
აკრონიმები და აბრევიატურები 

  
  

სამინისტრო საქართველოს ეკონომიკისა და მდგრადი განვითარების სამინისტრო 

საქსტატი საქართველოს სტატისტიკის ეროვნული სამსახური 

შშო შესაბამისობის შემფასებელი ორგანო 

ACE ევროპის არქიტექტორთა საბჭო 

CBA ხარჯ-სარგებლის ანალიზი 

CE ევროკავშირის ჰარმონიზებული სტანდარტები 

EA ევროპის აკრედიტაციის თანამშრომლობა 

IAF საერთაშორისო აკრედიტაციის ფორუმი 

ILAC ლაბორატორიის აკრედიტაციის საერთაშორისო თანამშრომლობა 

GAC სსიპ აკრედიტაციის ერთიანი ეროვნული ორგანო - აკრედიტაციის ცენტრი 

NPV წმინდა მიმდინარე ღირებულება 

OECD ეკონომიკური თანამშრომლობისა და განვითარების ორგანიზაცია 

RIA რეგულირების ზეგავლენის შეფასება 

SCM სტანდარტული ხარჯების მოდელი 

შემაჯამებელი მიმოხილვა 

„არქიტექტორების და ინჟინერ-მშენებლების სერტიფიცირების წესის შესახებ“ 

საქართველოს მთავრობის დადგენილების პროექტის რეგულირების ზეგავლენის 

შეფასების მიზანია გაანალიზოს, თუ რამდენად უწყობს ხელს ახალი რეგულაციების 

დანერგვა ქვეყანაში სამშენებლო სექტორში ხარისხის სტანდარტების დაცვასა და 

გაუმჯობესებას.  

აღნიშნული წესის მიღების საჭიროება გამომდინარეობს საქართველოს სივრცის 

დაგეგმარების, არქიტექტურული და სამშენებლო საქმიანობის კოდექსიდან. ახალი 

ნორმის მიღების მიზანია შექმნას არქიტექტორებისა და ინჟინერ-მშენებლების 

საქმიანობის რეგულირების სამართლებრივი საფუძველი საუკეთესო საერთაშორისო 

პრაქტიკის გათვალისწინებით. 

კოდექსის თანახმად, სავალდებულო უნდა გახდეს სერტიფიცირება არქიტექტურული 

საქმიანობისა და სამშენებლო საქმიანობის განხორციელებისას. კერძოდ, ზოგადად 

განსაზღვრულია, რომ სავალდებულო სერტიფიცირებას მომავალში უნდა 

დაექვემდებაროს არქიტექტურული პროექტის დამოწმების უფლებამოსილების მქონე 

არქიტექტორი, კონსტრუქციული პროექტის დამოწმებისთვის, სამშენებლო სამუშაოების 

განხორციელებისთვის პასუხისმგებელი ინჟინერ-მშენებელი, არქიტექტურული 

პროექტისა და კონსტრუქციული პროექტის ექსპერტი. ამასთან, მშენებლობის 

ნებართვის გამცემ ადმინისტრაციულ ორგანოში სანებართვო დოკუმენტაციის 

შემსწავლელი სპეციალისტები, ასევე, უნდა დაექვემდებარონ სავალდებულო 

სერტიფიცირებას. 

წინამდებარე კვლევის მიზანია გააანალიზოს პრობლემის არსი, მისი გამომწვევი 

მიზეზები, განსაზღვროს პოლიტიკის სხვადასხვა ვარიანტები და შეაფასოს როგორც 

არსებული პრაქტიკა, ასევე, შემოთავაზებული პოლიტიკის გავლენა დაინტერესებულ 

მხარეებზე. 

კვლევის მეთოდოლოგია 

წინამდებარე რეგულირების ზეგავლენის შეფასების ანგარიში მომზადდა საქართველოს 

ეკონომიკისა და მდგრადი განვითარების სამინისტროს მიერ „რეგულირების 

ზეგავლენის შეფასების მეთოდოლოგიის დამტკიცების შესახებ“ საქართველოს 

მთავრობის 2020 წლის 17 იანვრის N35 დადგენილების შესაბამისად.  

„ნორმატიული აქტების შესახებ“ საქართველოს ორგანული კანონის 171 მუხლის 

შესაბამისად, რეგულირების ზეგავლენის შეფასება სავალდებულოა საქართველოს 

მთავრობის მიერ განსაზღვრულ გარკვეულ საკანონმდებლო აქტების ნუსხაში შემავალ 

საკანონმდებლო აქტში ცვლილების შეტანის შესახებ კანონპროექტის მომზადებისას, 

როდესაც ამ კანონპროექტის ინიციატორია საქართველოს მთავრობა. 

აღსანიშნავია, რომ საქართველოს მთავრობის დადგენილებების პროექტებზე არ არის 

განსაზღვრული რეგულირების ზეგავლენის შეფასების ანგარიშების მომზადება. თუმცა, 

პასუხისმგებელი უწყების - საქართველოს ეკონომიკისა და მდგრადი განვითარების 

სამინისტროს გადაწყვეტილებით, მომზადდა სტანდარტული რეგულირების 

ზეგავლენის შეფასების ანგარიში.  

ანგარიშის მომზადებისას დადგინდა, რომ შერჩეული ალტერნატივის განხორციელების 

ხარჯი კანონის (მისი ძირითადი ნაწილის რეგულირების) ამოქმედებიდან მომდევნო 3 

უწყვეტი წლის განმავლობაში 10 მლნ. ლარს არ აღემატება. ამასთან, იმის 

გათვალისწინებით, რომ არქიტექტორებისა და ინჟინერ-მშენებლების სერტიფიცირების 

წესი საყოველთაოდ აღიარებული პრაქტიკაა და საქართველოს კანონმდებლობის 

„საქართველოს სივრცის დაგეგმარების, არქიტექტურული და სამშენებლო საქმიანობის 

კოდექსის“ მიხედვით, სანებართვო დოკუმენტაციის საექსპერტო შეფასებას 

ახორციელებს აკრედიტებული ინსპექტირების ორგანო ან/და სერტიფიცირებული 

ექსპერტი საქართველოს კანონმდებლობით გათვალისწინებულ შემთხვევებში და 

დადგენილი წესით, ზოგადად სერტიფიცირების საჭიროებასთან დაკავშირებით არ 

გამოვლენილა აზრთა სხვადასხვაობა. თუმცა, სერტიფიცირების მოდელთან 

დაკავშირებით საკმაოდ სხვადასხვა მიდგომები ჰქონდათ მხარეებს, რაც პოლიტიკის 

ალტერნატივებში იქნა განხილული. 

RIA-ს ანგარიში მომზადდა 2023 წლის დეკემბერი 2024 წლის მარტის პერიოდში. 

მონაცემთა შეგროვების ინსტრუმენტები იყო: 

 სამაგიდო კვლევა - განხორციელდა ევროკავშირის შესაბამისი 

კანონმდებლობისა და საერთაშორისო პრაქტიკის ანალიზი; 

 კონსულტაციები - დადგენილების პროექტზე მუშაობის პროცესში სამინისტროს 

მიერ ჩატარდა კონსულტაციები როგორც საჯარო უწყებებთან და 

მუნიციპალიტეტებთან, ასევე, ბიზნეს და დარგში მოქმედ ასოციაციებთან, კერძო 

სექტორის და სამეცნიერო წრის წარმომადგენლებთან.  

 მონაცემთა ანალიზი - ოფიციალურ სტატისტიკურ მონაცემებზე დაყრდნობით 

გაანალიზდა და შეფასდა შემოთავაზებული პოლიტიკის მოსალოდნელი 

ზეგავლენა. ასევე, შეფასდა დაინტერესებულ მხარეებთან ინტერვიუების 

შედეგად მიღებული ინფორმაცია. 

პრობლემის ანალიზის მიმოხილვისას გამოიკვეთა, რომ მომსახურების სექტორი, 

განსაკუთრებით არქიტექტურული და სამშენებლო-საინჟინრო სერვისები, ხასიათდება 

ინფორმაციის ასიმეტრიით, რაც მომსახურების მიმწოდებლებს აძლევს ინფორმაციულ 

უპირატესობას მომხმარებლებთან შედარებით. ამასთან, რეგულირების არარსებობის 

პირობებში, არსებობს რისკი, რომ მიმწოდებლის მიერ არ იქნას უზრუნველყოფილი 

საჭირო მომსახურების დონე, მომსახურება მიწოდებული იქნას გადაჭარბებული ფასით 

ან, მიწოდებულმა სერვისებმა გადააჭარბოს მომხმარებლის მოთხოვნებს, რაც იწვევს 

უფრო მაღალ ხარჯებს. ყოველივე კი უარყოფითად აისახება მომსახურების სექტორის 

პროდუქტიულობაზე.  

საერთაშორისო გამოცდილების ანალიზმა კი ცხადყო, რომ ქვეყნებში სექტორის 

მარეგულირებელი ნორმების არსებობა ხელს უწყობს მომსახურების ექსპორტს 

არქიტექტურულ სერვისებში, რაც განაპირობებს მეტ სტიმულს ინოვაციისთვის და 

წარმოების ხარჯების შესამცირებლად. 

საქართველოში სამშენებლო ინდუსტრიაში შრომის ბაზრის მოთხოვნების 

ტენდენციების შესწავლის მიზნით გაანალიზდა საქართველოს ეკონომიკისა და 

მდგრადი განვითარების სამინისტროს კვლევები - „უნარებზე საწარმოთა მოთხოვნის 

კვლევა“ და „სამშენებლო ინდუსტრიაში შრომის ბაზრის საჭიროებათა კვლევა“.  

კვლევის შედეგებით, 2022 წლის პირველი სექტემბრის მდგომარეობით, 

არქიტექტორებისა და ინჟინერ-მშენებლების რაოდენობამ 5,049 პირი შეადგინა, სადაც 

დასაქმებულთა გადანაწილება გენდერულ ჭრილში მამაკაცების უპირატესობით 

ხასიათდება (83.3%), მაშინ, როდესაც ევროკავშირში არქიტექტორების 42% ქალია. რაც 

შეეხება გამოწვევებს, ერთ-ერთია ვაკანსიების შევსებასთან დაკავშირებული 

სირთულეები. კერძოდ, საწარმოებს, რომელთაც ჰქონდათ ვაკანსია და ვერ მოხდა 

შევსება, ყველაზე გავრცელებულ მიზეზს წარმოადგენდა აპლიკანტების არასათანადო 

კვალიფიკაცია და სამუშაო გამოცდილების ნაკლებობა. 

რაც შეეხება, მუნიციპალიტეტის მერიებში დასაქმებულ არქიტექტორებს და ინჟინერ-

მშენებლებს, 2024 წლის პირველი აპრილის მდგომარეობით, დაახლოებით 500 პირს 

შეადგენს, მათ შორის, შესაბამისი კვალიფიკაციით დასაქმებულია 150 თანამშრომელი. 

აღსანიშნავია, რომ მუნიციპალიტეტების მერიებში არქიტექტორთა და ინჟინერ-

მშენებელთა საჭიროება დამოკიდებულია კონკრეტული მუნიციპალიტეტის 

მოსახლეობის რაოდენობასა და ეკონომიკური განვითარების ტენდენციებზე. 

მაგალითისთვის ქ. თბილისის მერიის სსიპ „თბილისის მუნიციპალიტეტის 

არქიტექტურის სამსახურში“ დასაქმებულია 37 არქიტექტორი და 8 კონსტრუქტორი; ქ. 

რუსთავის მერიაში - 15 არქიტექტორი და ინჟინერ-მშენებელი, მათ შორის, 8 პროფესიით 

არქიტექტორია; ქ. ფოთის მერიაში არქიტექტურის სამსახურში - 2 არქიტექტორი და 2 

ინჟინერ-მშენებელი; ქობულეთის მუნიციპალიტეტში არქიტექტურის მიმართულებით - 

3 თანამშრომელი, ხოლო ინჟინერ-მშენებლობის მიმართულებით - 10; მარნეულის 

მუნიციპალიტეტში - 2 არქიტექტორი და 4 ინჟინერ-მშენებელი. 

არქიტექტურული სერვისების ანალიზისას, მნიშვნელოვანია მსოფლიო ბანკის 

„ბიზნესის კეთების“ რეიტინგის შეფასება, სადაც ერთ-ერთი მიმართულება სწორედ 

„მშენებლობის ნებართვის მიღებას“ და მასთან დაკავშირებულ ხარისხს აფასებს. 

ზოგადად, რეიტინგში ქვეყანას მაღალი სარეიტინგო პოზიცია აქვს და მსოფლიოს 

საუკეთესო 7 ქვეყანას შორისაა. თუმცა, საქართველოს „მშენებლობის ნებართვის 

მიღების“ მიმართულებაში უარყოფითი შეფასება აქვს ხარისხობრივ ინდიკატორში. 

კერძოდ, კონკრეტული საკვალიფიკაციო მოთხოვნების არარსებობა იმ 

პროფესიონალისთვის, რომელიც პასუხისმგებელია არქიტექტურული გეგმების ან 

ნახაზების შესაბამისობაზე არსებულ სამშენებლო წესებთან და ასევე, იმ 

პროფესიონალისთვის, რომელიც ადგილზე ზედამხედველობს მშენებლობას, 

განაპირობებს საქართველოს შესადარ ქვეყნებთან მიმართებით, უარყოფით შეფასებას. 

რეგულირების ზეგავლენის მეთოდოლოგიის შესაბამისად, შემუშავდა პოლიტიკის 

ალტერნატივები. მათ შორის, გაანალიზდა საბაზისო სცენარი და განხილული იქნა 3 

პოლიტიკის ალტერნატივა: (1) არქიტექტორებისა და ინჟინერ-მშენებლების 

სერტიფიცირების შემოღება (მთავრობის დადგენილების პროექტი), (2) 

არამარეგულირებელი მიდგომა, რაც არქიტექტორებისა და ინჟინერ-მშენებლების 

სერტიფიცირების ნებაყოფლობითობის პრინციპს ეფუძნება და (3) არქიტექტორებისა 

და ინჟინერ-მშენებლების სერტიფიცირების განხორციელება ასოციაციის ან კავშირის 

მიერ. 

მთავრობის დადგენილების პროექტზე, რომელიც არქიტექტორთა და ინჟინერ-

მშენებელთა სერტიფიცირებას ითვალისწინებს, ფართო კონსულტაციები 

განხორციელდა როგორც დაინტერესებულ საჯარო უწყებებთან (რეგიონული 

განვითარებისა და ინფრასტრუქტურის სამინისტრო, კულტურის სამინისტრო, 

მუნიციპალიტეტის მერიები), ასევე, სხვადასხვა პროფესიულ ასოციაციებთან 

(არქიტექტორთა კავშირი, ინფრასტრუქტურის მშენებელთა ასოციაცია, საქართველოს 

ბიზნეს ასოციაცია, ურბანული განვითარების ინსტიტუტი, ინვესტორთა საბჭო, ბიზნეს 

ომბუდსმენი), საქართველოს ტექნიკური უნივერსიტეტის პროფესორებსა და 

სამშენებლო კომპანიებთან. პროექტი ბევრჯერ გადამუშავდა მათი შენიშვნების 

გათვალისწინებით და მიზანშეწონილობის ფარგლებში, მაქსიმალურად იქნა მასში 

ასახული და გათვალისწინებული შენიშვნები თუ კომენტარები. 

პოლიტიკის ალტერნატივები შეფასდა რაოდენობრივი და თვისებრივი მეთოდის 

საშუალებით. ხარჯების ნაწილში შეფასდა შესაბამისობის შემფასებელი ორგანოების 

აკრედიტაციის და სერტიფიკატის მაძიებელ პირთა ხარჯები, თვისებრივ ანალიზში 

შეფასდა თითოეული პოლიტიკის გავლენა სოციალურ-ეკონომიკურ და გარემოსდაცვით 

საკითხებზე. 

ორივე ალტერნატივის შემთხვევაში, იმ დაშვებით, თუ პერსონალის სერტიფიკაციის 

ორგანო 6 სფეროში გაივლის აკრედიტაციას, აღნიშნული ხარჯი 10,850 ლარს 

გაუტოლდება, ხოლო, ყოველწლიური მონიტორინგის ხარჯი - 9,350 ლარს (3 წელი - 

28,050 ლარი). ჯამში, 4-წლიანი აკრედიტაციის პერიოდის (აკრედიტაციის ციკლი) ხარჯი 

(აკრედიტაცია და 3 ყოველწლიური შეფასება) 38,900 ლარს გაუტოლდება. იმ 

შემთხვევაში კი, თუ შშო 11 სპეციალობაში (ყველა სპეციალობის მოცვა) გაივლის 

აკრედიტაციას, ხარჯი 4 წელში 73,900 ლარს გაუტოლდება (აკრედიტაციის ხარჯი - 19,600 

ლარი, 3 ყოველწლიური შეფასების ხარჯი - 54,300 ლარი).  

აღნიშნული ხარჯი შეფასებულია 1 შშო-სთვის. ამდენად, პერსონალის სერტიფიკაციის 

ორგანოს/ორგანოების ხარჯები დამოკიდებული იქნება სპეციალობების და თავად 

მასერტიფიცირებელ ორგანოთა რაოდენობაზე. 

რაც შეეხება სერტიფიკატის მაძიებელთა სერტიფიცირების ხარჯებს, პირველი 

ალტერნატივის შემთხვევაში, პირველივე წელს სერტიფიკატის მაძიებელთა ხარჯები 

დაახლოებით 600,000 ლარს გაუტოლდება (დაშვება კეთდება, რომ პირველივე წელს 

სერტიფიცირებას დაქვემდებარებული პირების 30% გავა გამოცდაზე, ხოლო მომდევნო 

4 წელში დამატებით 50% მიიღებს მონაწილეობას სასერტიფიკატო გამოცდებზე, 

ტესტირების ღირებულება კი დაახლოებით 400 ლარის ფარგლებში იქნება). იმის 

გათვალისწინებით, რომ სერტიფიკატი ძალაშია 5 წლის განმავლობაში, 10-წლიან 

პერიოდში, რესერტიფირების გათვალისწინებით, სასერტიფიკატო გამოცდების ხარჯი, 

სერტიფიკატის მაძიებელი პირებისთვის, დაახლოებით 3,200,000 ლარს გაუტოლდება. 

სერტიფიკატის მაძიებელი პირებისთვის, სერტიფიკაციის ტრენინგ ცენტრებში 

საგამოცდო თემატიკასთან დაკავშირებული ტრენინგების კურსის გავლის ხარჯი 

(დაშვება: ღირებულება დაახლოებით 1,400 ლარი, მონაწილე პირველივე წელს - 600 

პირი, მომდევნო წლებში უფრო ნაკლები, 10 წელში სულ მონაწილე დაახლოებით 2600 

პირი) პირველივე წელს 840,000 ლარის ფარგლებში იქნება, ხოლო 10-წლიან პერიოდში 

ნომინალში დაახლოებით - 3,640,000 ლარი. 

მეორე ალტერნატივის შემთხვევაში, გამომდინარე იქიდან, რომ ნებაყოფლობითი 

მიდგომის შემთხვევაში, ძნელია სერტიფიკატის მაძიებელთა მზაობის შეფასება, არ იქნა 

შეფასებული სავარაუდო ხარჯების ოდენობა. 

რაც შეეხება თვისებრივი ანალიზის შედეგებს, პირველი ალტერნატივის მნიშვნელოვანი 

უპირატესობა გამოიკვეთა. განსაკუთრებით აღსანიშნავია მსოფლიო ბანკის „ბიზნესის 

კეთების“ რეიტინგში საქართველოს პოზიციის შეფასება „მშენებლობის ნებართვის 

მიღების“ მიმართულებაში. მიუხედავად იმისა, რომ საქართველო ამ მიმართულებაში 

21-ე პოზიციას იკავებს, ხარისხობრივ ინდიკატორებში არქიტექტორთა პროფესიული 

სერთიფიცირების ვალდებულების არ ქონის გამო, ქვეყანა უარყოფითად ფასდება. 

რეფორმის განხორციელების შემთხვევაში კი სიმულაციის შედეგებით, საქართველო 

„მშენებლობის ნებართვის მიღების“ ნაწილში მე-6 ადგილს დაიკავებდა, ნაცვლად 21-ე 

ადგილისა, ხოლო გლობალურად, „ბიზნესის კეთების“ რეიტინგში მე-7 ადგილიდან მე-5 

ადგილზე გადაინაცვლებდა. 

პირველი ალტერნატივის უპირატოსება გამოიკვეთა, ასევე, ეკონომიკური, სოციალური, 

გარემოსდაცვითი მიმართულებით.  

ქვემოთ მოცემული ცხრილი აჯამებს როგორც რაოდენობრივ, ასევე თვისებრივი 

ანალიზის შედეგებს. 

ცხრილი 1. მრავალკრიტერიუმიანი ანალიზის შედეგები 

 

წინამდებარე ანგარიში მოიცავს 8 თავს, კომპეტენტური პირის ხელმოწერას და 

დანართებს. დანართებში მოცემულია კვლევის პროცესში გამოყენებული სხვადასხვა 

მეთოდების შედეგები და ცხრილები.   

 საბაზისო 
სცენარი 

ალტერნატივა 1 ალტერნატივა 2 

წმინდა მიმდინარე ხარჯი, 2024-
2033 (ლარი) 

 (5,595,598) n/a 

თვისებრივი ანალიზის შედეგი  4.17 1.10 

ეფექტიანობა - - - 1.36 0.27 

ეკონომიკური - - - 1.44 0.36 

სოციალური - - - 0.84 0.21 

გარემოსდაცვითი - - 0.42 0.11 

განხორციელება n/a 0.10 0.15 

1. შესავალი 

სამშენებლო ინდუსტრია საქართველოს ეკონომიკის ერთ-ერთ მნიშვნელოვან სფეროს 

წარმოადგენს და შესაბამისად, მისი შემდგომი განვითარება საქართველოს მთავრობის 

ერთ-ერთი პრიორიტეტია. სწორედ ამიტომ, არქიტექტორთა და მშენებელ-ინჟინერთა 

პროფესიას, როგორც ინდუსტრიის მთავარ საყრდენს, განსაკუთრებული მნიშვნელობა 

ენიჭება სექტორის განვითარებაში. 

სამშენებლო ინდუსტრიის შეფასებისას, მნიშვნელოვანია სექტორში არსებული 

მდგომარეობის ანალიზი, არსებული გამოწვევების და ახალი შესაძლებლობების 

იდენტიფიცირება, რათა უზრუნველყოფილი იქნას, ერთის მხრივ, სექტორის 

განვითარება და კონკურენტუნარიანობა და ამასთან, დაცული იქნას მომხმარებელთა 

ინტერესები, ჯანმრთელობა და უსაფრთხოება. 

ამ მიზნით, უმნიშვნელოვანესია ქვეყნის საკანონმდებლო და მარეგულირებელი წესების 

ანალიზი, რომელიც ადგენს ზოგად სტანდარტებს და მოთხოვნებს სამშენებლო 

სექტორში მოქმედი სუბიექტებისათვის. 

საქართველოს კანონის „საქართველოს სივრცის დაგეგმარების, არქიტექტურული და 

სამშენებლო საქმიანობის კოდექსის“ თანახმად, სანებართვო დოკუმენტაციის 

საექსპერტო შეფასება უნდა განახორციელოს აკრედიტებულმა ინსპექტირების ორგანომ 

ან/და სერტიფიცირებულმა ექსპერტმა. ამასთან, კოდექსის 141-ე მუხლის მე-9 ნაწილი 

ადგენს, რომ 2025 წლის 1 დეკემბრამდე, სანებართვო დოკუმენტაციის საექსპერტო 

შეფასებასა და ტექნიკურ ზედამხედველობას აკრედიტებულ ინსპექტირების 

ორგანოებსა და სერტიფიცირებულ ექსპერტებთან ერთად ახორციელებენ სანებართვო 

დოკუმენტაციის საექსპერტო შეფასებისა და ტექნიკური ზედამხედველობის 

განხორციელების დროებითი წესით განსაზღვრული პირები.  

შესაბამისად, საქართველოს მთავრობის 2019 წლის 31 მაისის N256 დადგენილება1, 

ადგენს დროებით წესს და განსაზღვრავს პირთა წრეს (პროფესიული განათლებისა და 

სტაჟის მიხედვით), ვისაც აქვს უფლება სანებართვო დოკუმენტაციის საექსპერტო 

შეფასება და ტექნიკური ზედამხედველობა განახორციელოს აკრედიტებულ 

ინსპექტირების ორგანოებთან და სერტიფიცირებულ ექსპერტებთან ერთად.  

ამასთან, კოდექსის 142-ე მუხლის პირველი ნაწილის „ლ“ ქვეპუნქტით განსაზღვრულია, 

რომ საქართველოს ეკონომიკისა და მდგრადი განვითარების სამინისტროს მიერ 

შემუშავებული უნდა იქნა არქიტექტორების და ინჟინერ-მშენებლების სერტიფიცირების 

წესი.  

                                                           
1 „სანებართვო დოკუმენტაციის საექსპერტო შეფასებისა და ტექნიკური ზედამხედველობის 
განხორციელების დროებითი წესის შესახებ“ (N256, 31.05.2019 წ.) 
https://matsne.gov.ge/ka/document/view/4578095?publication=3  

https://matsne.gov.ge/ka/document/view/4578095?publication=3

აღნიშნულიდან გამომდინარე, საქართველოს ეკონომიკისა და მდგრადი განვითარების 

სამინისტროს მიერ მომზადდა „არქიტექტორებისა და ინჟინერ-მშენებლების 

სერტიფიცირების წესის“ საქართველოს მთავრობის დადგენილების პროექტი, 

ევროპული სამართლის და ევროპული ქვეყნების გამოცდილების გათვალისწინებით.  

დადგენილების პროექტით არქიტექტორებისა და ინჟინერ-მშენებლების 

სერტიფიცირებას განახორციელებენ სსიპ „აკრედიტაციის ეროვნული ორგანოს - 

აკრედიტაციის ცენტრის“ მიერ აკრედიტებული პერსონალის სერტიფიკაციის 

ორგანოები. გარდა ამისა, დადგენილების პროექტი ადგენს მოთხოვნებს როგორც 

სერტიფიკაციის ორგანოების აკრედიტაციისთვის საერთაშორისო სტანდარტის სსტ 

ისო/იეკ 17024-ს შესაბამისად, ასევე, არქიტექტორების და ინჟინრების 

სერტიფიცირებისთვის. ამასთან, შემუშავდა ტესტირების გზამკვლევი (დადგენილების 

დანართი) National Council of Examiners for Engineering and Surveying-ის ინჟინრების 

სერტიფიცირების პრაქტიკაზე დაყრდნობით, რომლის მიზანია გაუადვილოს 

აკრედიტებულ სერტიფიცირების ორგანოებს წერილობითი დავალებების შედგენა და 

სერტიფიკატის მაძიებელ კანდიდატებს ტესტირების ეტაპისთვის მომზადება. 

წინამდებარე კვლევის მიზანია შეაფასოს როგორც მთავრობის დადგენილების პროექტი 

და მისი გავლენა სექტორზე და მომხმარებლებზე, ასევე, გაანალიზოს სხვა 

ალტერნატიული პოლიტიკის ვარიანტები, მაქსიმალურად ეფექტიანი პოლიტიკის 

შემუშავების მიზნით. 

ამდენად, ეს ანგარიში მიზნად ისახავს ნათლად აჩვენოს, აუმჯობესებს თუ არა 

არქიტექტორების/ინჟინრების პროფესიის რეგულირება ქვეყნის მოქალაქეების 

ეკონომიკურ, სოციალურ და გარემოსდაცვით კეთილდღეობას. 

2. პრობლემის განსაზღვრა 

2.1 პრობლემის მიმოხილვა  

არქიტექტორების და ინჟინერ-მშენებლების, როგორც პროფესიონალების მთავარი 

სამოქმედო პრინციპებია განათლება, კომპეტენტურობა, მორალურ ეთიკური ნორმების 

დაცვა და ზრუნვა საზოგადოებაზე, რომელსაც ისინი ემსახურებიან. 

იმის გაგება, თუ როგორ მოქმედებს ეს პროფესიები საზოგადოებრივ კეთილდღეობაზე, 

საჭიროა სამშენებლო ინდუსტრიის სერვისების მოთხოვნა-მიწოდების ანალიზი, რათა 

მარეგულირებელ პოლიტიკაში ჩარევა იყოს მიზანმიმართული და ეფექტიანი.  

სხვა პროფესიული სერვისების ბაზრების მსგავსად, სამშენებლო სფეროს პროფესიებს 

აქვს ორი განსაკუთრებით მნიშვნელოვანი და გამორჩეული ეკონომიკური 

მახასიათებელი, რომელიც მას განასხვავებს „კლასიკური“ საქონლის ბაზრებისგან. 

სწორედ აღნიშნულმა შეიძლება გაამართლოს განსხვავებული მარეგულირებელი 

მოპყრობა, კონკრეტული ეკონომიკური სტიმულის გათვალისწინებით.  

როდესაც ვსაუბრობთ მარეგულირებელი ნორმების არსებობის ან არარსებობის 

მიზანშეწონილობაზე, მნიშვნელოვანია იმის ანალიზი, თუ რა გამოწვევები არსებობს 

არქიტექტურული სერვისის მიწოდებისას, რაც თავის მხრივ, გავლენას ახდენს როგორც 

სერვისის პროვაიდერებსა და მომხმარებლებზე, ასევე, თანმდევ ეკონომიკურ და 

სოციალურ ფაქტორებზე სხვადასხვა ჭრილში. 

 ინფორმაციის ასიმეტრია 

როგორც უკვე აღვნიშნეთ, სამშენებლო სერვისების შეფასებისას მნიშვნელოვანია იმ 

სპეციფიკური მახასიათებლების ანალიზი, რაც განასხვავებს ამ სერვისებს „კლასიკური 

საქონლისგან“. 

ევროპის არქიტექტორთა საბჭოს „არქიტექტურულ სერვისებში რეგულირების 

ეკონომიკური სარგებელი“ ანგარიშის თანახმად, პირველი ნათელი განსხვავება 

არქიტექტურული სერვისების პროვაიდერებსა და მომხმარებლებს შორის არის 

ინფორმაციის ასიმეტრია, რაც პროფესიის დიგიტალიზაციის მიუხედავად, 

მომხმარებელს არახელსაყრელ გარემოში აყენებს. 

ინფორმაციის ასიმეტრია 3 ძირითადი ასპექტით ხასიათდება: პირველი, ასიმეტრიული 

ინფორმაცია მომსახურების მიმწოდებლებს აძლევს ინფორმაციულ უპირატესობას 

მომხმარებლებთან შედარებით; მეორე, ტრანზაქციები უფრო რთული ხასიათისაა და 

შედეგად, მომსახურების ხარისხი და პროდუქტიულობა ნაკლებად ადვილად ფასდება 

და მესამე, ტრანზაქციების გარეგანი ეფექტი არის მნიშვნელოვანი, გრძელვადიანი და 

შესაბამისად, გავლენას ახდენს მესამე მხარეებზე და ზოგადად, საზოგადოებაზე. 

აღსანიშნავია, რომ ინფორმაციის ასიმეტრია აღწერს სიტუაციას, როდესაც ბაზრის 

ზოგიერთი მონაწილე, როგორც წესი მომხმარებლები, ნაკლებად არიან 

ინფორმირებულები, ვიდრე მომსახურების მიმწოდებლები. თითქმის ყველა 

ეკონომიკური ტრანზაქცია მოიცავს ინფორმაციის გარკვეულ ასიმეტრიას, მაგრამ 

ხარისხი შეიძლება არსებითად განსხვავდებოდეს პროდუქტის სირთულისა და 

საქონლისა თუ მომსახურების ბუნების მიხედვით. მომხმარებელი, არქიტექტურულ 

სერვისებთან მიმართებით ნაკლები ინფორმირების გამო რისკავს პროვაიდერის მიერ 

არახელსაყრელი შედეგის მქონე მომსახურების მიწოდებისას, ვიდრე „კლასიკური“ 

საქონლისა და მომსახურების მიღებისას, რომელზეც კლიენტი და პროვაიდერი 

იზიარებენ ცოდნის მსგავს დონეებს.  

ისეთ ბაზრებზე, სადაც ინფორმაციული ასიმეტრია დიდია, ექსპერტმა იცის, რა ტიპის 

ხარისხი სჭირდება მომხმარებელს. ამის საპირისპიროდ, მომხმარებელს არ აქვს ეს 

ინფორმაცია. არქიტექტორებს და ინჟინრებს შესაბამისი განათლება და გამოცდილება 

აძლევს ინფორმაციას მომსახურების ხარისხისა და მომხმარებელთა საჭიროებების 

თაობაზე, რომელიც ცხადია, მნიშვნელოვნად აღემატება მომხმარებლის ცოდნას. 

სწორედ ეს ხდის არქიტექტურულ მომსახურებას ე.წ. „სარწმუნო საქონელს“. 

ინფორმაციის ასიმეტრიის შემთხვევაში ჩნდება ლოგიკური კითხვა, თუ როგორ 

შეიძლება დაინერგოს მომხმარებელთა დაცვის ეფექტური რეჟიმი, რომ ინფორმაციის 

ასიმეტრიამ არ გამოიწვიოს ბაზრის მკვეთრი არაეფექტურობა, ანუ ბაზრის რღვევა. 

 რეგულირების არარსებობის რისკები და მისი გავლენა არქიტექტურული 

სერვისების ხარისხზე 

ზოგადად, პროფესიული სერვისების მიწოდებას არაერთი რისკი და გამოწვევა ახლავს. 

მაგალითად, შესაძლებელია რომ მიმწოდებლის მიერ არ იქნას უზრუნველყოფილი 

საჭირო მომსახურების დონე, მომსახურება მიწოდებული იქნას გადაჭარბებული ფასით 

ან, მიწოდებულმა სერვისმა შეიძლება გადააჭარბოს მომხმარებლის მოთხოვნას, რაც 

გამოიწვევს უფრო მაღალ ხარჯებს.  

რეგულირების არარსებობის შემთხვევაში, სწორედ ამ მახასიათებლების მქონე 

ბაზრებმა შეიძლება წაახალისოს მიმწოდებლები, რომ ფოკუსირება მოახდინონ ფასზე 

ხარისხის საზიანოდ (რაც გამომდინარეობს ინფორმაციის ასიმეტრიულობით), 

გამოიწვიოს მომსახურების ხარისხის დაცემა, ბაზრის ნდობის დაქვეითება და მაღალი 

ხარისხის პროვაიდერების ბაზრიდან გასვლა. 

ამის საპირისპიროდ, იმ სიტუაციაში, სადაც რეგულაცია არსებობს, ფირმებს აქვთ 

სტიმული კონკურენტული უპირატესობის მოპოვების მიზნით, ინვესტიცია 

განახორციელონ მომსახურების ხარისხში, მათ შორის ინოვაციური მიდგომების 

დანერგვით. სწორედ ეს ტენდენციები ეწინააღმდეგება იმ აზრს, რომ არქიტექტურის 

სფეროში რეგულირება აფერხებს ზრდას და ინოვაციებს. ზოგადად, რეგულირების 

შედეგად ფორმირებული მაღალი დონის კონკურენცია ხელს უწყობს პრაქტიკოსის 

უნარის სწრაფად ცვალებად პირობებთან ადაპტაციას, მაღალი ხარისხის სწავლება და 

ზედამხედველობა უზრუნველყოფს პროფესიონალი პრაქტიკოსების ბაზარზე 

დარჩენას, რათა მცირე კონკურენტების მიერ, ფასების ზეწოლის შედეგად, არ მოხდეს 

მომსახურების ხარისხის დაქვეითება. 

სწორედ არქიტექტურული მომსახურების მიწოდების არაერთგვაროვნება და სირთულე 

განასხვავებს მას სხვა საქონელთან და მომსახურებასთან. არქიტექტურული 

მომსახურების დამახასიათებელია უფრო რთული კონტრაქტები, ხანგრძლივი 

მოლაპარაკებების პერიოდები, უფრო რთული ფასების სტრუქტურა, უფრო რთული 

გარემო შესრულების მონიტორინგისა და გამოსწორებისთვის, კომპენსაციით 

უზრუნველყოფის სირთულე და სხვა. ყოველივე ეს მოითხოვს კარგ რეგულირებას, რათა 

შეამციროს ტრანზაქციის ხარჯები კლიენტებისთვის და უზრუნველყოს ნდობა და 

ბაზრის სტაბილურობა.  

არსებობს სამშენებლო სექტორის რეგულირების ძლიერი საზოგადოებრივი ინტერესის 

დასაბუთება. ზოგადად, რეგულირების ძირითადი მიზანია უზრუნველყოს პროფესიული 

მომზადება, უწყვეტი პროფესიული განვითარება, ხელი შეუწყოს კომპენსაციის 

მექანიზმების და სადაზღვევო სქემების არსებობას, დაადგინოს მოთხოვნები ურბანული 

ცოდნის მიმართ, ქცევის კოდექსები, ხარისხის კონტროლი და ინსპექტირება. ამ 

აქტივობებით, არქიტექტურის რეგულირება ხელს უწყობს უსაფრთხო, ეფექტურ, 

სასურველ და ეკოლოგიურად მდგრადი გარემოს ჩამოყალიბებას. 

 სექტორის პროდუქტიულობის რისკები 

ეკონომიკაში ცნობილია, რომ მომსახურების სექტორის პროდუქტიულობა უფრო ნელი 

ტემპით ვითარდება, ვიდრე სამრეწველო პროდუქტების სექტორები. მომსახურების 

სექტორთან შედარებით, ინდუსტრიული სექტორი სარგებლობს კაპიტალის უფრო 

მაღალი გამოყენებით ერთ თანამშრომელზე, უკეთესი ტექნოლოგიებით, უკეთესი 

უნარებით, უკეთესი მენეჯმენტით და მასშტაბის ეკონომიით, მაგალითად მასობრივი 

წარმოება.  

გრძელვადიან პერსპექტივაში მომსახურების სექტორის პროდუქტები სულ უფრო 

ძვირდება, რაც ზოგადად მომსახურების სექტორში პროდუქტიულობის შემცირებას 

იწვევს. უნდა აღინიშნოს, რომ არსებობს ფაქტორები, რის შედეგადაც შესაძლებელია 

პროდუქტიულობის ზრდა. თუმცა, აღნიშნული შესაძლებელია მომსახურების სექტორის 

ხარვეზით იყოს განპირობებული და გააუარესოს სანდო საქონლის მიწოდება 

უარყოფითი პროდუქტიულობის შედეგებით. განვიხილოთ თითოეული მათგანი. 

მაგალითად, საჭირო მოთხოვნილებებზე მაღალი სერვისის მიწოდება ყველაზე ხშირად 

გვხვდება იქ, სადაც კლიენტი მზად არის მიიღოს მომსახურება უფრო მაღალი ფასით, 

რადგან მას არ აქვს ცოდნა ზუსტად შეაფასოს სერვისი, რომელიც მას რეალურად 

სჭირდება. მშენებლობაში, სათანადო რეგულირების გარეშე, აღნიშნულმა შეიძლება 

გავლენა მოახდინოს ზოგიერთი შენობის დიზაინზე, შემოთავაზებულ 

გადაწყვეტილებებზე ან შემოთავაზებულ მასალებზე, რაც დამოკიდებულია კლიენტის 

ტიპზე. ამ ფაქტორებმა შეიძლება გამოიწვიოს პროდუქტიულობის გარკვეული ზრდა 

ერთ დასაქმებულ ადამიანზე უფრო მაღალი შემოსავლის გამომუშავებით, მაგრამ უფრო 

არაეფექტური და არასასურველი იქნება ზოგადად საზოგადოებისთვის. 

მეორე, უარყოფითი პროდუქტიულობა ვლინდება მაშინაც, როდესაც საჭიროზე დაბალი 

ან არასაკმარისი ხარისხის სერვისის მიწოდებამ, ეფექტური რეგულირების გარეშე, 

შეიძლება გამოიწვიოს შენობებში სტრუქტურული პრობლემები, რომლებიც შეიძლება 

გაგრძელდეს ან გაუარესდეს დროთა განმავლობაში. არასასურველი შედეგის 

აღმოფხვრის მიზნით კი, საჭირო ხდება მომსახურების განმეორება, რაც იწვევს 

დამატებით ხარჯებს, რაც ცხადია უარყოფითად ფასდება არასწორი გადაწყვეტის 

საფუძველზე გაზრდილი ღირებულების გამო.  

ამ თვალსაზრისით მნიშვნელოვანია, რომ სანებართვო დოკუმენტაცია, რომლის 

მომზადებასაც უკვეთავს მომხარებელი არქიტექტორს/ინჟინერს, თუ ის რაიმე ხარვეზს 

შეიცავს, ან არასათანადო წესით არის შედგენილი, ან არ შეესაბამება მდგრადობის 

მოთხოვნებს და სხვა რეგულაციებს, აღნიშნული შესწავლილი უნდა იქნას ნებართვის 

გამცემ ადმინისტრაციულ ერთეულში დასაქმებული კომპეტენტური პირის მიერ და 

ამგვარი დოკუმენტების საფუძველზე არ იქნას გაცემული ნებართვა. 

მნიშვნელოვანი გამოწვევაა, როდესაც დამკვეთებს არ აქვთ ან/და ვერ ექნებათ 

ინფორმაცია შემსრულებლების კომპეტენციაზე. შესაძლოა არაკომპეტენტურ პირს 

დაუკვეთონ მომსახურება, რომელმაც „არ ცოდნის“ ან სხვა მიზეზების გამო, დროში 

გაუწელოს დამკვეთს სანებართვო დოკუმენტაცის შეთანხმება და ნებართვის 

გამცემისგან მიიღოს შუალედური/ხარვეზის პასუხები, ნაცვლად კომპეტენტური პირის 

მიერ გაწეული მომსახურებისა, რომელიც მეტად მჭიდრო ვადებში, ეფექტიანად 

ასრულებს მომხმარებელთან ნაკისრ ვალდებულებას. 

და ბოლოს, გადასახადის გადაჭარბება - სადაც სერვისი მიწოდებულია უფრო მაღალ 

ფასად, ვიდრე გამოყენებული ხარისხი. ეს დამახასიათებელია ისეთი ბაზრისთვის, 

სადაც ხარისხზე ზემოქმედების რეგულაცია არ არის ეფექტური. ასეთ შემთხვევებში, 

არქიტექტორებს შეუძლიათ ისარგებლონ ინფორმაციის ასიმეტრიით და კლიენტს 

შესთავაზონ ისეთი სერვისი, რომელიც გაზრდის თავის პროდუქტიულობას უფრო 

მაღალი საოპერაციო განაკვეთის მეშვეობით.  

ამდენად, ეფექტური რეგულაციის ან შესაბამისი მარეგულირებელი ჩარჩოს 

არარსებობის შემთხვევაში, გადაჭარბებულმა ღირებულებამ, არასრულფასოვნებამ და 

გადასახადმა შეიძლება გამოიწვიოს პროდუქტიულობის ზრდა, მაგრამ ისეთი სახით, 

რომელიც ნაკლებად მომგებიანია, ვიდრე შესაბამისი რეგულაციის არსებობის 

შემთხვევაში.  

ეფექტურობა სახეზეა მაშინ, როდესაც პროფესიონალს შეუძლია გამოიყენოს 

საშუალებები და რესურსები თავისი საქმიანობის განსახორციელებლად ყველაზე 

დაბალ ფასად ხარისხის შემცირების გარეშე. ამ თვალსაზრისით, უფრო მეტმა 

ტრენინგმა, გამოცდილებამ და ტექნოლოგიამ შეიძლება დააჩქაროს და გააუმჯობესოს 

გარკვეული პროცესები არქიტექტურული სერვისების მიწოდებაში. 

ამდენად, საერთაშორისო გამოცდილება ცხადყოფს, რომ იმ შემთხვევაში, თუ ქვეყანაში 

არ არის რეგულირებული არქიტექტორთა/მშენებელთა კომპეტენციები, პრობლემები 

არაერთი მიმართულებით არსებობს, როგორიცაა ინფორმაციის ასიმეტრია, რომელიც 

მომხმარებელს არახელსაყრელ გარემოში აყენებს და უარყოფ გავლენას ახდენს 

სექტორის რეალურ პროდუქტიულობაზე და არ ქმნის მეტ სტიმულს ინოვაციისთვის და 

წარმოების ხარჯების შესამცირებლად. 

ზემოაღნიშნული გამოწვევების გარდა, პრობლემას წარმოადგენს ასევე, ბიუჯეტის 

შეზღუდვები, რადგან პროვაიდერებს ხშირად უწევთ შემოქმედებითი ხედვის 

დაბალანსება კლიენტების ფინანსური შეზღუდვის გამო. მნიშვნელოვანია აღინიშნოს, 

რომ პროექტებს ხშირად აქვთ მჭიდრო ვადები, რაც მოითხოვს კლიენტებთან აქტიურ 

თანამშრომლობას მათი მოლოდინების დასაკმაყოფილებლად. ამასთან, დროის 

მართვა დიზაინის და უსაფრთხოების ხარისხის შენარჩუნებით, შეიძლება იყოს 

სტრესული და მომთხოვნი, რადგან მნიშვნელოვანია კლიენტის მოლოდინების გაგება 

და მართვა.  

ტექნოლოგიური მიღწევები, ასევე, შეიძლება განხილული იქნას როგორც ერთ-ერთი 

გამოწვევა სამშენებლო ინდუსტრიისთვის. მიუხედავად იმისა, რომ ტექნოლოგიური 

წინსვლა, როგორიცაა შენობის ინფორმაციული მოდელირება (BIM) და სხვა ინოვაციური 

შესაძლებლობები, ქმნის ახალ შესაძლებლობებს, თავის მხრივ, არქიტექტორებს, 

ინჟინერ-მშენებლებს აიძულებს მუდმივად მოერგონ ამ ტექნოლოგიებს და ინვესტირება 

განახორციელონ ტრენინგებში, რათა დარჩნენ ინდუსტრიაში, როგორც 

კონკურენტუნარიანები. 

მიზანშეწონილია აღინიშნოს, რომ კლიმატის ცვლილებისა და მდგრადობის საკითხებზე 

მზარდი ცნობიერების ფონზე, არქიტექტორებისგან სულ უფრო მეტად მოელიან 

ეკოლოგიურად სუფთა და ენერგოეფექტური შენობების დიზაინს, აღნიშნულ 

მოთხოვნებთან შესაბამისობა კი ქმნის მთელ რიგ გამოწვევებს. 

 რეგულირების გავლენა მომსახურების ექსპორტზე 

ევროპული გამოცდილება აჩვენებს, რომ მომსახურების ექსპორტი სამშენებლო 

სერვისებში განსაკუთრებით მნიშვნელოვანია, სადაც ინოვაციებისა და 

კონკურენტუნარიანობის ხარისხი არის საერთაშორისო ვაჭრობის ერთ-ერთი 

მასტიმულირებელი. როგორც წესი, უფრო დიდი საექსპორტო ორიენტაცია ქმნის უფრო 

მეტ სტიმულს ინოვაციისთვის და წარმოების ხარჯების შესამცირებლად.  

ამდენად, არსებული გამოწვევების ანალიზის საფუძველზე შესაძლებელია იმის 

შეფასება, თუ რამდენად შეიძლება ეფექტიანმა მარეგულირებელმა პოლიტიკამ 

გაზარდოს სექტორში პროდუქტიულობა, შეამციროს ინფორმაციის ასიმეტრია, ხელი 

შეუწყოს მომსახურების ექსპორტის ზრდას, წაახალისოს ინვესტიციები 

ტექნოლოგიებში, ასევე, კვალიფიკაციის ამაღლებასა და შემდგომ განვითარებაში.2 

 არქიტექტორების და ინჟინერ-მშენებლების სამუშაო სტრუქტურა 

ზემოაღნიშნული ფაქტორები, თუ რა გავლენას ახდენს საქართველოში მშენებლობის 

სექტორზე, მნიშვნელოვანია ბაზრის კონიუნქტურის შესწავლა და სხვადასხვა 

გარემოებების ანალიზი. 

ამ საკითხთან მიმართებით, გაანალიზდა საქართველოს ეკონომიკისა და მდგრადი 

განვითარების სამინისტროს მიერ მომზადებული „უნარებზე საწარმოთა მოთხოვნის 

კვლევა“ და „სამშენებლო ინდუსტრიაში შრომის ბაზრის საჭიროებათა კვლევა“3.  

კვლევების მიზანი იყო ეფექტიანი ეკონომიკური პოლიტიკის განხორციელების მიზნით, 

ეკონომიკის სხვადასხვა სექტორში, მათ შორის, სამშენებლო ინდუსტრიაში შრომის 

ბაზრის მოთხოვნების ტენდენციების შესწავლა და მის წინაშე არსებული გამოწვევების 

გამოვლენა.  

სწორედ აღნიშნულიდან გამომდინარე ჩატარდა სექტორული კვლევა, რომლის 

ფარგლებში გამოვლინდა სამშენებლო ინდუსტრიაში ადამიანისეული კაპიტალის 

უნარებზე დამსაქმებელთა მოთხოვნა და სამუშაო ძალის მიწოდების ტენდენციები, 

რომლის გათვალისწინებამაც შესაბამისი პოლიტიკის შემუშავების პროცესში ხელი უნდა 

შეუწყოს სამშენებლო ინდუსტრიაში უნარებთან მიმართებით შრომის ბაზარზე 

არსებულ მოთხოვნა-მიწოდებას შორის არსებული დისბალანსის შემცირებას და 

უნარების მოხმარების ეკონომიკური ეფექტიანობის გაზრდას.4 

                                                           
2 „The economic benefits of regulation in architectural services“, 2022 
https://www.ace-cae.eu/fileadmin/user_upload/Economicstudyfinalversion220222.pdf  
3 საქართველოს ეკონომიკისა და მდგრადი განვითარების სამინისტრო 
https://www.lmis.gov.ge/Lmis/Lmis.Portal.Web/Pages/User/Surveys.aspx  
4 „სამშენებლო ინდუსტრიაში შრომის ბაზრის საჭიროებათა კვლევა“, 
https://www.lmis.gov.ge/Lmis/Lmis.Portal.Web/Handlers/GetFile.ashx?Type=Survey&ID=1cf1efe2-ade4-4ff9-
a716-5299ead1b260  

https://www.ace-cae.eu/fileadmin/user_upload/Economicstudyfinalversion220222.pdf
https://www.lmis.gov.ge/Lmis/Lmis.Portal.Web/Pages/User/Surveys.aspx
https://www.lmis.gov.ge/Lmis/Lmis.Portal.Web/Handlers/GetFile.ashx?Type=Survey&ID=1cf1efe2-ade4-4ff9-a716-5299ead1b260
https://www.lmis.gov.ge/Lmis/Lmis.Portal.Web/Handlers/GetFile.ashx?Type=Survey&ID=1cf1efe2-ade4-4ff9-a716-5299ead1b260

o დასაქმების სტრუქტურა 

„უნარებზე საწარმოთა მოთხოვნის“ კვლევის თანახმად, 2022 წლის 1 სექტემბრის 

მდგომარეობით, შენობების არქიტექტორების5 პროფესიული ჯგუფის 

წარმომადგენლების დასაქმებამ 2,010 პირი შეადგინა, რაც წინა წლის ანალოგიურ 

პერიოდთან შედარებით 9%-ით მეტია. აქედან, დასაქმებულთა 71%-ს კაცები შეადგენენ, 

ხოლო 29%-ს ქალები. შენობების არქიტექტორების შრომის საშუალო ანაზღაურებამ 

2,084 ლარი შეადგინა, რაც წინა წლის მაჩვენებელს 20%-ით აღემატება. ამ პროფესიული 

ჯგუფის წარმომადგენლებში დასაქმებული უცხო ქვეყნის მოქალაქეების რაოდენობამ 15 

პირი შეადგინა (პროფესიულ ჯგუფის მთლიანი დასაქმების 1%). 

სამოქალაქო მშენებლობის ინჟინრების6 პროფესიული ჯგუფის წარმომადგენლების 

დასაქმებამ 2,306 პირი შეადგინა. წინა წლის ანალოგიურ პერიოდთან შედარებით ზრდამ 

2% შეადგინა. აღნიშნულ პერიოდში დასაქმებულთა 92%-ს კაცები შეადგენენ, ხოლო 8%-

ს ქალები. სამოქალაქო მშენებლობის ინჟინრების საშუალო ანაზღაურებამ 2,247 ლარი 

შეადგინა, რაც თითქმის წინა წლის ანალოგიურია. ამ პროფესიული ჯგუფის 

წარმომადგენლებში დასაქმებული უცხო ქვეყნის მოქალაქეების რაოდენობა, 

არქიტექტორების პროფესიული ჯგუფისგან განსხვავებით, უფრო მაღალი იყო და 217 

პირი შეადგინა (9%). 

სამთო ინჟინრების, მეტალურგებისა და მონათესავე სფეროების სპეციალისტების7 

პროფესიული ჯგუფის წარმომადგენლების დასაქმებამ 733 პირი შეადგინა, ზრდა - 17%. 

აქედან, დასაქმებულთა 90%-ს კაცები შეადგენენ, ხოლო 10%-ს - ქალები. სამთო 

ინჟინრების, მეტალურგებისა და მონათესავე სფეროების სპეციალისტების 

პროფესიული ჯგუფის საშუალო ანაზღაურებამ 1,480 ლარი შეადგინა, რაც წინა წლის 

მაჩვენებელს 4%-ით აღემატება. ამ პროფესიული ჯგუფის წარმომადგენლებში უცხო 

ქვეყნის მოქალაქეები გამოკითხვის მომენტში დასაქმებულები არ იყვნენ. 

ამდენად, კვლევის შედეგებით, 2022 წელს, არქიტექტორებისა და ინჟინერ-მშენებლების 

რაოდენობამ 5,049 პირი შეადგინა. ამ პროფესიულ ჯგუფებში დასაქმებული ქალების 

რაოდენობამ 840 შეადგინა, რაც მთლიანი მაჩვენებლის მხოლოდ 16.7%-ია. ქვემოთ 

მოცემულ დიაგრამაზე მოცემულია პროფესიული ჯგუფების მიხედვით დასაქმების 

სტრუქტურა. 

 

 

                                                           
5 შენიშვნა: შენობების/ნაგებობების არქიტექტორების (ISCO 08-ის კოდი 2161) ელემენტარული 
პროფესიული ჯგუფი  
6 შენიშვნა: შენებლობის ინჟინრების (ISCO 08-ის კოდი 2142) ელემენტარული პროფესიული ჯგუფი 
7 შენიშვნა: სამთო ინჟინრების, მეტალურგებისა და მონათესავე სფეროების სპეციალისტების (ISCO 08-ის 
კოდი 2146) ელემენტარული პროფესიული ჯგუფი 

დიაგრამა 1. არქიტექტორებისა და ინჟინერ-მშენებლების დასაქმების სტრუქტურა 

 

 

 

 

 

 

 

 

 

o დასაქმებულთა კომპეტენცია  

„სამშენებლო ინდუსტრიაში შრომის ბაზრის საჭიროებათა კვლევის“ (2019 წელი) 

მიხედვით, საწარმოები, კითხვაზე - „ამჟამინდელი პერსონალიდან რამდენია 

კომპეტენტური მათ სამუშაოში?“, ტექნიკის (ინჟინერიის) სფეროს სპეციალისტების, 

სამოქალაქო მშენებლობის ინჟინრებისა და შენობების არქიტექტორების შემთხვევაში 

პასუხობენ, რომ ყველა კომპეტენტურია. 

დამსაქმებლები, სამოქალაქო მშენებლობის ინჟინრებს უმაღლესი 5 ქულით აფასებენ 

ისეთ უნარებში, როგორებიცაა ნახაზების გაგება/ინტერპრეტაცია, სამშენებლო 

ანგარიშების მომზადება, შეფასება, გარემოსდაცვითი ცნობიერება, უსაფრთხოების 

ზომების დაცვა, პრობლემის მგრძნობელობა დეტალებზე ყურადღების მიქცევა. 4 

ქულით აფასებენ შემდეგ უნარებში: დავალების გაცემა, სამშენებლო მენეჯმენტი, 

მშენებლობის პროცესის განსაზღვრა, სამშენებლო მასალების ხარჯების განსაზღვრა, 

დიზაინის გაგება, თვითდისციპლინა. 3 ქულით შეფასდნენ უცხო ენების ცოდნაში. 

o ვაკანსიები და შეუვსებლობის პრობლემები 

კველევის შედეგებით, 2022 წლის 1 სექტემბრის მდგომარეობით, შენობების 

არქიტექტორების პროფესიული ჯგუფისთვის განკუთვნილი არსებული ვაკანსიების 

რაოდენობამ 388 შეადგინა, საიდანაც საწარმოებმა გამოაცხადეს 310 ვაკანსია 

(გამოცხადებული ვაკანსია - 80%). აღსანიშნავია, რომ გამოცხადებული ვაკანსიებიდან 

10% დარჩა შეუვსებელი (სულ - 30 ვაკანსია). შეუვსებლობის ძირითად მიზეზად 

საწარმოებმა დაასახელეს აპლიკანტების არასათანადო კვალიფიკაცია, აპლიკანტების 

მხრიდან უფრო მაღალი ხელფასის მოლოდინი და სამუშაო გამოცდილების ნაკლებობა. 

40%

46%

14%

შენობის 
არქიტექტორი

სამოქალაქო 
მშენებლობის 
ინჟინრები

სამთო ინჟინრები, 
მეტალურგია

სამოქალაქო მშენებლობის ინჟინრების პროფესიული ჯგუფისთვის განკუთვნილი 

არსებული ვაკანსიების რაოდენობამ 344 შეადგინა, საიდანაც საწარმოებმა გამოაცხადეს 

322 ვაკანსია (გამოცხადებული ვაკანსია - 94%), ხოლო გამოცხადებული ვაკანსიებიდან 

32% დარჩა შეუვსებელი (102 ვაკანსია). შეუვსებლობის ძირითად მიზეზად ამ 

შემთხვევაშიც, აპლიკანტების არასათანადო კვალიფიკაცია და სამუშაო გამოცდილების 

ნაკლებობა დასახელდა. 

სამთო ინჟინრების, მეტალურგებისა და მონათესავე სფეროების სპეციალისტების 

პროფესიული ჯგუფისთვის განკუთვნილი არსებული ვაკანსიების რაოდენობამ 109 

შეადგინა, საიდანაც საწარმოებმა გამოაცხადეს 56 ვაკანსია (გამოცხადებული ვაკანსია - 

52%) და ყველა ვაკანსია შეივსო. 

ამდენად, 2022 წლის 1 სექტემბრის მდგომარეობით, არსებული ვაკანსიების 

რაოდენობამ 841 შეადგინა, საიდანაც გამოცხადდა 688 ვაკანსია. გამოცხადებული 

ვაკანსიებიდან ვერ შეივსო 132 ვაკანსია (19.2%), ძირითადად სამოქალაქო მშენებლობის 

ინჟინრების პროფესიული ჯგუფი, რომლის შეუვსებლობის ძირითად მიზეზად 

აპლიკანტების არასათანადო კვალიფიკაცია და სამუშაო გამოცდილების ნაკლებობა 

დასახელდა. 

 არქიტექტორთა და ინჟინერ-მშენებელთა დასაქმება თვითმმართველობაში 

მნიშვნელოვანია აღინიშნოს, რომ ქ. თბილისის მუნიციპალიტეტის მერიის „სსიპ 

თბილისის მუნიციპალიტეტის არქიტექტურის სამსახურში“ დასაქმებული პირისთვის, 

რომელიც ახორციელებს არქიტექტურული პროექტის სამშენებლო ნორმებთან 

შესაბამისობის შეფასებას, სავალდებულოა ჰქონდეს შესაბამისი განათლება. 

აღნიშნული მოთხოვნები დამტკიცებულია „სსიპ თბილისის მუნიციპალიტეტის 

არქიტექტურის სამსახურის“ 2016 წლის 29 იანვრის N39 ბრძანებით. 

მაგალითისთვის, ქ. თბილისის მერიის სსიპ „თბილისის მუნიციპალიტეტის 

არქიტექტურის სამსახურში“ დასაქმებულია 37 არქიტექტორი და 8 კონსტრუქტორი 

(ინჟინერ-მშენებელი) შესაბამისი კვალიფიკაციით. 37 არქიტექტორიდან, ძვ. თბილისის 

განყოფილებაში დასაქმებულია 7 პირი, I-II კლასის განყოფილებაში - 17 პირი, III-IV 

კლასის განყოფილებაში - 12 პირი, ხოლო საპროექტო განყოფილებაში - 1 პირი.  

მიუხედავად იმისა, რომ ქ. თბილისის მუნიციპალიტეტის გარდა, სხვა 

მუნიციპალიტეტებში არქიტექტორებისთვის და ინჟინერ-მშენებლებისთვის 

სავალდებულო მოთხოვნა არ არის შესაბამისი კვალიფიკაციის ქონა, ფაქტობრივად, 

ყველა მუნიციპალიტეტში, მეტწილად დასაქმებულია შესაბამისი კვალიფიკაციის 

თანამშრომელი.  

მუნიციპალიტეტების მერიებში არქიტექტორების და ინჟინერ-მშენებლების დასაქმების 

მაჩვენებელი განსხვავდება მუნიციპალიტეტებში მოსახლეობის ზომის და ზოგადი 

ეკონომიკური ფაქტორების გათვალისწინებით, მათ შორის, განსაკუთრებით მზარდი 

მოთხოვნით საცხოვრებელ ფართებზე (აღნიშნული დეტალურად არის მოცემული N6 

დიაგრამაზე: „მშენებლობაზე გაცემული ნებართვები“).  

მაგალითისთვის, ქ. რუსთავის მერიაში დასაქმებულია 15 არქიტექტორი და ინჟინერ-

მშენებელი, ქობულეთის მუნიციპალიტეტში არქიტექტურის მიმართულებით 

დასაქმებულია 3 თანამშრომელი, ხოლო ინჟინერ-მშენებლობის მიმართულებით - 10; 

ფოთის მერიის არქიტექტურის სამსახურში - 2 არქიტექტორი და 2 ინჟინერ-მშენებელი; 

მარნეულის მუნიციპალიტეტში - 2 არქიტექტორი და 4 ინჟინერ-მშენებელი. 

ზოგადი სტატისტიკური მაჩვენებლებით, მუნიციპალიტეტების მერიებში დასაქმებული 

არქიტექტორების და ინჟინერ-მშენებლების რაოდენობა დაახლოებით 550 პირს 

შეადგენს. 

 მსოფლიო ბანკის „ბიზნესის კეთების“ რეიტინგი 

სამშენებლო სექტორში არსებული მდგომარეობის შეფასებისას, მნიშვნელოვანია 

ქვეყნის პოზიციების ანალიზი ავტორიტეტულ საერთაშორისო რეიტინგებში, სადაც 

ფასდება როგორც ქვეყნის საკანონმდებლო გარემო, ასევე, მარეგულირებელი ნორმების 

პრაქტიკაში აღსრულება და ხარისხის კონტროლი.  

ამ მხრივ, განსაკუთრებით მნიშვნელოვანია მსოფლიო ბანკის „ბიზნესის კეთების“8 

რეიტინგი, რომლის თანახმად, საქართველომ სისტემური რეფორის განხორციელების 

შედეგად, სერიოზულ გაუმჯობესებას მიაღწია ისეთ სფეროებში, როგორიცაა ეფექტიანი 

მმართველობა, ბაზრის ეფექტიანობა და ხელსაყრელი ბიზნეს გარემო. სწორედ 

რეფორმების წარმატებულმა და ეფექტიანად განხორციელებამ განაპირობა 

საქართველოს პოზიციების მნიშვნელოვანი გაუმჯობესება და 2006 წელს 112-ე 

ადგილიდან 2020 წელს მსოფლიო რეიტინგში მე-7 ადგილის დაკავება.  

აღსანიშნავია, რომ ქვეყანამ რეიტინგის არაერთ მიმართულებაში მნიშვნელოვნად 

გაიუმჯობესა ქულები და პოზიციები, თუმცა, „მშენებლობის ნებართვების მიღება“ 

ერთადერთი მიმართულებაა, სადაც საქართველოს შეფასება 2014 წელთან შედარებით 

(ქვეყანა მე-3 პოზიციას იკავებდა), შემცირდა და 2020 წელს 21-ე პოზიცია დაიკავა. 

აღსანიშნავია, რომ ინდიკატორში ქვეყნის ქულის შემცირება განპირობებული იყო 

მეთოდოლოგიის ცვლილებით, სადაც, რაოდენობრივ მაჩვენებლებს, ასევე, დაემატა 

ხარისხობრივი ინდიკატორები. უნდა აღინიშნოს, რომ რეიტინგის მეთოდოლოგიის 

თანახმად, ქვეყნის შეფასება ხდება საუკეთესო საერთაშორისო პრაქტიკასთან 

შესაბამისობის თვალსაზრისით. 

                                                           
8 World Bank “Doing Business” https://archive.doingbusiness.org/en/doingbusiness 

https://archive.doingbusiness.org/en/doingbusiness

ქვემოთ წარმოდგენილია მსოფლიო ბანკის „ბიზნესის კეთების“ რეიტინგში 2014 და 2020 

წლებში „მშენებლობის ნებართვების მიღების“ მიმართულების შედეგები. 

ცხრილი 2. ბიზნესის კეთების რეიტინგი – „მშენებლობის ნებართვის მიღება“ 

მსოფლიო ბანკი „ბიზნესის კეთება“ 
2014 

წელი 

2020 

წელი 

მშენებლობის ნებართვის მიღება 
მე-3 

ადგილი 
21-ე 

ადგილი 

ინდიკატორები 

პროცედურები (რაოდენობა) 11 11 

დრო (დღეები) 63 63 

დანახარჯი (% შენობის ღირებულების) 0.5 0.3 

მშენებლობის ხარისხის კონტროლი (მაქსიმალური ქულა - 15) - 9 

 

ქვემოთ მოცემულ ცხრილში დეტალურად არის წარმოდგენილი მე-4 ინდიკატორის 

„მშენებლობის ხარისხის კონტროლის ინდექსის“ საკითხები და ქვეყნის შეფასება. 

ცხრილი 3. მშენებლობის ხარისხის კონტროლის ინდექსი 

ხარისხის ინდიკატორი პასუხი ქულა 

შენობების ხარისხის კონტროლის ინდექსი (0-15) 
 

9.0 

მშენებლო რეგულაციების ხარისხის ინდექსი (0-
2) 

 
2.0 

რამდენად ხელმისაწვდომია სამშენებლო 
კანონები და რეგულაციები თქვენს ეკონომიკაში? 
(0-1) 

ხელმისაწვდომია 
ონლაინ; 
გადასახადისგან 
თავისუფალია. 

1.0 

მშენებლობის ნებართვის მისაღებად რომელი 
მოთხოვნებია ნათლად განსაზღვრული 
სამშენებლო რეგლამენტში ან ნებისმიერ 
ხელმისაწვდომ ვებსაიტზე, ბროშურასა თუ 
ფლაიერზე? (0-1) 

საჭირო დოკუმენტების 
სია; საფასური; საჭირო 
წინასწარი ნებართვები. 

1.0 

მშენებლობამდე ხარისხის კონტროლის ინდექსი 
(0-1) 

 
1.0 

რომელ მესამე მხარეს მოეთხოვება კანონით 
დაადასტურონ, რომ შენობის გეგმები შეესაბამება 
არსებულ სამშენებლო რეგულაციებს? (0-1) 

ლიცენზირებული 
არქიტექტორი. 

1.0 

მშენებლობის დროს ხარისხის კონტროლის 
ინდექსი (0-3) 

 
2.0 

კანონით რა სახის ინსპექტირება არის 
მოთხოვნილი მშენებლობის დროს? (0-2) 

ინსპექტირება შიდა 
ინჟინრის მიერ, 
დაუგეგმავი 
ინსპექტირება. 

1.0 

პრაქტიკაში ხდება თუ არა სავალდებულო 
ინსპექტირება მშენებლობის დროს? (0-1) 

სავალდებულო 
შემოწმება პრაქტიკაში 
ყოველთვის ტარდება. 

1.0 

მშენებლობის შემდეგ ხარისხის კონტროლი 
ინდექსი (0-3) 

 
3.0 

არის თუ არა კანონით საჭირო საბოლოო 
შემოწმება, რათა დადასტურდეს, რომ შენობა 
აშენდა დამტკიცებული გეგმებისა და წესების 
შესაბამისად? (0-2) 

დიახ, საბოლოო 
შემოწმებას 
ახორციელებს 
სამთავრობო უწყება; 
დიახ, შიდა ინჟინერი 
წარუდგენს ანგარიშს 
საბოლოო 
შემოწმებისთვის. 

2.0 

პრაქტიკაში ხდება თუ არა სავალდებულო 
საბოლოო შემოწმება? (0-1) 

საბოლოო შემოწმება 
ყოველთვის ხდება 
პრაქტიკაში. 

1.0 

პასუხისმგებლობისა და დაზღვევის რეჟიმების 
ინდექსი (0-2) 

 1.0 

რომელ მხარეებს ეკისრებათ კანონით 
პასუხისმგებლობა შენობის სტრუქტურულ 
ხარვეზებზე ან პრობლემებზე, მისი გამოიყენების 
შემდეგ (ლატენტური ხარვეზის 
პასუხისმგებლობა)? (0-1) 
 

არქიტექტორი ან 
ინჟინერი; 
ზედამხედველობაზე 
პასუხისმგებელი 
პროფესიონალი; 
სამშენებლო კომპანია; 
მფლობელი ან 
ინვესტორი. 

1.0 

რომელ მხარეებს მოეთხოვებათ დაზღვევა, რათა 
დაფაროს შენობის შესაძლო სტრუქტურული 
ხარვეზები ან პრობლემები, მისი გამოიყენების 
შემდეგ (ლატენტური დეფექტის 
პასუხისმგებლობის დაზღვევა)? (0-1) 

კანონით არცერთ 
მხარეს არ მოეთხოვება 
დაზღვევა 

0.0 

პროფესიული სერთიფიცირების ინდექსი (0-4)  0.0 

რა საკვალიფიკაციო მოთხოვნები არსებობს იმ 
პროფესიონალისთვის, რომელიც 
პასუხისმგებელია შეამოწმოს, რომ 
არქიტექტურული გეგმები ან ნახაზები შეესაბამება 
არსებულ სამშენებლო წესებს? (0-2) 

არ არსებობს 
კონკრეტული 
მოთხოვნები. 

0.0 

რა საკვალიფიკაციო მოთხოვნები არსებობს 
პროფესიონალისთვის, რომელიც ადგილზე 
ზედამხედველობს მშენებლობას? (0-2 ) 

არ არსებობს 
კონკრეტული 
მოთხოვნები. 

0.0 

 

საქართველოს შეფასება რეიტინგის ხარისხობრივ ინდიკატორში ნათლად წარმოაჩენს 

არსებულ გამოწვევებს. მეთოდოლოგიით, ხარისხობრივი ინდიკატორისთვის 

განსაზღვრული უმაღლესი 15 ქულიდან, საქართველოს მხოლოდ 9 ქულა აქვს 

მინიჭებული. იქ სადაც საქართველო 0-ით არის შეფასებული, 4 ქულა (6 ქულიდან) 

პროფესიულ სერთიფიცირებას ეხება, რაც ცალსახად უსვამს ხაზს პროფესიული 

სერთიფიცირების კანონმდებლობით განსაზღვრის საჭიროებას.  

მსოფლიო ბანკის შეფასებით, ხარისხის კონტროლის ინდიკატორში უმაღლესი 15 ქულა 

აქვს ლუქსემბურგს, ახალ ზელანდიას, ჩინეთს, არაბთა გაერთიანებულ ემირატებს და 

სხვა ქვეყნებს.  

უნდა აღინიშნოს, რომ „მშენებლობის ნებართვის მიღების“ მიმართულებაში, რომელიც 

ფასდება 4 ინდიკატორით - პროცედურები, დრო, ხარჯები და ხარისხის კონტროლი, 

საქართველო, მსოფლიო რეიტინგში, ამ 4 ინდიკატორიდან 3 ინდიკატორში ერთ-ერთ 

წამყვან პოზიციაზეა.  

თვალსაჩინოებისთვის, საქართველო იმ 28 ქვეყანას შორისაა, სადაც ყველაზე ნაკლები 

(10-11) პროცედურაა საჭირო მშენებლობის ნებართვის მისაღებად, 4 ქვეყანას შორისაა 

მშენებლობის ნებართვის მიღებისთვის ყველაზე ნაკლები დროის მიხედვით, 

დანახარჯის მიხედვით 19 ქვეყანას შორისაა. თუმცა, ხარისხის კონტროლის ინდექსში, 

საქართველოს უსწრებს 128 ქვეყანა, რომლებსაც „9“-ზე მეტი ქულა აქვთ.  

საერთაშორისო გამოცდილება ცხადყოფს, რომ უმრავლეს ქვეყნებში, არქიტექტორთა 

პროფესიული სერთიფიცირება სავალდებულოა. ამ შედეგს ნათლად წარმოაჩენს 

ქვემოთ მოცემული დიაგრამა, სადაც საქართველო შედარებულია სხვა ქვეყნებთან 

„ხარისხის კონტროლის ინდექსის“ ქულის (საქართველოზე მეტი ქულა) და 

„მშენებლობის ნებართვის მიღების“ მიმართულებაში სარეიტინგო პოზიციის მიხედვით 

(საქართველოზე უკან მყოფი ქვეყნები).  

დიაგრამა 2. საქართველოს ქულა ხარისხობრივ ინდიკატორში 

 

 მსოფლიო ბანკის ახალი რეიტინგი „ბიზნესისთვის მზადყოფნა“ (Business 

Ready) 

2023 წელს, მსოფლიო ბანკმა „ბიზნესის კეთების“ რეიტინგის რებრენდინგი 

განახორციელა და ახალი კვლევა „Business Ready“ -ის (B-READY)9 საპილოტე რეიტინგზე 

დაიწყო მუშაობა. რეიტინგის მიზანია კერძო სექტორის განვითარებისთვის ბიზნეს 

გარემოს რაოდენობრივი და ხარისხობრივი შეფასება. 

B-READY-ის ინდიკატორები აერთიანებს კომპანიის სასიცოცხლო ციკლის სამ ეტაპს, 

ესენია: ბიზნესის დაწყება, ბიზნესის ოპერირება და ბიზნესის დახურვა. აღნიშნული 

რეიტინგი, „ბიზნესის კეთების“ რეიტინგისგან მცირე განსხვავებით, მოიცავს 10 

ძირითად თემას: (1) ბიზნესში შესვლა, (2) ბიზნესის მდებარეობა, (3) კომუნალურ 

სერვისებთან დაკავშირება, (4) შრომა, (5) ფინანსური მომსახურება, (6) საერთაშორისო 

ვაჭრობა, (7) გადასახადები, (8) დავების გადაწყვეტა, (9) ბაზრის კონკურენცია და (10) 

გადახდისუუნარობა. 

რეიტინგში, „ბიზნესის მდებარეობის“ ინდიკატორი აფასებს უძრავი ქონების გადაცემის, 

ურბანული დაგეგმარებისა და გარემოსდაცვითი ნებართვის პოლიტიკას და აღნიშნული 

პოლიტიკის პრაქტიკაში განხორციელებას.  

ურბანული დაგეგმარება, თავის მხრივ, აფასებს მშენებლობის ნებართვის მიღების 

პროცედურულ სიმარტივეს და ხარისხის კონტროლს მშენებლობაში. კერძოდ, როგორია 

                                                           
9 World Bank “Business Ready (B-READY); https://www.worldbank.org/en/businessready  

მშენებლობის პროცესში ხარისხის კონტროლისა და უსაფრთხოების მექანიზმების 

სიძლიერე, პასუხისმგებლობისა და დაზღვევის რეჟიმები და პროფესიონალური 

სერტიფიცირების მოთხოვნები მშენებლობის განსახორციელებლად. 

რეიტინგის მეთოდოლოგიით, „ბიზნესის კეთების“ რეიტინგის ანალოგიურად, 

დადებითად ფასდება ის შემთხვევები, როდესაც ქვეყნის კანონმდებლობით არის 

განსაზღვრული პირის კვალიფიკაცია (არის თუ არა 

სერტიფიცირებული/ლიცენზირებული არქიტექტორი და ინჟინერი), ვინც არის 

პასუხისმგებელი სამშენებლო გეგმების არსებულ სამშენებლო რეგულაციებთან 

შესაბამისობის შემოწმებაზე და ასევე, საჯარო დაწესებულებაში სამშენებლო გეგმების 

შესაბამისობის შემოწმებაზე პასუხისმგებელი. 

უნდა აღინიშნოს, რომ „Business Ready“-ის პირველი საპილოტე შედეგების გამოქვეყნება 

2024 წლის სექტემბრის თვეში არის დაგეგმილი. პირველ ეტაპზე, მსოფლიო ბანკმა 

განახორციელა 51 ქვეყნის შეფასება (მათ შორის, 13 ქვეყანა ევროპისა და ცენტრალური 

აზიის რეგიონიდან), რომელთა შორის საქართველოც არის. რეიტინგი, ეტაპობრივად 

ახალი ქვეყნების შეაფასებას განახორციელებს და სამი წლის განმავლობაში, ჯამში 

მსოფლიოს 185 ქვეყანას მოიცავს. 

ამდენად, არსებული მდგომარეობის ანალიზზე დაყრდნობით, ქვემოთ მოცემულ 

სურათზე ნაჩვენებია ძირითადი პრობლემა, პრობლემის გამომწვევი მიზეზები და 

აღნიშნული პრობლემის შედეგები და გავლენები. 

ცხრილი 4. პრობლემის ხე 

ზოგადი ეკონომიკური მაჩვენებლები 

სამშენებლო სექტორის შეფასებისას, ასევე, მნიშვნელოვანია იმ ძირითადი 

ეკონომიკური ტენდენციების ანალიზი, რაც კიდევ უფრო ნათლად დაგვანახებს მის 

როლს ქვეყნის ეკონომიკურ განვითარებაში. 

დამატებული ღირებულება 

სამშენებლო სექტორი საქართველოს ეკონომიკის ერთ-ერთი უმნიშვნელოვანესი 

მიმართულებაა. 2023 წელს, წინასწარი მონაცემებით, საქართველოში მშენებლობის 

სექტორში შექმნილმა დამატებულმა ღირებულებამ მიმდინარე ფასებში 5,5 მილიარდი 

ლარი შეადგინა და ქვეყნის მთლიან შიდა პროდუქტში სექტორის წილი 7.9%-ს 

გაუტოლდა. სექტორულ ჭრილში, სამშენებლო სექტორში რეალური ზრდა ბოლო 2 

წელიწადში ერთ-ერთი მაღალია და 2023 წელს 17.2% შეადგინა.  

დიაგრამა 3. მშენებლობის სექტორში შექმნილი დამატებული ღირებულება 

 

 

 

 

 

 

 

 

 

 

ბრუნვა და გამოშვება 

2023 წლის 4 კვარტლის მონაცემებით, სამშენებლო სექტორის ბრუნვამ 11,9 მილიარდი 

ლარი შეადგინა, რაც გასული წლის მაჩვენებელზე 9.2%-ით მეტია. აღნიშნულ პერიოდში, 

სექტორის გამოშვებამ 13,2 მილიარდი ლარი შეადგინა და წინა წლის მაჩვენებელს 

10.8%-ით აღემატება. ბოლო 10 წელიწადში სექტორში ბრუნვაც და გამოშვებაც 3-ჯერ 

გაიზარდა და ამასთან, მშენებლობის სექტორი, ერთ-ერთია (სოფლის მეურნეობა და 

ჯანდაცვა) იმ სექტორებს შორის, სადაც გამოშვება ბრუნვის მაჩვენებელს აღემატება. 

დიაგრამა 4. მშენებლობის სექტორის ბრუნვა და გამოშვება  

 

 

 

 

 

 

 

 

 

 

მწარმოებლურობა მშენებლობის სექტორში 

ბიზნესის განვითარების შეფასების ერთ-ერთ ინდიკატორს მწარმოებლურობა 

წარმოადგენს. საწარმოთა მწარმოებლურობა სექტორში შექმნილი დამატებული 

ღირებულებისა და დასაქმებულთა რაოდენობის შეფარდებით გამოითვლება. 

სამშენებლო სექტორი ეკონომიკური საქმიანობის იმ სამეულშია (ხელოვნება და 

გართობა; ინფორმაცია და კომუნიკაცია), სადაც მწარმოებლურობა ყველაზე მაღალია 

ერთ დასაქმებულზე. 2022 წლის მონაცემებით, სამშენებლო სექტორში 

მწარმოებლურობა ერთ დასაქმებულზე 63 ათას ლარს აღემატება, როცა ქვეყნის 

საშუალო მაჩვენებელი 46,4 ათას ლარს შეადგენს. 

დიაგრამა 5. მშენებლობის სექტორის მწარმოებლურობა  

სამშენებლო ნებართვები 

საქართველოში მშენებლობის სექტორის განვითარების გრძელვადიანი პერსპექტივა 

სამშენებელო ნებართვების სტაბილური რაოდენობით ნათლად იკვეთება. 

საქსტატის მონაცემებით, მშენებლობაზე გაცემული ნებართვების რაოდენობამ 2023 

წელს 11,279 შეადგინა, ხოლო ფართობმა - 9,4 მილიონი მეტრ კვადრატი. აღსანიშნავია, 

რომ სამშენებლო ნებართვების რაოდენობამ პანდემიანდელ მაჩვენებელს უკვე 

გადააჭარბა. 

დიაგრამა 6. მშენებლობაზე გაცემული ნებართვების რაოდენობა 

 

 

 

 

 

 

 

 

 

სამშენებლო ნებართვების ყველაზე მაღალი წილი 49.7% - თბილისზე მოდის (5,611 

სამშენებლო ნებართვა), 8.9% - მცხეთა-მთიანეთზე (1,001 სამშენებლო ნებართვა) და 

8.4% ქვემო ქართლზე (949 სამშენებლო ნებართვა). რაც შეეხება მშენებლობის 

ნებართვების ჯამურ ფართებს, თბილისში გაცემული ნებართვების ფართობი 6,2 მლნ. 

კვადრატულ მეტრს შეადგენს (66.1%), ხოლო მეორე ადგილზეა აჭარის ა/რ, სადაც 

მშენებლობის ნებართვების ჯამურმა ფართობმა 752,2 ათასი კავდრატული მეტრი (8.0%) 

შეადგინა. 

დეკლარირებული მონაცემებით, ექსპლუატაციაში მიღებული ობიექტების რაოდენობამ 

2023 წელს 3,182 შეადგინა, ხოლო ფართობმა 3,3 მლნ. კვადრატულ მეტრი. 

აღსანიშნავია, რომ როგორც წინა წლებთან, ასევე, პანდემიამდელ პერიოდთან 

შედარებით, გაზრდილია როგორც ექსპლუატაციაში მიღებული ობიექტების 

რაოდენობა, ასევე ჯამური ფართობიც, სადაც თბილისზე ყველაზე მაღალი წილი - 

ნებართვების 33% და ფართობის 74% მოდის. 

2.2 არსებული მარეგულირებელი ნორმები 

მოქმედი კანონმდებლობით, კერძოდ, საქართველოს სივრცის დაგეგმარების, 

არქიტექტურული და სამშენებლო საქმიანობის კოდექსის 99-ე მუხლის პირველი 

ნაწილის მიხედვით, სანებართვო დოკუმენტაციის საექსპერტო შეფასებას ახორციელებს 

აკრედიტებული ინსპექტირების ორგანო ან/და სერტიფიცირებული ექსპერტი 

საქართველოს კანონმდებლობით გათვალისწინებულ შემთხვევებში და დადგენილი 

წესით.  

ამასთან, „მშენებლობის ნებართვის გაცემისა და შენობა-ნაგებობის ექსპლუატაციაში 

მიღების წესისა და პირობების შესახებ” საქართველოს მთავრობის 2019 წლის 31 მაისის 

N255 დადგენილება განსაზღვრავს სავალდებულო საექსპერტო შეფასებას 

დაქვემდებარებულ სანებართვო დოკუმენტების პროექტებს და ასევე ადგენს, რომ 

საექსპერტო შეფასებას ახორციელებს აკრედიტებული ინსპექტირების ორგანო ან/და 

სერტიფიცირებული ექსპერტი. ამასთან, უნდა აღინიშნოს კოდექსის 141-ე მუხლის მე-9 

ნაწილი, რომელიც ადგენს, რომ 2025 წლის 1 დეკემბრამდე სანებართვო დოკუმენტაციის 

საექსპერტო შეფასებასა და ტექნიკურ ზედამხედველობას აკრედიტებულ 

ინსპექტირების ორგანოებსა და სერტიფიცირებულ ექსპერტებთან ერთად 

ახორციელებენ სანებართვო დოკუმენტაციის საექსპერტო შეფასებისა და ტექნიკური 

ზედამხედველობის განხორციელების დროებითი წესით განსაზღვრული პირები. 

აღნიშნულის ფარგლებში მნიშვნელოვანია, ვახსენოთ საქართველოს მთავრობის 2019 

წლის 31 მაისის N256 დადგენილება „სანებართვო დოკუმენტაციის საექსპერტო 

შეფასებისა და ტექნიკური ზედამხედველობის განხორციელების დროებითი წესის 

შესახებ“, რომლითაც განისაზღვრა აღნიშნული საქმიანობის განხორციელების 

უფლებამოსილების მქონე პირები. კერძოდ: 2025 წლის 1 დეკემბრამდე აკრედიტებულ 

ინსპექტირების ორგანოებსა და სერტიფიცირებულ ექსპერტებთან ერთად სანებართვო 

დოკუმენტაციის საექსპერტო შეფასებისა და ტექნიკური ზედამხედველობის 

განხორციელების უფლებამოსილება აქვს საჯარო სამართლის იურიდიულ პირს – 

ლევან სამხარაულის სახელობის სასამართლო ექსპერტიზის ეროვნულ ბიუროს ან 

პირს, თუ მას აქვს: 

ა) შესაბამისი სპეციალობის მაგისტრის ან მასთან გათანაბრებული აკადემიური ხარისხი; 

ბ) სპეციალობით მუშაობის არანაკლებ: 

ბ.ა) 5 წლის სტაჟი – III-IV კლასების შენობა-ნაგებობის არქიტექტურული პროექტის 

საექსპერტო დასკვნის შესადგენად; 

ბ.ბ) 10 წლის სტაჟი – II-IV კლასის შენობა-ნაგებობის საინჟინრო-გეოლოგიური კვლევის 

საექსპერტო დასკვნის შესადგენად; 

ბ.გ) 5 წლის სტაჟი – II კლასის შენობა-ნაგებობის კონსტრუქციული სქემის/პროექტის 

საექსპერტო დასკვნის შესადგენად; 

ბ.დ) 7 წლის სტაჟი – III კლასის შენობა-ნაგებობის კონსტრუქციული სქემის/პროექტის 

საექსპერტო დასკვნის შესადგენად; 

ბ.ე) 10 წლის სტაჟი – IV კლასის შენობა-ნაგებობის კონსტრუქციული სქემის/პროექტის 

საექსპერტო დასკვნის შესადგენად; 

ბ.ვ) 7 წლის სტაჟი – II-IV კლასის შენობა-ნაგებობის ტექნოლოგიური ნაწილის (არსებობის 

შემთხვევაში) ტექნოლოგიური სქემის/პროექტის საექსპერტო დასკვნის შესადგენად; 

ბ.ზ) 7 წლის სტაჟი – III კლასის შენობა-ნაგებობის მშენებლობის ტექნიკური 

ზედამხედველობის განსახორციელებლად; 

ბ.თ) 10 წლის სტაჟი – IV კლასის შენობა-ნაგებობის მშენებლობის ტექნიკური 

ზედამხედველობის განსახორციელებლად. 

ამავე დადგენილებით განისაზღვრა საექსპერტო შეფასების განსახორციელებლად 

საჭირო პროცედურა. კერძოდ, ნებართვის მაძიებლის ვალდებულება, რომ მშენებლობის 

ნებართვის გაცემის ადმინისტრაციული წარმოების II სტადიაზე, სანებართვო 

დოკუმენტაციასთან ერთად, ნებართვის გამცემ ადმინისტრაციულ ორგანოში 

წარადგინოს ექსპერტის ამ წესით განსაზღვრულ პირობებთან შესაბამისობის 

დამადასტურებელი დოკუმენტები. 

შესაბამისად, დღეს მოქმედი დროებითი წესით, 2025 წლის 1 დეკემბრამდე, ამ წესით 

განსაზღვრული პირები ახორციელებენ ზემოაღნიშნულ სანებართვო დოკუმენტაციის 

საექსპერტო შეფასებას, მშენებლობის ნებართვის გამცემი ორგანოსთვის ექსპერტების 

მონაცემების და საკვალიფიკაციო მოთხოვნების დამადასტურებელი დოკუმენტაციის 

წარდგენის შემთხვევაში. 

ხოლო მას შემდგომ, რაც ამოქმედდება სავალდებულო სერტიფიცირების 

მარეგულირებელი მუხლი (კოდექსის 140-ე მუხლი), გარდა არქიტექტურული პროექტისა 

და კონსტრუქციული პროექტის ექსპერტისა, სერტიფიცირებას დაექვემდებარება 

არქიტექტურული პროექტის დამოწმების უფლებამოსილების მქონე არქიტექტორი, 

კონსტრუქციული პროექტის დამოწმების უფლებამოსილების მქონე ინჟინერ-

მშენებელი. შესაბამისად, წარმოდგენილი არქიტექტორების და ინჟინერ-მშენებლების 

სერტიფიცირების წესის მიხედვით სერტიფიცირებული 

არქიტექტორის/კონსტრუქტორის მიერ განხორციელდება როგორც პროექტის 

დამოწმება, ასევე, საექსპერტო შეფასება. თუმცა აუცილებლად დაცული უნდა იქნას 2019 

წლის 31 მაისის 255 დადგენილების მე-3 მუხლის მე-7 პუნქტით განსაზღვრული 

მოთხოვნა, კერძოდ: სანებართვო დოკუმენტაციის შედგენის უფლებამოსილების მქონე 

პირს, რომელსაც აქვს დაკვეთილი სამუშაო, არა აქვს უფლება სხვა ისეთი 

სახელშეკრულებო ვალდებულების აღების, რომელიც შეუთავსებელია უკვე აღებულ 

ვალდებულებებთან. მას აგრეთვე უფლება არა აქვს განახორციელოს მის მიერ 

მომზადებული/დამოწმებული პროექტის ექსპერტიზა. 

გარდა აღნიშნულისა, კოდექსის 140-ე მუხლის მიხედვით, მშენებლობის ნებართვის 

გამცემ ადმინისტრაციულ ორგანოში, სანებართვო დოკუმენტაციის შემსწავლელი 

სპეციალისტები და სამშენებლო სამუშაოების განხორციელებისთვის პასუხისმგებელი 

ინჟინერ-მშენებელი, ასევე, ექვემდებარება სერტიფიცირებას.  

დღეს, ვინაიდან შეჩერებულია აღნიშნული მუხლი, ხსენებული პირები საქმიანობას 

ახორციელებენ სერტიფიკატის გარეშე, ხოლო 2025 წლის 1 დეკემბრიდან, როგორც 

სანებართვო დოკუმენტაციის შესწავლისთვის, ისე სამშენებლო სამუშაოების 

განმახორციელებელი პასუხისმგებელი ინჟინერ-მშენებლისთვის, სავალდებულო 

გახდება სერტიფიკატის ქონა. 

2.3 საერთაშორისო გამოცდილება  

არქიტექტორთა სამართლებრივი სტატუსი ევროკავშირის ქვეყნებში 

თანამედროვე ევროპულ კანონმდებლობას ამ სფეროში საფუძველი ჩაუყარა 1994 წლის 

არქიტექტორთა საერთაშორისო კავშირის შეთანხმებამ - „არქიტექტორულ პრაქტიკაში 

რეკომენდირებული პროფესიონალური საერთაშორისო სტანდარტის შესახებ“. 

ევროკავშირის დირექტივა 2005/36/EC „პროფესიულ კვალიფიკაციათა ურთიერთცნობის 

სისტემის შესახებ“10 ევროგაერთიანების დონეზე არქიტექტურული საქმიანობის 

განმსაზღვრელი დოკუმენტია, რომელშიც ჩამოყალიბებულია ძირითადი მოთხოვნები 

პროფესიონალ არქიტექტორთა მიმართ, არქიტექტურული საქმიანობის რეგისტრაციის, 

ლიცენზირების/სერტიფიცირების საკითხები და ევროპაში აღიარებული უმაღლესი 

არქიტექტურული სასწავლებლების ჩამონათვალი. 

დირექტივის თანახმად ევროკავშირის მოქალაქე არქიტექტორს, რომელიც 

რეგისტრირებულია საკუთარ ქვეყანაში და მინიჭებული აქვს არქიტექტორის წოდება, 

ეძლევა უფლება საქმიანობა განახორციელოს ევროპის ნებისმიერ ქვეყანაში. 

არქიტექტურული პრაქტიკის რეგულირება, ანუ პროფესიული საქმიანობის რეგულირება, 

ნიშნავს, რომ მომხმარებლისთვის შესაბამისი პროფესიული მომსახურების 

შეთავაზების უფლება აქვთ მხოლოდ იმ პირებს, რომლებიც აკმაყოფილებენ 

კანონმდებლობით დამტკიცებულ კრიტერიუმებს. 

რაც შეეხება არქიტექტურული განათლების დონეს, დირექტივა არ ითხოვს ერთიანი 

სტანდარტის შემუშავებას არქიტექტურული განათლების სფეროში. არქიტექტორის 

წოდების მისაღებად გამოიყენება 5-წლიანი საუნივერსიტეტო კურსი და 2-წლიანი 

პრაქტიკული გამოცდილების პერიოდი; ან 4-წლიანი ტექნიკური სკოლის კურსი, 

რომელსაც მოყვება 4-წლიანი სწავლება შესაბამის უმაღლეს სასწავლებელში. საერთო 

ჯამში სწავლის პერიოდი შეადგენს 7-8 წელს. ამასთან არქიტექტორს უნდა გააჩნდეს 

წევრი სახელმწიფოს მიერ გაცემული სერთიფიკატი. 

დირექტივის მიზანია, რომ ყველა წევრ ქვეყანაში საკანონმდებლო ბაზამ უზრუნველყოს 

რეგისტრირებული (ლიცენზირებული/სერტიფიცირებული) არქიტექტორის ცოდნის, 

უნარ-ჩვევების და გამოცდილების სტანდარტი, ასევე განაშენიანების ხარისხი და 

მოსახლეობის უსაფრთხოება.  

იმისათვის, რომ პროფესიონალმა მიიღოს არქიტექტორის წოდება და მოიპოვოს 

უფლება სრულად განახორციელოს არქიტექტურულ საქმიანობასთან დაკავშირებული 

საქმიანობა, ქვეყნების კანონმდებლობაში გამოიყენება შემდეგი მექანიზმები:  

                                                           
10 Directive 2005/36/EC of the European Parliament and of the Council of 7 September 2005 „on the recognition of 
professional qualifications“ 
https://eur-lex.europa.eu/legal-content/EN/TXT/PDF/?uri=CELEX:32005L0036  

https://eur-lex.europa.eu/legal-content/EN/TXT/PDF/?uri=CELEX:32005L0036

o რეგისტრაცია უფლებამოსილ ორგანოში (ლიცენზიის/სერტიფიკატის მოპოვება);  

o კვალიფიკაციის ამაღლება მთელი საქმიანობის განმავლობაში;  

o პროფესიული ეთიკის კოდექსზე მიერთება;  

o სავალდებულო პროფესიული დაზღვევა.  

ქვემოთ მოცემულ ცხრილში შეჯამებულია დეტალური ინფორმაცია ქვეყნების მიხედვით 

პროფესიული წოდების, სავალდებულო რეგისტრაციის, კომპეტენტური ორგანოს და 

არქიტექტორის საქმიანობის განხორციელების უფლების მისაღებად აუცილებელი 

პირობების შესახებ.11 

ცხრილი 5. ევროკავშირში სამშენებლო საქმიანობის განხორციელების მოთხოვნები და პირობები  

ქვეყანა პროფესიული  
წოდება 

სავალდებულო  
რეგისტრაცია 

კომპეტენტური  
ორგანო 

აუცილებელი პირობები 

ავსტრია არქიტექტორი დიახ 
სავალდებულოა 
რეგისტრაცია 
არქიტექტორთა 
და ინჟინერთა 
რეგიონალურ 
პალატაში. 

ავსტრიის ეკონომიკის, 
ოჯახის და 
ახალგაზრდულ 
საქმეთა ფედერალური 
სამინისტრო 
არქიტექტორთა და 
ინჟინერთა 
პალატასთან 
კოორდინაციაში. 

 უმაღლესი სასწავლებლის არქიტექტორის 
დიპლომი (5 წლიანი კურსი); 

 3 წლის სამუშაო გამოცდილება, აქედან - 
მინიმუმ 1 წელი - სამშენებლო მოედანზე;  

 სამინისტროს და არქიტექტორთა და 
ინჟინერთა პალატის მიერ ორგანიზებული 
პროფესიული გამოცდის ჩაბარება; 

 სავალდებულოა რეგისტრაცია 
არქიტექტორთა და ინჟინერთა რეგიონალურ 
პალატაში. 

ბელგია არქიტექტორი ან 
არქიტექტორ-
ინჟინერი 

დიახ არქიტექტორთა 
ორდენის ეროვნული 
საბჭო (Conseil National 
de l’Ordre des 
Architectes (CNOA) 

 უმაღლესი სასწავლებლის არქიტექტორის 
დიპლომი (გულისხმობს ბაკალავრიატის 3 
წელს + მაგისტრატურის 2 წელს); 

 2 წლიანი პროფესიული პრაქტიკული 
გამოცდილება; 

 არქიტექტორთა ორდენში რეგისტრაცია 2 
წლიანი პროფესიული პრაქტიკული 
გამოცდილების დამადასტურებელი 
დოკუმენტის საფუძველზე. 

გერმანია არქიტექტორი, 
ლანდშაფტის 
არქიტექტორი, 
ქალაქ მშენებელი, 
ინტერიერის 
დიზაინერი. 

დიახ  
რეგისტრაცია 
სავალდებულოა 
ერთ-ერთი 
მიწის/ლანდის 
არქიტექტორთა 
პალატაში. 

16 მიწის/ლანდის 
არქიტექტორთა 
პალატა, ხოლო 
არქიტექტორთა 
ეროვნული პალატა 
(BAK) წარმოადგენს 16 
პალატის ინტერესებს 
ფედერალური და 
ევროპულ დონეზე. 

 აკრედიტირებული უმაღლესი სასწავლებლის 
დიპლომი (გულისხმობს ბაკალავრიატის 3 
წელს + მაგისტრატურის 2 წელს); 

 2 წლიანი სავალდებულო პროფესიული 
პრაქტიკა; რეგისტრაცია ერთ- ერთი 
მიწის/ლანდის არქიტექტორთა პალატაში. 

                                                           
11 წყარო: საქართველოს პარლამენტის კვლევითი დეპარტამენტი, კანონშემოქმედებითი საქმიანობის 
საინფორმაციოს უზრუნველყოფის განყოფილება, 2015 

ბულგარეთი  
 

არქიტექტორი, 
ლანდშაფტის 
არქიტექტორი, 
ურბანისტი. 

დიახ 
რეგისტრაცია 
ბულგარეთის 
არქიტექტორთა 
პალატაში 
(Chamber of 
Architects in 
Bulgaria (CAB) 

ბულგარეთის 
არქიტექტორთა 
პალატის 
პრეზიდენტი (The 
President of the 
Chamber of Architects 
 in Bulgaria (CAB) 
 

 აკრედიტირებული უმაღლესი სასწავლებლის 
დიპლომი (გულისხმობს ბაკალავრიატის 3 
წელს + მაგისტრატურის 2 წელს)  

 სავალდებულო 2 წლიანი სამუშაო პრაქტიკა 
ლიცენზირებულ არქიტექტორთან 
კონტრაქტის საფუძველზე ან - 4 წლიანი 
სამუშაო პრაქტიკა თვითდასაქმების 
საფუძველზე არალიცენზირებული 
სპეციალისტისათვის კანონით დადგენილი 
კომპეტენციის ფარგლებში; 

 ლიცენზიის მოსაპოვებლად გამოცდის 
ჩაბარება ბულგარეთის არქიტექტორთა 
პალატაში; 

 სავალდებულო რეგისტრაცია ბულგარეთის 
არქიტექტორთა პალატაში. 

ხორვატია  
 

სერტიფიცირებულ
ი არქიტექტორი, 
სერტიფიცირებულ
ი არქიტექტორი-
ურბანისტი, 
სერტიფიცირებულ
ი მშენებლობის 
ხელმძღვანელი, 
სერტიფიცირებულ
ი სამუშაოების 
მენეჯერი. 

დიახ ხორვატიის 
არქიტექტორთა 
პალატა Croatian 
Chamber of Architects 
- CCA  
 

 აკრედიტირებული უმაღლესი სასწავლებლის 
დიპლომი (გულისხმობს ბაკალავრიატის 3 
წელს + მაგისტრატურის 2 წელს); 

 2 წლიანი პროფესიული გამოცდილება; 

 ხორვატიის არქიტექტორთა პალატაში 
გამოცდის ჩაბარება სერტიფიკატის 
მოსაპოვებლად; 

 სავალდებულო რეგისტრაცია ხორვატიის 
არქიტექტორთა პალატაში. 

ჩეხეთი ავტორიზებული 
არქიტექტორი 

დიახ 
ჩეხეთის 
არქიტექტორთა 
პალატაში 

ჩეხეთის 
არქიტექტორთა 
პალატა (Czech 
Chamber of Architects 
(CCA) 

 5 ან 6 წლიანი აკადემიური კურსის გავლა 
(დამოკიდებულია უმაღლეს სასწავლებელზე)  

 მაგისტრის დიპლომი; 

 3 წლიანი სავალდებულო სამუშაო 
გამოცდილება; 

 პროფესიული გამოცდის ჩაბარება ჩეხეთის 
არქიტექტორთა პალატაში და ფიცის დადება; 

 სავალდებულო რეგისტრაცია ჩეხეთის 
არქიტექტორთა პალატაში. 

დანია 
 

არა. არქიტექტორი 
- არა 
რეგულირებადი 
პროფესიაა. თუმცა, 
სამშენებლო 
ინდუსტრიაში 
დაკავებული 
პროფესიონალები, 
მათ შორის 
არქიტექტორები 
ვალდებულნი 
არიან იქონიონ 
საქმიანობის 
დაზღვევა. 
დაზღვევის 
მისაღებად ერთ-
ერთ აუცილებელ 
პირობას 
წარმოადგენს 
არქიტექტურის 

არა კერძო ორგანიზაცია 
- დანიის 
არქიტექტორთა 
ასოციაცია (the 
Danish Architects’ 
Association), ხოლო 
არქიტექტურული 
კომპანიების 
ინტერესებს 
წარმოადგენს 
დანიის 
არქიტექტურული 
კომპანიების 
ასოციაცია (the 
Danish Association of 
Architectural Firms).  

 დანიის სამეფო სამხატვრო აკადემიის ან 
აარჰუსის არქიტექტურული სკოლის დიპლომი 
(5 წლიანი აკადემიური კურსის გავლა). 

დარგში გარკვეული 
ხანგრძლივობის 
სამუშაო 
გამოცდილება.  

ესტონეთი არქიტექტორი დიახ 
რეგისტრაცია 
სავალდებულოა 
ესტონეთის 
არქიტექტორთა 
ასოციაციაში 
(Estonian 
Association of 
Architects EAA). 

ესტონეთის 
არქიტექტორთა 
ასოციაცია. 
 
Estonian Association of 
Architects EAA. 
 
სახელმწიფო 
სამსახურში მყოფი 
პროფესიონალებისათ
ვის - ესტონეთის 
ეკონომიკის 
სამინისტრო.  

 აკრედიტირებული უნივერსიტეტის 
არქიტექტურის მაგისტრის დიპლომი;  

 4 წლიანი სამუშაო გამოცდილება (ეს არ ეხება 
სახელმწიფო სამსახურში მყოფ 
პროფესიონალებს); 

 სავალდებულო რეგისტრაცია ესტონეთის 
არქიტექტორთა ასოციაციაში. 

საფრანგეთი 
 

არქიტექტორი დიახ 
არქიტექტორს 
ეკრძალება 
პრაქტიკა 
არქიტექტორთა 
ორდენის 
რეგიონალურ 
საბჭოში 
რეგისტრაციის 
გარეშე regional 
Council of the Order 
of Architects 
Conseil National de 
l'Ordre des 
Architectes (CNOA) 

არქიტექტორთა 
ეროვნული ორდენი 
Conseil National de 
l'Ordre des Architectes 
(CNOA).  

 სახელმწიფო მაგისტრის დიპლომი 
არქიტექტურაში (5 წლიანი აკადემიური კურსის 
გავლა); 

 სავალდებულო 6 თვიანი სამუშაო 
გამოცდილება; 

 ლიცენზიის მოსაპოვებლად სავალდებულო 
პროფესიული გამოცდის ჩაბარება, საკუთარი 
სახელით არქიტექტორის საქმიანობის 
სრულად განხორციელების უფლების 
მოსაპოვებლად. გამოცდა იბარებს აკადემიური 
ჟიური, რომელშიც შედის ორდერის 
წარმომადგენელი. 

ფინეთი 
 

არქიტექტორი. 
პროფესია არა 
რეგულირებადია. 

არა  
მიუხედავად 
ამისა, ფინელი 
არქიტექტორების 
70%-ზე მეტი 
ნებაყოფლობითი 
პროფესიული 
ასოციაციის 
წევრები არიან  

ფინეთის 
არქიტექტორთა 
ასოციაცია (SAFA) – the 
Finnish Association of 
Architects.  
 

 სახელმწიფო მაგისტრის დიპლომი 
არქიტექტურაში (5 წლიანი აკადემიური კურსის 
გავლა). 

საბერძნეთი არქიტექტორი ან 
არქიტექტორ-
ინჟინერი. 
დამოკიდებულია 
შესაბამისი 
უმაღლესი 
სასწავლებლის 
(ასეთი 
საბერძნეთში 
ექვსია) აკადემიურ 
კურსზე. 

დიახ საბერძნეთის 
ტექნიკური პალატა 
(Chambre Technique de 
Grèce (CTG) - საჯარო 
სამართლის 
იურიდიული პირი, 
რომლის 
საზედამხედველო 
ორგანოა 
საბერძნეთის 
გარემოს დაცვის, 
დაგეგმვის და 
საზოგადოებრივი 
სამუშაოების 
სამინისტრო. 

 აკრედიტირებული უნივერსიტეტის 
არქიტექტურის მაგისტრის დიპლომი; 

 3-4 თვიანი პრაქტიკის შემდეგ შესაძლებელია 
პროფესიული გამოცდის ჩაბარება, რომელსაც 
ატარებს საბერძნეთის ტექნიკური პალატა; 

 სავალდებულო რეგისტრაცია საბერძნეთის 
ტექნიკურ პალატაში. 

უნგრეთი არქიტექტორი დიახ უნგრეთის 
არქიტექტორთა 

 აკრედიტირებული უნივერსიტეტის 
არქიტექტურის მაგისტრის დიპლომი; 

პალატა Chamber of 
Hungarian Architects 
(MEK)  

 2 წლიანი სავალდებულო პროფესიული 
გამოცდილება და 5 წლიანი - სრულყოფილი 
ლიცენზიის მოსაპოვებლად; 

 ლიცენზიის მოსაპოვებლად გამოცდის 
ჩაბარება უნგრეთის არქიტექტორთა 
პალატაში;  

 სავალდებულო რეგისტრაცია უნგრეთის 
არქიტექტორთა პალატაში. 

ირლანდია  არქიტექტორი დიახ ირლანდიის 
არქიტექტორთა 
სამეფო ინსტიტუტი 
Royal Institute of the 
Architects of Ireland 
(RIAI)  

 არქიტექტურის მაგისტრის დიპლომი (5 
წლიანი აკადემიური კურსი), 
აკრედიტირებული უმაღლესი სასწავლებლის 
არქიტექტურის მაგისტრის დიპლომი; 

 სავალდებულო 2 წლიანი პროფესიული 
გამოცდილება; 

 სავალდებულო პროფესიული გამოცდის 
ჩაბარება, რომელსაც ატარებს ან უმაღლესი 
სასწავლებელი ან ირლანდიის 
არქიტექტორთა სამეფო ინსტიტუტი; 

 2008 წლიდან - სავალდებულო რეგისტრაცია 
ირლანდიის არქიტექტორთა სამეფო 
ინსტიტუტში. 

იტალია არქიტექტურის 
დოქტორი 

დიახ არქიტექტორთა 
ეროვნული პალატა 
(National chamber of 
Architects (CNAPPC) 

 „ხარისხი არქიტექტურის დარგში“ (laurea in 
architettura) აკრედიტირებული 
უნივერსიტეტის 5 წლიანი კურსის გავლის 
შემდეგ; 

  დამოუკიდებლად არქიტექტურული 
საქმიანობის განხორციელების უფლების 
მომნიჭებელი დიპლომი (dott. Architetto, dott. 
Ing. Architetto or dott. Ing. In ingegneria civile), 
რომელსაც გასცემს განათლების სამინისტრო 
სახელმწიფო გამოცდის ჩაბარების შემდეგ; 

 არქიტექტორის პროფესიული საქმიანობის 
სრული სახით განხორციელების უფლება 
პალატაში რეგისტრაციის/გამოცდის 
ჩაბარების შემდეგ. 

ლატვია სერტიფიცირებულ
ი არქიტექტორი 

დიახ ლატვიის 
არქიტექტორთა 
ასოციაციის 
სერტიფიკაციის 
ორგანო (Certification 
Board of the Latvia 
Association of 
Architects (LAA) 

 აკრედიტირებული უნივერსიტეტის 
არქიტექტურის მაგისტრის დიპლომი (5,5 
წელი); 

 3 წლიანი პროფესიული გამოცდილება 

 სავალდებულო რეგისტრაცია ლატვიის 
არქიტექტორთა ასოციაციაში; 

 კომპეტენციის ტესტის ჩაბარება ლატვიის 
არქიტექტორთა ასოციაციის სერტიფიკაციის 
ორგანოში. 

ლიეტუვა 
 

არქიტექტორი დიახ გარემოს დაცვის 
სამინისტრო და 
ლიეტუვის 
არქიტექტორთა 
პალატა (Architects' 
Chamber of Lithuania 
(ACL)  

 სავალდებულო - ბაკალავრის დიპლომი ( 4 
წლიანი აკადემიური კურსი); 

 არა სავალდებულო - მაგისტრის დიპლომი (2 
წლიანი აკადემიური კურსი); 

 3 წლიანი სამუშაო გამოცდილება ბაკალავრის 
დიპლომის მფლობელთათვის; 

 სავალდებულო პროფესიული გამოცდა 
გარემოს დაცვის სამინისტროს და ლიტვის 
არქიტექტორთა პალატაში; 

 სავალდებულო რეგისტრაცია ლიეტუვას 
არქიტექტორთა პალატაში;  



40 
 

ნორვეგია Architect MNAL 
(voluntary). 
პროფესია არ არის 
რეგულირებადი. 
პრაქტიკაში 
სახელმწიფოს 
მხრიდან საკუთარი 
კომპეტენციის 
ფარგლებში 
რეგულირების 
საგანს 
წარმოადგენენ 
არქიტექტურული 
ფირმები, 
რომლებსაც 
ეძლევათ 
მშენებლობის 
ნებართვის 
მოსაპოვებლად 
დოკუმენტების 
ხელმოწერის 
უფლება.  
 

არა არ არის პროფესიულ 
ასოციაციაში 
რეგისტრაციის 
ვალდებულება. 
თუმცა ასეთი 
ასოციაციები 
არსებობს: ნორვეგიის 
არქიტექტურული 
კომპანიების 
გაერთიანება და 
ნორვეგიის 
არქიტექტორთა 
ეროვნული ასოციაცია 
Association of 
Norwegian Architects 
(NAL).  

 აკრედიტირებული უმაღლესი სასწავლებლის 
არქიტექტურის მაგისტრის დიპლომი (5 წელი). 

 

პოლონეთი 

მაგისტრი - 
ინჟინერ - 
არქიტექტორი 
(magister inżynier 
architekt (mgr inż. 
arch)  
 

დიახ პოლონეთის 
არქიტექტორთა 
ეროვნული პალატა 
National Chamber of 
Polish Architects (IARP)  

 აკრედიტირებული უმაღლესი სასწავლებლის 
არქიტექტორის დიპლომი (5 წლიანი 
აკადემიური კურსი); 

 სავალდებულო 3 წლიანი პროფესიული 
პრაქტიკა, საიდანაც 1 წელი - სამშენებლო 
მოედანზე მუშაობას გულისხმობს (ამ 
პრაქტიკის გავლა შესაძლებელია 
ბაკალავრიატის პროგრამის დამთავრების 
შემდეგაც); 

 სავალდებულო პროფესიული გამოცდის 
ჩაბარება არქიტექტორთა ეროვნულ პალატაში 
(მის რეგიონალურ წარმომადგენლობაში); 

  სავალდებულო რეგისტრაცია პოლონეთის 
არქიტექტორთა ეროვნული პალატაში. 

პორტუგალია 
 

არქიტექტორი 

დიახ 

არქიტექტორთა 
ორდენი Ordem Dos 
Arquitectos (OA) 

 აკრედიტირებული უმაღლესი სასწავლებლის 
არქიტექტურის მაგისტრის დიპლომი (5 
წლიანი აკადემიური კურსი); 

 არქიტექტორთა ორდენის მიერ 
ორგანიზებული 12 თვიანი სავალდებულო 
სამუშაო პრაქტიკა; 

 სავალდებულო პროფესიული გამოცდის 
ჩაბარება არქიტექტორთა ორდენში; 

 სავალდებულო რეგისტრაცია არქიტექტორთა 
ორდენში. 

 

სლოვენია 
 

ავტორიზებული 
არქიტექტორი  

დიახ 
სლოვენიის 
არქიტექტურის და 
სივრცითი მოწყობის 
პალატა  
 

 აკრედიტირებული უმაღლესი სასწავლებლის 
არქიტექტურის ფაკულტეტის დიპლომი (5 
წლიანი აკადემიური კურსი); 

 3 წლიანი სავალდებულო პროფესიული 
გამოცდილება; 

 სავალდებულო პროფესიული გამოცდის 
ჩაბარება სლოვენიის არქიტექტურის და 
სივრცითი მოწყობის პალატაში;  

 სავალდებულო რეგისტრაცია არქიტექტორთა 
ორდენში. 

ესპანეთი  
 

არქიტექტორი დიახ დიპლომზე 
პასუხისმგებელია 
განათლების, 
კულტურის და 
სპორტის 
სამინისტრო. 
პროფესიული 
საქმიანობის 
განხორციელებაზე - 
განვითარების 
სამინისტრო და 
ესპანეთის 
არქიტექტორთა 
კოლეგიების 
უმაღლესი საბჭო. 

 აკრედიტირებული უმაღლესი სასწავლებლის 
არქიტექტურის ფაკულტეტის დიპლომი (6 
წლიანი აკადემიური კურსი); 

 სავალდებულო რეგისტრაცია ესპანეთის 
არქიტექტორთა კოლეგიაში. 

 

შვედეთი 
 

არქიტექტორი არა 
ნებაყოფლობითი. 
თეორიულად 
ნებისმიერ 
ადამიანს 
შეუძლია 

შვედეთის 
არქიტექტორთა 
ასოციაცია  

 არქიტექტურის მაგისტრის დიპლომი (5 
წლიანი აკადემიური კურსი); 

 შვედეთის არქიტექტორთა ასოციაციის 
წევრობა არასავალდებულოა. 2 წლიანი 
სამუშაო გამოცდილება საკმარისია შვედეთის 
არქიტექტორთა ასოციაციაში 
გაწევრიანებისათვის. 

 

 საფრანგეთი 

საფრანგეთში არქიტექტორთა ორდენი არის კერძო სამართლის იურიდიული პირი, 

რომელსაც ეკისრება გარკვეული საზოგადოებრივი ამოცანების განხორციელება. 

ორდენის საქმიანობას ზედამხედველობას უწევს კულტურის სამინისტრო.  

არქიტექტორთა ორდენი ახორციელებს არქიტექტორთა სავალდებულო რეგისტრაციას, 

რომელიც აუცილებელია პროფესიული წოდების მისაღებად და საქმიანობის 

განსახორციელებლად. არქიტექტორის მოხვედრა ორდენის რეესტრში მიუთითებს მის 

კომპეტენტურობაზე, ეთიკის სტანდარტების შესაბამისობასა და პროფესიული 

დაზღვევის ქონაზე, რომლითაც დაცულია კლიენტის ინტერესები. 

რეგისტრაციამდე არქიტექტურული სკოლის კურსდამთავრებული ითვლება მხოლოდ 

არქიტექტურის დიპლომის მფლობელად. რეგისტრაციის აუცილებელი წინაპირობაა 5 

წლიანი სასწავლო კურსის გავლა და საბოლოო გამოცდის ჩაბარება. რეგისტრაციის 

საწევრო არის ფიქსირებული თანხა, ამასთან, რეგისტრირებული არქიტექტორი ასევე, 

იხდის სავალდებულო დაზღვევის თანხას. სამთავრობო დეკრეტით დამტკიცებულია 

პროფესიული ეთიკის კოდექსი. მისი დარღვევა იწვევს დისციპლინარულ სანქციებს. 

კლიენტის წინაშე აღებული ყველა ვალდებულება უნდა გაფორმდეს წერილობითი 

კონტრაქტის სახით და აუცილებელია გადახდის პირობების ჩვენება. არქიტექტორი 

ასევე ვალდებულია აცნობოს კლიენტს/დამკვეთს და რეგიონულ საბჭოს, სადაც ის 

რეგისტრირებულია, ყველა ვალდებულების შესახებ, რომელსაც პროექტის 

განხორციელებისას ის იღებს/აფორმებს ფიზიკურ ან იურიდიულ პირებთან. 

 გერმანია 

გერმანიაში არქიტექტურული საქმიანობა კანონით რეგულირდება რეგიონალურ 

დონეზე. თითოეულ ფედერალურ მიწას გააჩნია საკუთარი ნორმატიული ბაზა. კანონის 

თანახმად, არქიტექტორები ერთიანდებიან იმ მიწის არქიტექტორთა პალატაში, 

რომლის იურისდიქციის ქვეშ ექცევა მათი ან მათი კომპანიის საქმიანობა. შესაძლებელია 

რამდენიმე პალატის ერთდროული წევრობა. შესაბამისად, სხვადასხვა მიწის 

ტერიტორიაზე საქმიანობაც. ეს რეჟიმი ვრცელდება შენობა-ნაგებობის 

არქიტექტორებზე, ასევე ლანდშაფტის, ინტერიერის არქიტექტორებსა და 

ქალაქთმშენებლებზე. თითოეულ სპეციალობაზე იწარმოება საკუთარი რეესტრი.  

პალატაში რეგისტრაციისათვის აუცილებელი მოთხოვნებია: ევროკავშირის (2005/36/EU) 

დირექტივის 46-ე მუხლის შესაბამისი ოთხწლიანი დასწრებული სწავლების აკადემიური 

კურსის გავლა; ორწლიანი პროფესიული გამოცდილების ქონა (ყველა სახის სამუშაოები, 

დაწყებული ესკიზური პროექტის შექმნიდან, სამშენებლო მოედანზე სამუშაოების 

ზედამხედველობით და მშენებლობის გაძღოლით დამთავრებული). სავალდებულო 

პროფესიული პასუხისმგებლობის დაზღვევის ინსტიტუტი ემსახურება იმ ზარალის 

ანაზღაურებას, რომელსაც უშუალოდ არქიტექტორს ან მის თანამშრომლებს შეუძლიათ 

მიაყენონ მესამე პირს. ზარალის ანაზღაურება გადაიხდება მხოლოდ დაზარებული 

პირის მოთხოვნის დასაბუთებულად აღიარების შემთხვევაში. 

კანონის თანახმად, პალატები საჯარო სამართლის იურიდიული პირების 

სამართლებრივ სტატუსს ატარებენ და რეესტრების წარმოების გარდა, ვალდებულნი 

არიან განახორციელონ შემდეგი ფუნქციები: 

- არქიტექტურული ძეგლების, ურბანული განაშენიანების და ბუნებრივი 

ლანდშაფტების დაცვა; 

- პალატის წევრთა მიერ ეთიკის ნორმების შესრულების კონტროლი; 

- წევრთა მუდმივი პროფესიული განვითარების ხელშეწყობა (ზოგ პალატასთან 

დაარსებულია საკუთარი აკადემია); 

- პალატის წევრებს შორის ან პალატის წევრთა და დამკვეთებს შორის 

წარმოშობილი დავების არასასამართლო ალტერნატიული მედიაციის გზით 

გადაწყვეტა; 

- პალატის წევრთა და მათი დამკვეთების საკონსულტაციო მომსახურება; 

- სახელმწიფო ექსპერტთა დანიშვნა და ფიცის დადების პროცედურის ჩატარება; 

- არქიტექტურული კონკურსების ჩატარების ხელშეწყობა; 

- ეროვნულ და საერთაშორისო დონეზე არქიტექტორთა სხვა ორგანიზაციებთან 

თანამშრომლობა; 

- პალატის წევრთა საპენსიო უზრუნველყოფის საკითხთა რეგულირება; 

- ევროკავშირის შესაბამისი დირექტივების მიერ დასმული ამოცანების 

განხორციელებისას, კომპეტენტური ორგანოს როლის შესრულება. 



43 
 

 გაერთიანებული სამეფო 

იმისათვის, რომ საკუთარი მომსახურება შესთავაზოს მომხმარებელს, გაერთიანებულ 

სამეფოში არქიტექტორმა უნდა გაიაროს სავალდებულო რეგისტრაციის პროცედურა. ეს 

პროცედურა წარმოებს არქიტექტურულ სარეგისტრაციო კოლეგიაში, რომელიც კერძო 

სამართლის სუბიექტია. აუცილებლად აღსანიშნავია კოლეგიის შემადგენლობა - 15 

წევრიდან მხოლოდ 7-ია რეგისტრირებული არქიტექტორი, დანარჩენი 8 საზოგადოების 

წარმომადგენელია. სარეგისტრაციო კოლეგიის ამოცანაა კანდიდატის უნარ-ჩვევების 

შეფასება და ეროვნული რეესტრის წარმოება, არქიტექტორის არაკომპეტენტურობის 

თაობაზე შემოსული საჩივრების განხილვა. არქიტექტორს შესაძლებელია გამოუცხადონ 

შენიშვნა, უკიდურეს შემთხვევაში - რეესტრიდან ამოშალონ. 

რეგისტრაცია და ყოველწლიური ხელახალი რეგისტრაცია ფასიანია. რეგისტრირებულ 

არქიტექტორს მოეთხოვება პროფესიული კომპეტენტურობის სათანადო დონის 

შენარჩუნება არქიტექტორულ სარეგისტრაციო კოლეგიის მიერ დაწესებული ნორმების 

შესაბამისად უწყვეტი სწავლების მეშვეობით. ასევე, რეგისტრირებულმა არქიტექტორმა 

არ უნდა გაწიოს პროფესიული მომსახურება დაზღვევის გარეშე. ფირმის მეწარმეთა 

რეესტრში რეგისტრაციის დროს მხოლოდ არქიტექტორულ სარეგისტრაციო კოლეგიას 

გააჩნია განსაკუთრებული უფლება გასცეს თანხმობა საწარმო სუბიექტის/ფირმის 

სახელწოდებაში „არქიტექტორის“ წოდების გამოყენებაზე. თუ საწარმო 

სუბიექტის/ფირმის დამფუძნებელთა შორის ერთი რეგისტრირებული არქიტექტორია, 

კოლეგია გასცემს ამის დამადასტურებელ მოწმობას, წარმოების რეგისტრაციისათვის 

სახელმწიფო ორგანოში წარსადგენად. 

 ჩეხეთი12 

ჩეხეთში სერტიფიცირება აუცილებელია, რისთვისაც საჭიროა არქიტექტორის 

დიპლომი, ნასამართლეობის არ ქონა და უფლებამოსილი არქიტექტორის 

ზედამხედველობით მუშაობის 3 წლიანი პრაქტიკული გამოცდილება. პალატას უფლება 

აქვს მსგავს სფეროში დიპლომის მქონე პირს მიანიჭოს სერტიფიკატი. 

სერტიფიცირებისთვის კანდიდატი აბარებს ზეპირ და წერილობით გამოცდას - 

პრაქტიკული გამოცდილების ზეპირ პრეზენტაციას და საკანონმდებლო ნორმების 

ცოდნის წერით გამოცდას. სერთიფიკატს გასცემს ჩეხეთის არქიტექტორთა პალატა, 

რომელიც საჯარო სამართლის იურიდიული პირია.  

ჩეხეთში სერტიფიცირება ხდება შემდეგ სფეროებში: 

- არქიტექტორი ზოგადი კომპეტენციით; 

- არქიტექტორი; 

- ურბანისტი; 

                                                           
12 https://www.cka.cz/en/chamber/cca/basic_information/basic_informarion040718  

https://www.cka.cz/en/chamber/cca/basic_information/basic_informarion040718

- ლანშაფტის არქიტექტორი. 

ინფრასტრუქტურის სამინისტრო 3 წლის ვადით ნიშნავს სერტიფიცირების საბჭოს 

წევრებს პალატის რეკომენდაციით. 

 ლიეტუვა  

ლიეტუვაში აუცილებელია სერთიფიკატის ქონა. სერტიფიკატი გაიცემა პირზე, 

რომელსაც აქვს ბაკალავრის დიპლომი, 3 წლიანი მუშაობის გამოცდილება 

სერტიფიცირებული არქიტექტორის ზედამხედველობის ქვეშ და ჩაბარებული აქვს 

წერილობითი ტესტი. არქიტექტორთა სერტიფიცირებას ახორციელებს ლიეტუვის 

არქიტექტორთა პალატა (ასოციაცია, public sector entity)13. სერტიფიცირების შემდეგ 

აუცილებელია არქიტექტორთა პალატაში გაწევრიანება14 და ასევე სავალდებულოა 

უწყვეტი სწავლების პროგრამაში ჩართვა.  

 ლატვია 

არქიტექტორის პროფესია, ლატვიაში წარმოადგენს რეგულირებულ პროფესიას.15 

არქიტექტორის პროფესიული კვალიფიკაციის მისაღებად მინიმალურ მოთხოვნებს 

ადგენს მინისტრთა კაბინეტი. სამშენებლო სფეროში რეგულირებული პროფესიები, 

სადაც საკვალიფიკაციო მოთხოვნები განისაზღვრება აკრედიტებული 

საგანმანათლებლო პროგრამებით და სამშენებლო სფეროს მარეგულირებელი 

აქტებით, შემდეგია: 

1) სამშენებლო სამუშაოების მენეჯერი; 

2) სამოქალაქო ინჟინერი; 

3) სამშენებლო ექსპერტი. 

პირის უფლება, დაიწყოს მუშაობა არქიტექტორის პროფესიით, დასტურდება უმაღლესი 

განათლების დიპლომით, რომელიც გაცემულია არქიტექტურის სასწავლო პროგრამის 

სწავლებისთვის აკრედიტირებული უნივერსიტეტის მიერ. სწავლის დასასრულს 

ტარდება პროფესიული ტესტირება16, რომელიც შეესაბამება არქიტექტურის დიპლომის 

ან აკადემიური ხარისხის მოთხოვნებს და აკმაყოფილებს ჩამოთვლილი პირობებიდან 

ერთ-ერთს: უნივერსიტეტში სწავლის საერთო ხანგრძლივობა სულ მცირე ოთხი წელი და 

პრაქტიკული მუშაობის გამოცდილება სერტიფიცირებული არქიტექტორის 

მეთვალყურეობის ქვეშ - ორ წელი, ან უნივერსიტეტში სწავლის საერთო ხანგრძლივობა 

სულ მცირე ხუთი წელი. 

არქიტექტორის განათლების მიღება შესაძლებელია აგრეთვე კვალიფიკაციის 

ეტაპობრივი ამაღლებით ან სასწავლო პროგრამის წყვეტილი შესწავლით და 

                                                           
13 https://www.architekturumai.lt/en/ 
14 https://www.ace-cae.eu/architects-in-europe/lithuania/  
15 Law On regulated professions and recognition of professional qualifications, https://likumi.lv/doc.php?id=26021 
16 https://www.ace-cae.eu/access-to-the-profession/how-to-become-an-architect/latvia/  

https://www.architekturumai.lt/en/
https://www.ace-cae.eu/architects-in-europe/lithuania/
https://www.ace-cae.eu/access-to-the-profession/how-to-become-an-architect/latvia/


45 
 

ტესტირების წარმატებით გავლით, თუ პირი მინიმუმ შვიდი წლის განმავლობაში 

მუშაობდა სერტიფიცირებული არქიტექტორის მეთვალყურეობის ქვეშ ან ობიექტში, 

რომელიც ახორციელებს არქიტექტურულ მომსახურებას.  

არქიტექტურის დარგში დამოუკიდებელი პრაქტიკის უფლების მოსაპოვებლად, 

უნივერსიტეტის მიერ გაცემული უმაღლესი განათლების დიპლომის გარდა, შესაბამის 

პირს ესაჭიროება არქიტექტურის პრაქტიკის სერტიფიკატი, გაცემული სამშენებლო 

კანონის შესაბამისად, რომელიც ადასტურებს, რომ აღნიშნულმა პირმა შეიძინა 

დამოუკიდებელი პრაქტიკისთვის საჭირო ცოდნა და უნარები სერტიფიცირებული 

არქიტექტორის ხელმძღვანელობით. 

ლატვიაში „არქიტექტურის“ წოდების (title of architect) გამოყენება და ფუნქციები 

დაცულია კანონით17. სერტიფიცირებულ არქიტექტორთა რეგისტრაცია სავალდებულოა 

და ხორციელდება ლატვიის არქიტექტორთა ასოციაციის სასერტიფიკაციო საბჭოს მიერ. 

ქვეყანაში მოქმედებს ლატვიელ არქიტექტორთა ასოციაცია (LAS), რომელიც არის 

არქიტექტორების ერთადერთი პროფესიული ორგანიზაცია და აერთიანებს 400-ზე მეტ 

წევრს - პროფესიონალ არქიტექტორს. LAS-ის საქმიანობა რეგულირდება ასოციაციის 

დებულებითა და ეთიკის კოდექსით18. აღსანიშნავია, რომ ლატვიის ეროვნული 

აკრედიტაციის ცენტრის (LATAK) მიერ აკრედიტებული ორგანო - ლატვიელ 

არქიტექტორთა ასოციაცია (LAS) ახორციელებს სამშენებლო სფეროში დასაქმებული 

მუშაკების სერტიფიცირებას. 

რეგულირებადი პროფესიებისა და პროფესიული კვალიფიკაციის აღიარების შესახებ 

კანონის (საზღვარგარეთ მიღებული პროფესიული კვალიფიკაციის აღიარება) თანახმად, 

პირს, რომელსაც მიღებული აქვს პროფესიული კვალიფიკაცია საზღვარგარეთ, შეუძლია 

მოითხოვოს პროფესიული კვალიფიკაციის აღიარება ლატვიის რესპუბლიკაში, იმ 

რეგულირებულ პროფესიაში, რომელში არსებული პროფესიული საქმიანობაც 

შედარებადია მის მიერ შესრულებულ პროფესიულ საქმიანობასთან. 

საზღვარგარეთ მიღებული პროფესიული კვალიფიკაციის აღიარებისთვის ლატვიაში 

მოქმედებს (1) სპეციალური პროფესიული კვალიფიკაციის აღიარების სისტემა, (2) 

პროფესიული კვალიფიკაციის აღიარების ზოგადი სისტემა და (3) განმცხადებლის 

პროფესიული გამოცდილების საფუძველზე პროფესიული კვალიფიკაციის აღიარება. 

შეჯამების სახით, ქვეყნების გამოცდილება აჩვენებს, რომ ევროპაში სავალდებულოა 

უმაღლესი განათლება არქიტექტორის დიპლომით, სერტიფიცირებისთვის - ზეპირი და 

წერილობითი გამოცდის ჩაბარება, ასევე, პროფესიული გამოცდილების ქონა, მათ 

                                                           
17 https://www.ace-cae.eu/architects-in-europe/latvia/ 
18https://www.latarh.lv/f/LAS_STAT%C5%AATI_apstiprin%C4%81ti%20LAS%20laboti_padomes%20s%C4%93d%C4
%93_14.09.2021.pdf 

შორის სერტიფიცირებული არქიტექტორის ზედამხედველობის ქვეშ, პროფესიული 

პასუხისმგებლობის დაზღვევის ქონა და უწყვეტი სწავლების პროგრამაში ჩართვა. 

ზოგადად, არქიტექტურას მნიშვნელოვანი წვლილი მიუძღვის ევროპის ეკონომიკასა და 

დასაქმებაში. ევროპის არქიტექტორთა საბჭოს (ACE) 2020 წლის მონაცემებით19, ევროპის 

31 ქვეყანაში სამშენებლო სექტორში შექმნილმა დამატებულმა ღირებულებამ 2,7 

ტრილიონი ევრო შეადგინა, რაც ამ ქვეყნების მთლიანი შიდა პროდუქტის 14.7%-ს 

შეადგენს, ხოლო ნახევარ მილიონზე მეტი ევროპელი - 599 ათასი ადამიანი 

დასაქმებულია არქიტექტურული სერვისების მიწოდებაში. 

2020 წლის მონაცემებით, პრაქტიკოს არქიტექტორთა რაოდენობა 120 ათასს შეადგენს, 

ხოლო არქიტექტურული მომსახურების წლიური საფასურიდან მიღებული შემოსავალი 

(კერძო პრაქტიკოსებიდან) 17 მილიარდ ევროს შეადგენს. აღსანიშნავია, რომ 

არქიტექტორიდან 58%-ს მამაკაცები შეადგენენ, ხოლო 42%-ს - ქალები. 

დიაგრამა 7. არქიტექტორთა განაწილება სქესის მიხედვით 

 

 

 

 

 

 

 

 

 

 

ის ფაქტი, რომ 2020 წელს ევროკავშირში არქიტექტორების 42% ქალი იყო, ასახავს რომ 

პროფესია დივერსიფიკაციას განიცდის. ევროკავშირის ზოგიერთ წევრ ქვეყანაში 

(შვედეთი, ფინეთი, ხორვატია) ქალები ამჟამად პროფესიის უმრავლესობას 

წარმოადგენენ (ACE, 2020).  

ევროპაში, არქიტექტურაში განსაკუთრებით მზარდია დიგიტალიზაციის ტენდენციები, 

კერძოდ, პრაქტიკოსთა 62 პროცენტი იყენებს 3D მოდელირებას და 31 პროცენტი იყენებს 

ციფრული შენობის ინფორმაციის მართვის (BIM) სისტემებს თავის საქმიანობაში. 

არქიტექტურა, ასევე, მოიცავს კლიმატის ცვლილების დღის წესრიგსაც. 2020 წელს, 

                                                           
19 Architects’ council of Europe (ACE), https://www.ace-cae.eu/architects-in-europe/  

ევროკავშირის არქიტექტორების დაახლოებით 57% იყო დაკავებული დაბალი 

ნახშირბადის შენობების მშენებლობაში. „ევროკავშირის მწვანე ახალი გარიგების“ 

ფარგლებში აღნიშნულია, რომ არქიტექტურული მომსახურების სექტორის როლი 

გადამწყვეტია ევროპის მასშტაბით ახალი თაობის მშენებლობაში, განსაკუთრებით 

ენერგოეფექტური შენობების მშენებლობის მიმართულებით, რომლებიც სასიცოცხლოდ 

მნიშვნელოვანია ნახშირბადის შემცირების მიზნის მისაღწევად. 2019 წლის დეკემბერში 

ევროპის საბჭოს მიერ კლიმატის მდგრადობის შესახებ პარიზის შეთანხმების მიზნების 

დამტკიცების შემდეგ, კლიმატის ცვლილება გახდა მთავარი პრიორიტეტი ევროკავშირის 

კომისიისა და ევროკავშირის წევრი ქვეყნებისთვის. ამასთან, არქიტექტორები 

უზრუნველყოფენ ევროპული ეკონომიკის დიგიტალიზაციის წინსვლას ახალი თაობის 

ჭკვიანი შენობების შექმნის საშუალებით. 

ევროპაში სამშენებლო სექტორს ხშირად უწოდებენ „ატომიზირებულს“, რადგან ის 

შედგება დიდი რაოდენობით მცირე ოპერატორებისგან. ევროპულმა პრაქიკამ აჩვენა, 

რომ ეს არის მნიშვნელოვანი ფაქტორი, რაც გამორიცხავს კონკურენციის ნაკლებობას, 

რომელიც შესაძლოა წარმოიქმნას რეგულაციებიდან გამომდინარე. სწორედ ამიტომ, 

არქიტექტურა, უფრო კონცენტრირებულ პროფესიულ სერვისებთან შედარებით, 

მნიშვნელოვნად კონკურენტუნარიანია ევროპის ქვეყნებში.20 

 

  

                                                           
20 „The economic benefits of regulation in architectural services“, 2022 
https://www.ace-cae.eu/fileadmin/user_upload/Economicstudyfinalversion220222.pdf 

https://www.ace-cae.eu/fileadmin/user_upload/Economicstudyfinalversion220222.pdf


48 
 

3. მიზნები 

3.1 ზოგადი მიზანი 

არქიტექტურულ პროფესიებში კონკურენტუნარიანობის ზრდა და სექტორის 

პროდუქტიულობის ზრდა მაღალი რეპუტაციის შენარჩუნებით. 

 

3.2 კონკრეტული და ოპერაციული მიზნები 

ზოგადი მიზნის მიღწევის შეფასებისთვის, მნიშვნელოვანია განისაზღვროს 

კონკრეტული და ოპერაციული მიზნები. ქვემოთ მოცემული კონკრეტული მიზნების 

მიღწევა ხელს შეუწყობს ზოგადი მიზნის მიღწევას. 

1. არქიტექტურულ პროფესიებში კონკურენტუნარიანობის ზრდა 

 ქვეყანაში დანერგილია პროფესიული სტანდარტები;  

 სერვისის მარეგულირებელი ნორმების არსებობა უზრუნველყოფს სერვისის 

ხარისხს; 

 უზრუნველყოფილია ინფორმაციის ასიმეტრიის დონის შემცირება. 

2. სერვისის ექსპორტის ხელშეწყობა 
 

 არქიტექტურის პროფესიონალების მობილობის და აღიარების ხელშეწყობა; 

 საერთაშორისო რეიტინგებში ქვეყნის შეფასებების გაუმჯობესება/შენარჩუნება. 

 

ცხრილი 6. მიზნების შეჯამება 

კონკრეტული 

მიზანი 

ოპერაციული 

მიზანი 
ინდიკატორები პასუხისმგებელი დრო 

არქიტექტურულ 

პროფესიებში 

კონკურენტუნარ

იანობის ზრდა 

 

1. პროფესიული 

სტანდარტების 

შემუშავება და 

დანერგვა 

ა) განსაზღვრულია 
პროფესიონალისთვის 
საჭირო მოთხოვნები 

საქართველოს 

მთავრობა 

პირველივე 

წელს 

ბ) უზრუნველყოფილია 

უწყვეტი სწავლისა და 

უნარების განვითარების 

შესაძლებლობა 

პირის 

კვალიფიკაციაზე 

პასუხისმგებელი 

პირი/ორგანო 

მუდმივად 

გ) აღირებულია პირის 

კვალიფიკაცია 

პირის 

კვალიფიკაციაზე 

პასუხისმგებელი 

პირი/ორგანო 

სტანდარტე

ბთან 

შესაბამისო

ბისთანავე 

2. ნორმების 

არსებობა 

უზრუნველყოფს 

სერვისის 

ხარისხის დაცვას 

ა) პროექტს გავლილი აქვს 
მკაცრი შეფასება და 
აკმაყოფილებს ინდუსტრიის 
სტანდარტებს. 

სერვისის 

პროვაიდერი 

მუდმივად 

3. ინფორმაციის 

ასიმეტრიის 

დონის შემცირება 

ა) დანერგილია 

მომხმარებელთა დაცვის 

ეფექტური სისტემა, რის 

შედეგად ინფორმაციის 

ასიმეტრია არ იწვევს ბაზრის 

არაეფექტურობას. 

საქართველოს 

მთავრობა 

პირველივე 

წლიდან 

სერვისის 

ექსპორტის 

ხელშეწყობა 

1. მობილობისა 

და აღიარების 

ხელშეწყობა 

ა) ქვეყანაში მიღებული 

კვალიფიკაციის აღიარების 

მექანიზმები თავსებადია 

ევროპულ ნორმებთან 

საქართველოს 

მთავრობა 

პირველივე 

წლიდან  

ბ) ქვეყანაში მიღებული 

კვალიფიკაცია 

აღიარებულია ევროკავშირში 

საქართველოს 

მთავრობა 

პირველივე 

წლიდან  

2. საერთაშორისო 

რეიტინგებში 

შეფასებების 

გაუმჯობესება და 

შენარჩუნება 

ა) საქართველოს ქულა და 
სარეიტინგო პოზიციები 
გაუმჯობესებულია  
 
 

საქართველოს 

მთავრობა 

ყოველწლი

ურად 

4. პოლიტიკის ალტერნატივები 

ალტერნატივა 0: საბაზისო მდგომარეობის აღწერა 

საბაზისო სცენარი არის პოლიტიკის ვარიანტი, სადაც არ იცვლილება მარეგულირებელი 

ჩარჩო და მთავრობა არ ახორციელებს რაიმე სახის ინტერვენციას (სტატუს-ქვო) და 

არსებული ეკონომიკური და სოციალური ტენდენციები (მაგ. მშპ-ის ზრდა, ეკონომიკის 

განვითარება, ეკონომიკის სტრუქტურა და სხვ.) ისევე ვითარდება, როგორც ამჟამად, 

რეფორმის არარსებობის ფონზე. პრობლემის მიმოხილვის საფუძველზე 

მოსალოდნელია, რომ საბაზისო სცენარში, პრობლემები არ შეიცვლება და პირიქით, 

შეიძლება გამძაფრდეს კიდეც. 

საბაზისო სცენარში განსაკუთრებული ყურადღება დაეთმო არქიტექტორების და 

ინჟინერ-მშენებლების კვალიფიკაციას, უნარებს და მის შესაბამისობას საერთაშორისო 

ნორმებთან. თუმცა კვლევის მიზნებისთვის, მნიშვნელოვანი იყო არქიტექტორებისა და 

ინჟინერ-მშენებლების პროფესიული ჯგუფის მიხედვით სტატისტიკური მონაცემების 

ანალიზი. კერძოდ, როგორია დასაქმების სტრუქტურა, როგორია აღნიშნულ პროფესიულ 

ჯგუფებზე არსებული ვაკანსიები და შრომის ანაზღაურება, როგორ ფასდება 

დამსაქმებლების მიერ არქიტექტორებისა და ინჟინერ-მშენებლების პროფესიული 

უნარები და სხვა. 

პრობლემის ანალიზის ნაწილში მიმოხილული იქნა საქართველოს ეკონომიკისა და 

მდგრადი განვითარების სამინისტროს „უნარებზე საწარმოთა მოთხოვნის კვლევები“, 

რომლის შედეგებით შემდეგი ძირითადი მიგნებები გამოიკვეთა: 

- 2022 წლის პირველი სექტემბრის მდგომარეობით, არქიტექტორებისა და 

ინჟინერ-მშენებლების რაოდენობამ სულ 11,491 პირი შეადგინა, სადაც 

დასაქმებულთა გადანაწილება გენდერულ ჭრილში მამაკაცების უპირატესობით 

ხასიათდება (86%); 

- უცხოელთა დასაქმების ერთ-ერთ მიზეზად დასახელდა ბაზარზე საჭირო 

კვალიფიკაციისა და პროფესიული უნარების მქონე კადრების არ ყოლა, ასევე, 

უცხოელთა მიერ დაბალი ანაზღაურების აღება; 

- საწარმოებს, რომელთაც ჰქონდათ ვაკანსია და ვერ შეავსეს, ყველაზე 

გავრცელებულ მიზეზს წარმოადგენდა აპლიკანტების არასათანადო 

კვალიფიკაცია, აპლიკანტების მხრიდან უფრო მაღალი ხელფასის მოლოდინი და 

სამუშაო გამოცდილების ნაკლებობა. 

მნიშვნელოვანია მსოფლიო ბანკის „ბიზნესის კეთების“ რეიტინგი, სადაც ერთ-ერთი 

მიმართულება სწორედ „მშენებლობის ნებართვის მიღებას“ და მასთან დაკავშირებულ 

ხარისხს აფასებს.  

საქართველოს უარყოფითმა შეფასებამ ხარისხობრივ ინდიკატორში წარმოაჩინა 

გამოწვევები იმ მიმართულებით, როგორიცაა კონკრეტული საკვალიფიკაციო 

მოთხოვნების არსებობა იმ პროფესიონალისთვის, რომელიც პასუხისმგებელია 

შეამოწმოს, რომ არქიტექტურული გეგმები ან ნახაზები შეესაბამება არსებულ 

სამშენებლო წესებს და ასევე, პროფესიონალისთვის, რომელიც ადგილზე 

ზედამხედველობს მშენებლობას.  

იმის გათვალისწინებით, რომ „მშენებლობის ნებართვის მიღების“ 4 ინდიკატორიდან 3 

ინდიკატორში - (1) პროცედურები, (2) დრო და (3) ხარჯები, საქართველო ერთ-ერთ 

წამყვან პოზიციაზეა, ხარისხის კონტროლის ინდიკატორში კი მას ჩამორჩენა აქვს 

უმრავლეს ქვეყნებთან, სადაც არქიტექტორთა პროფესიული სერთიფიცირება 

სავალდებულოა.  

ცხადია, შესაბამისი რეგულაციის შემოღების გარეშე, აღნიშნული შედეგები ვერ 

შეიცვლება და პირიქით, ქვეყნის ქულა და სარეიტინგო პოზიციები შემცირდება, სხვა 

ქვეყნების მიერ სხვადასხვა რეფორმების განხორციელების შედეგად. 

 

ალტერნატივა 1. არქიტექტორთა და ინჟინერ-მშენებელთა 

სერტიფიცირება 

პირველი ალტერნატივის თანახმად, მშენებლობის ნებართვის მისაღებად წარდგენილი 

არქიტექტურული და კონსტრუქციული პროექტები დამოწმებული უნდა იყოს 

სერტიფიცირებული არქიტექტორის/ინჟინერ-მშენებლის მიერ და ამ პროექტებზე 

ექსპერტიზა უნდა განახორციელოს სერტიფიცირებულმა ექსპერტმა. სამშენებლო 

სამუშაოების განხორციელებისთვის პასუხისმგებელ პირად უნდა განისაზღვროს 

სერტიფიცირებული ინჟინერ-მშენებელი. ამასთან, მშენებლობის ნებართვის მისაღებად 

წარდგენილი არქიტექტურული და კონსტრუქციული პროექტები მშენებლობის 

ნებართვის გამცემ ადმინისტრაციულ ორგანოში უნდა შეამოწმოს სერტიფიცირებულმა 

სპეციალისტებმა. 

არქიტექტორების და ინჟინერ-მშენებლების სერტიფიცირება უნდა განახორციელოს 

საქართველოს ეკონომიკისა და მდგრადი განვითარების სამინისტროს სსიპ 

აკრედიტაციის ერთიანი ეროვნული ორგანო - აკრედიტაციის ცენტრის მიერ 

აკრედიტებულმა პერსონალის სერტიფიკაციის ორგანომ/ორგანოებმა. 

აკრედიტებული სერტიფიკაციის ორგანო გასცემს სერტიფიკატს კანდიდატზე, 

რომელმაც წარმატებით გაიარა სასერტიფიკაციო გამოცდა და აღნიშნული 

სერტიფიკატის მოქმედების ვადად განსაზღვრულია 5 წელი სერტიფიკატის გაცემის 

თარიღიდან. სერტიფიცირების საფასურს განსაზღვრავს აკრედიტებული 

სერტიფიკაციის ორგანო. 

აკრედიტებული სერტიფიკაციის ორგანო ვალდებულია აწარმოოს რეესტრი, სადაც 

საჯაროდ ხელმისაწვდომი უნდა იყოს ინფორმაცია მოქმედი, შეჩერებული, გაუქმებული 

სერტიფიკატების თაობაზე, ასევე სერტიფიკაციის სქემები და სფეროები. 

მნიშვნელოვანია, რომ რეესტრი გამოქვეყნდეს აკრედიტებული სერტიფიკაციის 

ორგანოს ვებ-გვერდზე. 

უფრო დეტალურად კი, არქიტექტორებისთვის სერტიფიცირებისთვის განსაზღვრული 

საკვალიფიკაციო მოთხოვნების თანახმად, არქიტექტურული პროექტის დამოწმების 

უფლებამოსილების მქონე არქიტექტორს და მშენებლობის ნებართვის გამცემ 

ადმინისტრაციულ ორგანოში არქიტექტურული პროექტის შემსწავლელ სპეციალისტს 

უნდა გააჩნდეს არანაკლებ ბაკალავრის დიპლომი ან მასთან გათანაბრებული 

აკადემიური ხარისხი არქიტექტურაში, ასევე, შესაბამისი სპეციალობით მუშაობის 

არანაკლებ 3 წლის გამოცდილება21, მათ შორის, ბოლო 2 წლის განმავლობაში უწყვეტი 

პრაქტიკა.  

არქიტექტურული პროექტის ექსპერტი, ასევე, კონსტრუქციული პროექტის 

დამმოწმებელი ინჟინერ-მშენებელი და კონსტრუქციული პროექტის ექსპერტი 

ექვემდებარებიან სავალდებულო სერტიფიცირებას.  

არქიტექტურული პროექტის ექსპერტის სერტიფიკატის მოსაპოვებლად კანდიდატს 

უნდა გააჩნდეს შესაბამისი სპეციალობით მუშაობის 10 წლიანი სამუშაო გამოცდილება, 

მათ შორის, ბოლო 2 წლის განმავლობაში ექსპერტად მუშაობის უწყვეტი პრაქტიკა და 

მაგისტრის ან მასთან გათანაბრებული აკადემიური ხარისხი არქიტექტურაში, ხოლო 

კონსტრუქციული პროექტის დამმოწმებელ ინჟინერ-მშენებელს უნდა გააჩნდეს 

არანაკლებ ბაკალავრის დიპლომი ან მასთან გათანაბრებული აკადემიური ხარისხი 

მშენებლობის ინჟინერიის განხრით და შესაბამისი სპეციალობით მუშაობის არანაკლებ 

3 წლის გამოცდილება, მათ შორის, ბოლო 2 წლის განმავლობაში უწყვეტი პრაქტიკა. 

კონსტრუქციული პროექტის ექსპერტის სერტიფიკატის მოსაპოვებლად კანდიდატს 

უნდა გააჩნდეს შესაბამისი სპეციალობით მუშაობის 10 წლიანი სამუშაო გამოცდილება, 

მათ შორის ბოლო 2 წლის განმავლობაში ექსპერტად მუშაობის უწყვეტი პრაქტიკა და 

მაგისტრის ან მასთან გათანაბრებული აკადემიური ხარისხი მშენებლობის ინჟინერიის 

განხრით. 

პოლიტიკის ალტერნატივით განისაზღვრა, რომ არქიტექტურული და კონსტრუქციული 

პროექტების დამოწმების/ექსპერტიზის განხორციელების უფლებამოსილება, ასევე, 

გააჩნია მსოფლიო ბანკის, გაერთიანებული ერების ორგანიზაციის, ევროპის 

რეკონსტრუქციისა და განვითარების ბანკის, აზიის განვითარების ბანკის, გერმანიის 

რეკონსტრუქციის საკრედიტო ბანკის (KFW), ევროპის საინვესტიციო ბანკის (EIB), 

საფრანგეთის განვითარების სააგენტოს (AFD), აზიის ინფრასტრუქტურის საინვესტიციო 

                                                           
21 შენიშვნა: 3 წელი აითვლება ბაკალავრის, ან მაგისტრთან გათანაბრებული დიპლომის აღებიდან. 



53 
 

ბანკის (AIIB) და სხვა შესაბამისი საერთაშორისო საფინანსო ინსტიტუტების მიერ 

განსახორციელებელ/დაფინანსებულ არქიტექტურული და კონსტრუქციული 

პროექტების დამოწმება/ექსპერტიზისთვის განსაზღვრულ უფლებამოსილ პირებს, 

აღნიშნული ორგანიზაციების არქიტექტურული და კონსტრუქციული პროექტების 

დამოწმება/ექსპერტიზისთვის დადგენილი წესისა და პირობების შესაბამისად. 

არქიტექტურული და კონსტრუქციული პროექტების დამოწმების/ექსპერტიზის 

განხორციელების უფლებამოსილება, ასევე, ენიჭებათ ევროკავშირის და ეკონომიკური 

თანამშრომლობისა და განვითარების ორგანიზაციის წევრი ქვეყნების შესაბამის 

უფლებამოსილ პირებს, ამ ქვეყნებში მოქმედი რეგულაციების შესაბამისად. ხოლო, 

აღნიშნულ მოთხოვნებთან შესაბამისობის შემოწმებას, ახორციელებს მშენებლობის 

ნებართვის გამცემი ადმინისტრაციული ორგანო. 

თავის მხრივ, გათვალისწინებულია, რომ მშენებლობის ნებართვის გამცემ 

ადმინისტრაციულ ორგანოში არქიტექტურული პროექტის შემსწავლელი 

სპეციალისტები, ასევე, დაექვემდებარონ სერტიფიცირებას. სერტიფიცირების 

წინაპირობას წარმოადგენს საკვალიფიკაციო მოთხოვნები, მათ შორის განათლება 

(ბაკალავრის დიპლომი ან მასთან გათანაბრებული აკადემიური ხარისხი 

არქიტექტურის, მშენებლობის ინჟინერიის განხრით) და შესაბამისი სპეციალობით 

მუშაობის გამოცდილება (არანაკლებ 3 წლის გამოცდილება, მათ შორის, ბოლო 2 წლის 

განმავლობაში უწყვეტი პრაქტიკა, 3 წელი აითვლება ბაკალავრის, ან მაგისტრთან 

გათანაბრებული დიპლომის აღებიდან).  

თუმცა, განსაზღვრულ მოთხოვნებთან შესაბამისი კვალიფიკაციის არ ქონის გამო, 

მოკლე და საშუალოვადიან პერიოდში კოლაფსის პრევენციის მიზნით, განისაზღვრა 

გარდამავალი პერიოდი, რომლის თანახმად, 2029 წლის 1 იანვრამდე არქიტექტურული 

პროექტის დამოწმების უფლებამოსილების მქონე არქიტექტორები, კონსტრუქციული 

პროექტის დამმოწმებელი ინჟინერ-მშენებლები, სამშენებლო სამუშაოების 

განხორციელებაზე პასუხისმგებელი ინჟინერ-მშენებლები და მშენებლობის ნებართვის 

გამცემ ადმინისტრაციულ ორგანოში მომუშავე სანებართვო დოკუმენტაციის 

შემსწავლელი სპეციალისტები, გამოცდაზე დაიშვებიან, თუ აკმაყოფილებენ შესაბამისი 

სპეციალობით მუშაობის გამოცდილების მოთხოვნებს. 

აღსანიშნავია, რომ სერტიფიკაციის ორგანო სსტ ისო/იეკ 17024 სტანდარტის 

შესაბამისად,22 უფლებამოსილი იქნება დაარსოს ტრენინგ ცენტრი და მსურველთათვის 

ჩაატაროს საგამოცდო თემატიკასთან დაკავშირებული ტრენინგები, თუმცა იმ დათქმით, 

რომ აკრედიტებული სერტიფიკაციის ორგანომ უნდა უზრუნველყოს ტრენინგების და 

                                                           
22 აკრედიტაციის სქემა პერსონალის სერტიფიკაციის ორგანოებისათვის 
https://gac.gov.ge/upload/about/f7b4ef5cf709d29f05f48ccccdbaee4f.pdf  

https://gac.gov.ge/upload/about/f7b4ef5cf709d29f05f48ccccdbaee4f.pdf

სასერტიფიკაციო პროცესის გამიჯვნა საერთაშორისო სტანდარტის მოთხოვნათა 

შესაბამისად.  

აკრედიტებული პერსონალის სერტიფიკაციის ორგანოს/ორგანოების მიერ 

არქიტექტორების და ინჟინერ-მშენებლების სერტიფიცირების სისტემა მოქმედებს 

ლატვიაში, სადაც ლატვიის ეროვნული აკრედიტაციის ცენტრის (LATAK) მიერ 

აკრედიტებული ორგანო ახორციელებს სამშენებლო სფეროში დასაქმებული მუშაკების 

სერტიფიცირებას. 

 

პირველი ალტერნატივის უპირატესობები/ძლიერი მხარეები: 

ზოგადად, არქიტექტორთა სერტიფიცირების პოლიტიკა უპირატესია რამდენიმე 

მიზეზის გამო: 

1. პროფესიული სტანდარტების დაცვა: სერტიფიკაცია უზრუნველყოფს მაძიებელი 

პირების (არქიტექტორების, ინჟინრების) კომპეტენტურობის შეფასებას, მათ შორის 

რეგულაციების სამშენებლო, ტექნიკური ნორმების, სტანდარტების მოთხოვნათა 

შესაბამისი გადაწყვეტილებების მიღების პროფესიული უნარების შეფასებას, 

უსაფრთხო, ფუნქციონალური, ესთეტიურად სასიამოვნო შენობა-ნაგებობის 

დასაპროექტებლად.  

 2. სამართლებრივი და მარეგულირებელი შესაბამისობა: ბევრ იურისდიქციას აქვს 

მკაცრი სამშენებლო კოდები და რეგულაციები, რომლებიც 

არქიტექტორებმა/ინჟინრებმა უნდა დაიცვან. თავის მხრივ, სერთიფიკატი წარმოადგენს 

კომპეტენციის დამადასტურებელ დოკუმენტს, რომელიც ეხმარება არქიტექტორებს და 

ინჟინერ-მშენებლებს, თავიდან აიცილონ სამართლებრივ საკითხებთან შეუსაბამობა და 

უზრუნველყონ, რომ შენობები აკმაყოფილებდეს მშენებლობის სტანდარტებს.  

3. ხარისხის უზრუნველყოფა: სერტიფიცირება ერთგვარი გარანტიაა იმისა, რომ 

სამშენებლო პროექტი კომპეტენტური პირების მიერაა მომზადებული და აკმაყოფილებს 

ინდუსტრიაში მოქმედ სტანდარტებს. იგი ხელს უწყობს სამშენებლო სექტორში 

ხარისხიანი მომსახურების მიწოდებას და აძლიერებს რეპუტაციას და ნდობას.  

4. რისკის მენეჯმენტი: სერტიფიცირება ხელს უწყობს არქიტექტურულ პროექტებთან 

დაკავშირებული რისკების შემცირებას პროცესის დასაწყისში, პოტენციური პროექტის 

ხარვეზების ან სისუსტეების გამოვლენით. სერტიფიცირების პროცესში ამ საკითხების 

განხილვით, არქიტექტორებს შეუძლიათ მინიმუმამდე დაიყვანონ ძვირადღირებული 

შეცდომების ან სტრუქტურული წარუმატებლობის ალბათობა მშენებლობის ან 

ბინადრობის დროს. 

5. სერტიფიკაციის ორგანოს საქმიანობის აღიარება: მნიშვნელოვანია, რომ 

სერტიფიკაციის ორგანოს აკრედიატაცია წარიმართება საერთაშორისო სტანდარტის ISO 

17024-ს მოთხოვნების შესაბამისად. აკრედიტებულ სერტიფიკაციის ორგანოზე 

გაცემული აკრედიტაციის (4-წლიანი) მოწმობა - IAF-ის და აკრედიტაციის ცენტრის 

ლოგოს კომბინირებული გამოსახულებით, წარმოადგენს მტკიცებულებას, რომ 

აკრდიტებული სერტიფიკაციის ორგანოს საქმიანობა შესაბამისობაშია საერთაშორისო 

სტანდარტისა და ევროპული აკრედიტაციის თანამშრომლობის რეგულაციებთან და 

მოთხოვნებთან. 

ამასთან, აკრედიტებულ სერტიფიკაციის ორგანოზე გაცემული აკრედიტაციის სიმბოლო 

(კომბინირებული სიმბოლო) ადასტურებს, რომ შშო, რომელიც გასცემს სერტიფიკატს ან 

სხვა დოკუმენტს, აკრედიტებულია IAF-ის მრავალმხრივი აღიარების შეთანხმების (IAF 

MLA) ხელმომწერი საქართველოს აკრედიტაციის ცენტრის მიერ. 

6. არქიტექტურის ხარისხის ხელშეწყობა: სერტიფიკაციისთვის საგანმანათლებლო და 

გამოცდილების მოთხოვნების დაწესებით, მარეგულირებელი ორგანო მიზნად ისახავს 

არქიტექტურული პრაქტიკის ხარისხის შენარჩუნებას და დიზაინის სრულყოფილებას. 

სერთიფიკატი ხელს უწყობს, რომ არქიტექტორებმა მუდმივად განავითარონ თავიანთი 

უნარები და ცოდნა, რაც ხელს უწყობს მთლიანად პროფესიის წინსვლას. 

7. ISO17024 სტანდარტის ხარისხი: ეს სტანდარტი თავად ადგენს მოთხოვნებს 

მასერტიფიცირებელი ორგანოების მიმართ, რაც იძლევა აკრედიტირებული პირის მიერ 

სერტიფიკატის მაძიებლის სერტიფიცირების ხარისხის გარანტიას. მნიშვნელოვანია, 

რომ მასერტიფიცირებელ ორგანოებს ამონიტორინგებს აკრედიტაციის ცენტრი, 

რომელსაც უფლება აქვს გადაამოწმოს ორგანოს მიერ დანერგილი სერტიფიცირების 

სისტემის ამ სტანდარტთან შესაბამისობა და დარღვევის შემთხვევაში, ასევე, 

საერთაშორისო ნორმების შესაბამისად, მიიღოს გადაწყვეტილება. 

მთლიანობაში, არქიტექტორების (ინჟინრების) სერტიფიცირების უპირატესობა 

მდგომარეობს, შესაბამისი კომპეტენციის მქონე 

პროფესიონალების/სერტიფიცირებული პირების მიერ (რომლებსაც შეეძლებათ 

პირადი და პროფესიული პასუხისმგებლობით განხორციელებული საქმიანობით), 

უსაფრთხო და ხარისხიანი სერვისის მიწოდება. ასევე, საზოგადოების ინტერესების 

დაცვის უზრუნველსაყოფად, ეფექტური წვლილის შეტანა უსაფრთხო, ფუნქციონალური 

და ხარისხიანი სამშენებლო სექტორის განვითარებაში. 

 

პირველი ალტერნატივა დაკავშირებულია შემდეგ რისკებთან და ხარჯებთან საბაზისო 

სცენართან შედარებით: 

 ის არქიტექტორები და ინჟინერ-მშენებლები, რომლებიც არ იქნებიან 

სერტიფიცირებულები, არ ექნებათ უფლება განახორციელონ პროექტის 

დამოწმება/ექსპერტიზა, თუმცა კვლავ ექნებათ საქმიანობის განხორციელების 

შესაძლებლობა;  

 არსებობს რეგულირების მიმღებლობის რისკი სფეროში მოქმედი სუბიექტების 

მხრიდან, განსაკუთრებით იმ ფონზე, როდესაც მაღალია მოთხოვნა და დარგის 

განვითარების ტენდენციები დადებითია; 

 შესაბამისობის უზრუნველყოფა დაკავშირებულია ფინანსურ ხარჯებთან 

(აღნიშნული დეტალურად არის განხილული ხარჯთსარგებლიანობის ნაწილში); 

 

ალტერნატივა 2. არქიტექტორთა და ინჟინერ-მშენებელთა 

ნებაყოფლობითი სერტიფიცირება  

მეორე ალტერნატივის თანახმად, მშენებლობის ნებართვის მისაღებად წარდგენილი 

არქიტექტურული და კონსტრუქციული პროექტების დამოწმება და ამ პროექტებზე 

ექსპერტიზის განხორციელების უფლება ექნება პირს, რომელსაც აქვს შესაბამისი 

განათლება და კვალიფიკაცია. თუმცა, პირის სურვილის შემთხვევაში, იყოს 

სერტიფიცირებული პროფესიონალი, შესაძლებლობა ექნება შესაბამისი გამოცდის 

ჩაბარების შემთხვევაში ჰქონდეს შესაბამისი სპეციალობის სერტიფიცირებუკლი 

ექსპერტის სტატუსი.  

პირველი ალტერნატივის ანალოგიურად, არქიტექტორების და ინჟინერ-მშენებლების 

სერტიფიცირება უნდა განახორციელოს საქართველოს ეკონომიკისა და მდგრადი 

განვითარების სამინისტროს სსიპ აკრედიტაციის ერთიანი ეროვნული ორგანო - 

აკრედიტაციის ცენტრის მიერ აკრედიტებულმა პერსონალის სერტიფიკაციის 

ორგანომ/ორგანოებმა. აკრედიტებული სერტიფიკაციის ორგანო გასცემს სერტიფიკატს 

კანდიდატზე, რომელმაც წარმატებით გაიარა სასერტიფიკაციო გამოცდა და აღნიშნული 

სერტიფიკატის მოქმედების ვადად განსაზღვრულია 5 წელი სერტიფიკატის გაცემის 

თარიღიდან. სერტიფიცირების საფასურს განსაზღვრავს აკრედიტებული 

სერტიფიკაციის ორგანო. 

მეორე ალტერნატივის უპირატესობები/ძლიერი მხარეები: 

მიუხედავად იმისა, რომ სერტიფიცირებამ შეიძლება უზრუნველყოს სანდოობა და 

გარკვეული სტანდარტების გარანტია არქიტექტურულ პრაქტიკაში, ეს არ არის 

აბსოლუტური მოთხოვნა მომსახურების ხარისხის მისაღწევად. მრავალი ფაქტორი 

ხელს უწყობს არქიტექტურული მომსახურების ხარისხს, მათ შორის კრეატიულობა, 

ტექნიკური უნარები, გამოცდილება და კლიენტის საჭიროებებისა და პროექტის 

მოთხოვნების გაგება.  

ფორმალური სერთიფიკატის გარეშე პირებს შეუძლიათ უზრუნველყონ მაღალი 

ხარისხის არქიტექტურული მომსახურება, როგორიცაა: 

1. განათლება და ტრენინგი: მიუხედავად იმისა, რომ არ არის სერტიფიცირებული, 

პირებს მაინც შეუძლიათ გაიარონ ფორმალური განათლება და ტრენინგი 

არქიტექტურაში ან მასთან დაკავშირებულ სფეროებში. ამით მათ შეუძლიათ მიაწოდონ 

საჭირო ცოდნა და უნარები არქიტექტურულ პრაქტიკაში წარმატების მისაღწევად. 

2. გამოცდილება: ძლიერი პორტფოლიოს შექმნა და გამოცდილების მიღება 

სტაჟირების გზით, რაც აჩვენებს კომპეტენციას და უნარებს არქიტექტურულ სერვისებში 

და პროექტების მართვაში. 

3. უწყვეტი სწავლა: ინდუსტრიის ტენდენციების, ტექნოლოგიებისა და საუკეთესო 

პრაქტიკის შენარჩუნება თვითშესწავლისა და სემინარების მეშვეობით გადამწყვეტია 

ხარისხიანი არქიტექტურული სერვისების მიწოდებისთვის. 

4. თანამშრომლობა: პროფესიონალებთან მუშაობამ შეიძლება შეავსოს უნარებისა და 

ცოდნის ხარვეზები, უზრუნველყოს ყოვლისმომცველი და მაღალი ხარისხის 

არქიტექტურული გადაწყვეტილებები. 

5. სამშენებლო კოდებისა და რეგულაციების დაცვა: სამშენებლო კოდექსებთან, 

რეგულაციებთან და ინდუსტრიის სტანდარტებთან შესაბამისობის უზრუნველყოფა 

გადამწყვეტია არქიტექტურული პროექტების უსაფრთხოების, ფუნქციონირებისა და 

კანონიერებისთვის. 

მიუხედავად იმისა, რომ სერტიფიცირება შეიძლება იყოს მომგებიანი გარკვეულ 

კონტექსტში, ეს არ არის არქიტექტურული მომსახურების ხარისხის ერთადერთი 

განმსაზღვრელი. საბოლოო ჯამში, ერთგულება, უნარი, პროფესიონალიზმი და 

სრულყოფილებისადმი ერთგულება არის ის, რაც განსაზღვრავს ხარისხიან 

არქიტექტურულ პრაქტიკას, სერტიფიცირების სტატუსის მიუხედავად. 

 

მეორე ალტერნატივა დაკავშირებულია შემდეგ რისკებთან და ხარჯებთან 

საბაზისო/სხვა ალტერნატიულ სცენართან შედარებით: 

 ქვეყანაში არ არის თანაბრად დაცული პროფესიული სტანდარტები; 

 კლიენტებს და დაინტერესებულ მხარეებს არ აქვთ დადასტურება, რომ პროექტმა 

გაიარა მკაცრი შეფასება და აკმაყოფილებს ინდუსტრიის სტანდარტებს; 

 სერვისის პროვაიდერი შესაძლოა არ იყოს დროულად ინფორმირებული ახალი 

სამშენებლო რეგულაციების თაობაზე; 

 არ უმჯობესდება/უარესდება საერთაშორისო რეიტინგებში ქვეყნის შეფასება; 

 პერსონალის სერტიფიკაციის ორგანოებს მოუწევთ ხარჯის გაწევა, თუმცა 

არსებობს რისკი, რომ პროფესიონალთა მხრიდან არ იყოს საკმარისი მოთხოვნა. 

ალტერნატივა 3. არქიტექტორთა და ინჟინერ-მშენებელთა 

სერტიფიცირება ასოციაციის/კავშირის მიერ 

მესამე ალტერნატივა, პირველი ალტერნატივის ანალოგიურად, მშენებლობის 

ნებართვის მისაღებად წარდგენილი არქიტექტურული და კონსტრუქციული პროექტები 

დამოწმებული უნდა იყოს სერტიფიცირებული არქიტექტორის/ინჟინერ-მშენებლის 

მიერ და ამ პროექტებზე ექსპერტიზა უნდა განახორციელოს სერტიფიცირებულმა 

ექსპერტმა. სამშენებლო სამუშაოების განხორციელებისთვის პასუხისმგებელ პირად 

უნდა განისაზღვროს სერტიფიცირებული ინჟინერ-მშენებელი. ამასთან, მშენებლობის 

ნებართვის მისაღებად წარდგენილი არქიტექტურული და კონსტრუქციული პროექტები 

მშენებლობის ნებართვის გამცემ ადმინისტრაციულ ორგანოში უნდა შეამოწმოს 

სერტიფიცირებულმა სპეციალისტებმა. 

თუმცა პირველი ალტერნატივისგან განსხვავებით, მესამე ალტერნატივა 

ითვალისწინებს არქიტექტორებისა და ინჟინერ-მშენებლების სერტიფიცირებას დარგის 

ასოციაციას ან კავშირის მიერ. აღნიშნული ალტერნატივა შემოთავაზებული იქნა, 

პროფესიული ასოციაციების, მათ შორის ა(ა)იპ „ურბანული განვითარების ინსტიტუტის“ 

მიერ. 

კერძოდ, იმის გათვალისწინებით, რომ სერტიფიკაციის ორგანოებზე გადადის პროცესის 

მიმართ სრული პასუხისმგებლობა, სანდოობისა და სერტიფიცირების ხარისხის 

გაზრდის და საჯარო ინტერესის გათვალისწინება, მიზანშეწონილად მიაჩნიათ, რომ 

სერტიფიცირებული ორგანოები იყვნენ არაკომერციული საქმიანობის 

განმახორციელებელი პირები, ან/და პროფესიული კავშირები, რომლის 

შემადგენლობაში დარეგისტრირებული იქნება არანაკლებ 100 არქიტექტორი, 

რომლებიც აკმაყოფილებენ არქიტექტორთა სერტიფიცირების მოთხოვნებს 

(ბაკალავრის დიპლომი და 3 წლიანი პროფესიული სამუშაო გამოცდილება).  

ამ მიმართულებით ერთ-ერთი გამოწვევაა კონტროლის მექანიზმების არარსებობა, 

რადგან სახელმწიფო ორგანოების მიერ ვერ განხორციელდება კერძო ასოციაციის 

კონტროლი. აღნიშნული სისტემა არ უწყობს ხელს ჯანსაღ კონკურენციას, რადგან 

ბაზარზე არ არის კონკურენცია მასერტიფიცირებელ ორგანოებს შორის. საგულისხმოა, 

რომ მასერტიფიცირებლის მიერ შედგენილი საგამოცდო მასალები ვერ იქნება 

მრავალფეროვანი და არ იქნება შესაძლებლობა დარღვევების გამოვლენის 

თვალსაზრისით.  

ამდენად, აღნიშნული კრიტერიუმების გათვალისწინებით, მესამე ალტერნატივა 

უგულებელყოფილი იქნა. 

ცხრილი 7. ალტერნატივების ზეგავლენის შეჯამება 

ზეგავლენა პირდაპირი / 

არაპირდაპირი 

ჯგუფ(ებ)ი 

რომლებმაც 

განიცადეს 

ზეგავლენა 

მოსალოდნელი 

შედეგების 

შეფასება 

შესაბამისი საზომი 

ინდიკატორ(ებ)ი 

ალტერნატივე

ბი, რომელიც 

ექვემდებარება 

აღნიშნულ 

ზეგავლენას 

ეკონომიკური 

შესაბამისობა 

ნორმებთან 

პირდაპირი 

სექტორში 

მოქმედი 

სუბიექტები 

უარყოფითია  

წესდება ნორმები, 

რომელიც მოითხოვს 

შესაბამისობის ხარჯებს 

და დროს 

არქიტექტორებისთვის 

და ინჟინერ-

მშენებლებისთვის 

ალტერნატივა I, 

ნაკლებად 

სლტერნატივა II 

არაპირდაპირი 

სექტორში 

მოქმედი 

სუბიექტები 

დადებითი 

გაზრდილია მობილობა 

და აღიარებულია 

პროფესიონალიზმი 

ალტერნატივა I, 

ნაკლებად 

სლტერნატივა II 

კონკურენციის 

ხელშეწყობა 
არაპირდაპირი 

სექტორში 

მოქმედი 

სუბიექტები 

დადებითი 

ჩამოყალიბებულია 

კონკურენტუნარიანი 

გარემო 

ალტერნატივა I, 

ნაკლებად 

სლტერნატივა II 

საჯარო ფინანსები 

გავლენა 

სახელმწიფო 

ბიუჯეტზე 

პირდაპირი 
სახელმწიფო 

ბიუჯეტი 
დადებითი 

მასერტიფიცირებელი 

ორგანოების მიერ 

გადახდილი 

გადასახადებიდან 

მიღებული შემოსავლები 

ალტერნატივა I, 

ნაკლებად 

სლტერნატივა II 

მშენებლობის 

ნებართვის 

გამცემი 

ადმინისტრაციუ

ლ ორგანოები 

არაპირდაპირი 

ადმინისტრაც

იული 

ორგანოები 

დადებითი 

მშენებლობის ნებართვის 

გამცემ ადმინისტრაციულ 

ორგანოებში 

დასაქმებულები არიან 

მხოლოდ კვალიფიციური 

პირები 

ალტერნატივა I  

სოციალური 

მომხმარებელი არაპირდაპირი მოსახლეობა დადებითი 

შემცირებულია ხარჯები 

მომსახურების 

სექტორში ხარისხის 

სტანდარტის 

დაწესებით 

ალტერნატივა I, 

ნაკლებად 

სლტერნატივა II 

გარემოსდაცვითი 

5. ზეგავლენის შეფასება 

კვლევის ეს ნაწილი აფასებს ზეგავლენას (ხარჯები) სამშენებლო ინდუსტრიაზე, 

ეკონომიკურ სუბიექტებზე, მომხმარებლებზე, მათ შორის ინოვაციებზე. 

5.1 ხარჯთსარგებლიანობის ანალიზი 

კვლევის მიზნებისთვის, პოლიტიკის ორივე ალტერნატივა შეფასდა ხარჯების 

კატეგორიების მიხედვით, როგორც ეკონომიკური სუბიექტებისთვის, ასევე, 

ადმინისტრაციული ორგანოსთვის. 

 

ზეგავლენის შეფასების მეთოდოლოგია 

ვინაიდან, ხარჯები და სარგებელი შეიძლება წარმოიშვას დროის სხვადასხვა მომენტში 

პოლიტიკის ცვლილების შესაბამისად, ხარჯებისა და სარგებლის წმინდა მიმდინარე 

ღირებულება - NPV გამოითვლება და დარდება საბაზისო სცენარს. შესაბამისად, 

პოლიტიკის ალტერნატივების წმინდა მიმდინარე ღირებულების შეფასებისთვის 

გაკეთდა შემდეგი ძირითადი დაშვებები: 

 დროის ჰორიზონტი: 10 წელი, 2025-2034 წლების პერიოდი; 

გარემოზე 

ზეგავლენა 

არაპირდაპირი 
ჰაერის 

ხარისხი 
დადებითი 

დანერგილია მდგრადი 

ურბანული დაგეგმარების 

პრაქტიკა  

ალტერნატივა I, 

ნაკლებად 

სლტერნატივა II 

არაპირდაპირი გარემო დადებითი 

მდგრადი სამშენებლო 

პრაქტიკის 

ადვოკატირება 

ალტერნატივა I, 

ნაკლებად 

სლტერნატივა II 

სამშენებლო 

დარგის 

სპეციალისტები 
არაპირდაპირი 

არქიტექტორ

ები, ინჟინერ-

მშენებლები 

დადებითი 

სექტორში დასაქმებული 

ადამიანების 

სარგებლობენ მაღალი 

რეპუტაციით 

ალტერნატივა I, 

ნაკლებად 

სლტერნატივა II 

პოზიციები 

საერთაშორისო 

რეიტინგებში 

პირდაპირი 
ქვეყნის 

რეიტინგი 
დადებითი 

მშენებლობის სექტორში 

არსებული რეგულაციები 

და წესები დადებითად 

ფასდება საერთაშორისო 

რეიტინგებში 

ალტერნატივა I 

 ინფლაციის მაჩვენებელი: სებ-ის მიზნობრივი მაჩვენებელი 3%; 

 დისკონტირების განაკვეთი: დროის სხვადასხვა მომენტში დანახარჯების 

დისკონტირებისათვის გამოყენებული იქნება რეალური დისკონტირების 

განაკვეთი. ნომინალური დისკონტირების განაკვეთად შეირჩა 10-წლიანი 

სახელმწიფო ობლიგაციების საპროცენტო განაკვეთი - 8.35%, 2024 წლის მარტის 

თვისთვის (ნომინალი – ლარი). ვინაიდან ყველა ადმინისტრაციული ხარჯი 

მოცემულია რეალურ გამოხატულებაში, რეალური დისკონტირების განაკვეთი 

საჭიროა წმინდა მიმდინარე ღირებულების გამოსათვლელად. რეალური 

დისკონტირების განაკვეთი – 5.19% მიღებულია ინფლაციის მაჩვენებლის 

გათვალისწინებით (3%).23 

ამდენად რეალური დისკონტირების განაკვეთი შეადგენს 5.19%-ს, ინფლაციის დონის 

გათვალისწინებით.  

 

5.1.1. პირველი ალტერნატივით გათვალისწინებული ღონისძიებების გავლენა 

მარეგულირებელი კანონმდებლობის დანერგვასთან დაკავშირებული პოლიტიკის 

ხარჯები შესაძლებელია დაიყოს ორ ჯგუფად: (1) პოლიტიკის აღსრულების ხარჯი და (2) 

შესაბამისობის ხარჯები. 

პოლიტიკის აღსრულების ხარჯები მოიცავს სახელმწიფოს მიერ შესაბამისი 

რეგულაციების/ნორმების/წესების მომზადებას. შესაბამისობის ხარჯები კი მოიცავს 

არქიტექტორებისა და ინჟინერ-მშენებლებისთვის სავარაუდო ხარჯებს ნორმებთან 

შესაბამისობის უზრუნველსაყოფად. 

ქვემოთ დეტალურად არის მოცემული ხარჯები კატეგორიების მიხედვით. 

(1) პოლიტიკის აღსრულების ხარჯი 

- კანონქვემდებარე აქტების მომზადებასთან დაკავშირებული ხარჯები - იმის 

გათვალისწინებით, რომ დადგენილების პროექტი განსაზღვრავს 

არქიტექტორების და ინჟინერ-მშენებლების სერტიფიცირებას, შესაბამისად, 

საჭირო იქნება შესაბამისი კანონქვემდებარე აქტების, ინსტრუქციების 

შემუშავება, რომლებიც მკაფიოდ განსაზღვრავს დადგენილ მოთხოვნებთან 

შესაბამისობის წესებს, პროცედურებს. 

- აკრედიტაციის ორგანოს მიერ ახალი სფეროს სერტიფიკაციის სქემის დანერგვა; 

- პერსონალის სერტიფიკაციის ორგანოს აკრედიტაციის განხორციელება და 

მონიტორინგი. 

                                                           
23 წყარო: საქართველოს ეროვნული ბანკი „საპროცენტო განაკვეთები ფულად და სახელმწიფო ფასიანი 
ქაღალდების ბაზრებზე”, იხ. ბმული: www.nbg.gov.ge  

http://www.nbg.gov.ge/

კერძოდ, სსიპ „აკრედიტაციის ერთიანი ეროვნული ორგანო – აკრედიტაციის ცენტრის“ 

მიერ პერსონალის სერტიფიკაციის ორგანოს (შშო) აკრედიტაცია უნდა განხორციელდეს 

საერთაშორისო სტანდარტის სსტ ისო/იეკ 17024-ს შესაბამისად. აკრედიტაციის ცენტრის 

გენერალური დირექტორის 2020 წლის 10 აპრილის N01-1 ბრძანებით დამტკიცებულია 

აკრედიტაციის საერთო წესები და პროცედურები, რომლის ერთერთი თავით (საკ 

1.5:2020 – „წესები და პროცედურები პერსონალის სერტიფიკაციის ორგანოების სსტ 

ისო/იეკ 17024:2012/2014-თან შესაბამისობაზე აკრედიტაციისათვის“) განსაზღვრულია 

მოთხოვნების პერსონალის სერტიფიკაციის ორგანოების აკრედიტაციისთვის. 

აკრედიტებული შშო უნდა იყოს იურიდიული პირი, რომელიც განაცხადით მიმართავს 

აკრედიტაციის ცენტრს აკრედიტაციის მისაღებად და წარუდგენს შესაბამის 

დოკუმენტაციას. აკრედიტაციის ცენტრის მიერ დანიშნული და შშო-სთან შეთანხმებული 

შემფასებელთა ჯგუფი, ჯგუფის ხელმძღვანელის კოორდინაციით, ახორციელებს 

დოკუმენტების ანალიზს, მათ შორის, წარმოდგენილი მენეჯმენტის სისტემის 

დოკუმენტაციის შეფასებას შესაბამის სტანდარტთან შესაბამისობაზე. დოკუმენტაციის 

ანალიზის დასრულების შემდეგ შემფასებელთა ჯგუფი ახორციელებს ადგილზე 

შეფასებას, რომლის მიზანია პერსონალის სერტიფიკაციის ორგანოს პრაქტიკულ 

საქმიანობაზე დაკვირვება. 

ამასთან, შესაბამისობის შემფასებელი ორგანოების აკრედიტაციისა და აკრედიტებული 

პირების მიერ აკრედიტაციის შესანარჩუნებლად განსახორციელებლი სამუშაოების 

მომსახურების საფასურები განსაზღვრულია საქართველოს მთავრობის 2023 წლის 7 

აგვისტოს №289 დადგენილებით „საჯარო სამართლის იურიდიული პირის – 

აკრედიტაციის ერთიანი ეროვნული ორგანოს – აკრედიტაციის ცენტრის მიერ გაწეული 

მომსახურების საფასურის განსაზღვრის წესის დამტკიცების შესახებ“.24 

პოლიტიკის აღსრულების ხარჯების შეფასებისას, ხარჯების ნაწილში არ იქნა 

გათვალისწინებული სამინისტროს დადგენილების პროექტის, შესაბამისი წესების და 

ტესტირების გზამკვლევების შემუშავება. აღნიშნული ღონისძიებების განხორციელება 

გათვალისწინებულია ადმინისტრაციულ ხარჯებით და არ საჭიროებს დამატებითი 

ადამიანური და ფინანსური რესურსების გამოყოფას. 

რაც შეეხება აკრედიტაციის ცენტრის მიერ პერსონალის სერტიფიკაციის ორგანოს 

აკრედიტაციასთან დაკავშირებულ ხარჯებს, აღნიშნული ხარჯები ძირითადში 

ფინანსდება პერსონალის სერტიფიკაციის ორგანოს/ორგანოების მიერ აკრედიტაციის 

საფასურის გადახდის გზით, რომელიც დადგენილია საქართველოს მთავრობის 

დადგენილებით. ამდენად, ხარჯების ნაწილში შეფასდა მხოლოდ პერსონალის 

სერტიფიკაციის ორგანოების სავარაუდო ხარჯები. 

                                                           
24 საქართველოს მთავრობის დადგენილება, 7.08.2023 წ. იხ. ბმული: 
https://matsne.gov.ge/ka/document/view/5890092?publication=0  

https://matsne.gov.ge/ka/document/view/5890092?publication=0

(2) შესაბამისობის ხარჯები 

ბიზნესისთვის შესაბამისობის ხარჯები დაკავშირებულია შემდეგ ღონისძიებებთან: 

- პერსონალის სერტიფიკაციის ორგანოს მიერ აკრედიტაციისთვის საჭირო 

დოკუმენტაციის მომზადება და შესაბამისი კვალიფიკაციის მქონე 

თანამშრომელთა დაქირავება; 

- პერსონალის სერტიფიკაციის ორგანოს აკრედიტაციის დანახარჯი; 

- სერტიფიცირების გამოცდების ჩატარების უზრუნველყოფა; 

- შშო-ს მიერ ოფიციალური ვებ-გვერდის შექმნა და ადმინისტრირება, უწყებრივი 

რეესტრის წარმოება; 

- სერტიფიკატის მაძიებელთა ხარჯები სასერტიფიკატო გამოცდის 

ჩაბარებისათვის. 

ქვემოთ დეტალურად არის მოცემული პერსონალის სერტიფიკაციის ორგანოს 

აკრედიტაციის ხარჯები.  

შესაბამისობის შემფასებელი ორგანოების აკრედიტაციისა და აკრედიტებული პირების 

მონიტორინგის მომსახურების დანახარჯი შემდეგია:  

 აკრედიტაციის განაცხადის რეგისტრაციის საფასური - 500 ლარი; 

 აკრედიტაციის დოკუმენტების ანალიზის საფასური - 1,000 ლარი; 

 პერსონალის სერტიფიკაციის საფასური (მაგ. 1 სფერო - 2900 ლარი, ≤3 სფერო - 

4350 ლარი, ≤5 სფერო - 5800 ლარი);25 

 ადგილზე შეფასების საფასური, რომელიც გამოითვლება შეფასების ჯგუფში 

ჩართული თითოეული შემფასებლის მიერ შეფასებაზე, მათ შორის, 

დოკუმენტების ანალიზზე, დახარჯული დღეების რაოდენობის გამრავლებით 150 

ლარზე. 

ხარჯების შეფასების მიზნით, კონსულტაციები გაიმართა პერსონალის სერტიფიკაციის 

ორგანოს ა(ა)იპ „საერთაშორისო საშემფასებლო აკადემიის“ პრეზიდენტთან, რომლის 

მიერ დეტალურად იქნა მოწოდებული საშემფასებლო სერვისთან დაკავშირებით 

არსებული გამოცდილება.  

იმ დაშვებით, თუ შშო არაუმეტეს 6 სფეროში გაივლის აკრედიტაციას, 1 შშო-ს 

აკრედიტაციის ხარჯი შეადგენს 10,850 ლარს, ხოლო 3 წლის განმავლობაში 

ყოველწლიური მონიტორინგის ხარჯი, ჯამში, 28,050 ლარს გაუტოლდება 

(მონიტორინგის ყოველწიური ხარჯი - 9,350 ლარი). ამდენად აკრედიტაცია, რომელიც 

მოიცავს აკრედიტაციის გავლას და მომდევნო 3 წლის განმავლობაში ყოველწლიურ 

                                                           

25 შენიშვნა: 5 სფეროს ზევით, ყოველი ერთი დამატებითი სფეროს აკრედიტაციის ღირებულება შეადგენს 
1,450 ლარს. 

მონიტორინგს, ჯამში აკრედიტაციის ღირებულება 38,900 ლარს გაუტოლდება. თუ შშო 

ყველა, 11-ვე სფეროში განახორციელებს სერტიფიცირებას, აკრედიტაციის ხარჯი 19,600 

ლარს გაუტოლდება, ხოლო 3 ყოველწლიური მონიტორინგის ხარჯი - 54,300 ლარს, 

ჯამში აკრედიტაციის ციკლის ხარჯი მაქსიმუმ 73,900 ლარი იქნება. 

ამდენად, 1 შშო-სთვის აკრედიტაციის ხარჯი 4-წლიან პერიოდში არაუმეტეს 73,900 

ლარის ფარგლებში იქნება. 

აღნიშნული დეტალურად არის მოცემული დანართი N1-ში „აკრედიტაციის ძირითადი 

საფასურის განაკვეთები“ „პერსონალის სერტიფიკაციის ორგანოს“ ნაწილში. 

როგორც აღვნიშნეთ, ხარჯების ნაწილში, ასევე, შეფასებული იქნა სერტიფიცირების 

ხარჯები სერტიფიკატის მაძიებელთათვის. კეთდება დაშვებით, რომ პირველივე წელს 

სერტიფიცირებას დაქვემდებარებული პირების 30% გავა გამოცდაზე, ხოლო მომდევნო 

4 წელში დამატებით 50% მიიღებს მონაწილეობას სასერტიფიკატო გამოცდებზე.  

ამასთან, იმ შემთხვევაში, თუ ტესტირების ღირებულება, დაახლოებით 400 ლარი იქნება 

(არსებული პრაქტიკის გათვალისწინებით), სასერტიფიკატო გამოცდების ხარჯი 

სერტიფიკატის მაძიებელი არქიტექტორებისთვის, ინჟინერ-მშენებელებისთვის და 

მშენებლობის ნებართვის გამცემ ადმინისტრაციულ ორგანოში მომუშავე შესაბამისი 

სპეციალისტებისთვის 10-წლიან პერიოდში, რესერტიფირების გათვალისწინებით, 

ნომინალში, დაახლოებით 3,200,000 ლარს გაუტოლდება. 

პირველი ალტერნატივით, აკრედიტებული სერტიფიკაციის ორგანო, სსტ ისო/იეკ 17024 

სტანდარტის შესაბამისად, უფლებამოსილია დაარსოს ტრენინგ ცენტრი და 

მსურველთათვის ჩაატაროს საგამოცდო თემატიკასთან დაკავშირებული ტრენინგები. 

არსებული პრაქტიკის გათვალისწინებით და იმ დაშვებით, რომ სერტიფიკაციის 

ტრენინგ ცენტრების მიერ საგამოცდო თემატიკასთან დაკავშირებული ტრენინგების 

კურსის ღირებულება დაახლოებით 1,400 ლარის ფარგლებში იქნება და ამასთან, 

პირველივე წელს 600 პირი გაივლის ტრენინგს, ხოლო მომდევნო წლებში 400 და 200 

პირი, სერტიფიკატის მაძიებელთა ხარჯები, პირველივე წელს, 840,000 ლარის 

ფარგლებში იქნება, ხოლო 10-წლიან პერიოდში ნომინალში დაახლოებით - 3,642,000 

ლარი.  

გასათვალისწინებელია, რომ სერტიფიკაციის ტრენინგ ცენტრებისთვის, აღნიშნული 

ტრენინგებიდან მიღებული შემოსავალი წარმოადგენს სარგებელს, თუმცა ეს 

შემოსავალი, ასევე, მოიცავს ხარჯებს, როგორიცაა ტრენერთა შრომის ანაზღაურება, 

პროგრამული უზრუნველყოფა, მასალების მომზადება, სასწავლო პროცესის 

ეფექტიანად წარმართვა და გადასახადების გადახდა. ამდენად, აღნიშნული, ერთის 

მხრივ წარმოადგენს ხარჯებს სერტიფიკატის მაძიებელი პირებისათვის და მეორეს 

მხრივ, შემოსავალს მასერტიფიცირებელი ორგანოებისათვის. თუმცა კვლევის 

მიზნებისთვის, აღნიშნული შეყვანილი იქნა ხარჯების კატეგორიაში. 

ამდენად, პირველი ალტერნატივის ხარჯები, კატეგორიების მიხედვით, შემდეგია:  

 პერსონალის სერტიფიკაციის ორგანოსთვის - პირველივე წელს ხარჯი (მაქსიმუმ) 

19,600 ლარს და 10-წლიან პერიოდში 185,500 ლარს გაუტოლდება; 

 სერტიფიკატის მაძიებელი პირებისთვის - სერტიფიცირების ხარჯი პირველივე 

წელს 601,500 ლარს გაუტოლდება, ხოლო 10-წლიან პერიოდში, მათ შორის 

რესერტიფიცირების გათვალისწინებით - 3,200,000 ლარს.  

 სერტიფიკატის მაძიებელი პირებისთვის ტრენინგების ხარჯი 10 წელში 3,642,600 

ლარს შეადგენს. 

მნიშვნელოვანია აღინიშნოს, რომ მონაწილეებისთვის ტრენინგებზე დასწრება, 

არაპირდაპირ ხარჯებთანაც არის დაკავშირებულია, როგორიცაა დრო, რომელიც 

გამოითვლება კაც-საათის მიხედვით. აღნიშნული გულისხმობს, თუ რა შემოსავალს 

მიიღებდა პირი, ტრენინგზე დასწრების სანაცვლოდ ანაზღაურებადი სამუშაო რომ 

შეესრულებინა. 

მაგალითისთვის, თუ ტრენინგი 3-თვიან პერიოდს მოიცავს და კვირაში 2-ჯერ 2 საათის 

განმავლობაში ტარდება, სულ ჯამში 48 საათს შეადგენს. ხოლო თუ გავითვალისწინებთ 

არქიტექტორების და ინჟინერ-მშენებლების შრომის ანაზღაურებას, რომელიც თვეში 

საშუალოდ 2,000 ლარს შეადგენს, აღნიშნული ტრენინგის არაპირდაპირი დანახარჯი 1 

პირზე 545,5 ლარს გაუტოლდება. იმ შემთხვევაში, თუ 10 წელში სულ 2,600 პირი 

დაესწრება ტრენინგებს, არაპირდაპირი ხარჯი 1,418 ათას ლარს გაუტოლდება. 

 

5.1.2. მეორე ალტერნატივით გათვალისწინებული ღონისძიებების გავლენა 

(1) პოლიტიკის აღსრულების ხარჯი 

- კანონქვემდებარე აქტების მომზადებასთან დაკავშირებული ხარჯები - პირველი 

ალტერნატივის ანალოგიურად საჭიროა შესაბამისი კანონქვემდებარე აქტების, 

ინსტრუქციების შემუშავება. 

პირველი ალტერნატივის ანალოგიურად, მეორე ალტერნატივაშიც არ შეფასდა 

პოლიტიკის აღსრულების ხარჯები და აკრედიტაციის ცენტრის მიერ 

განსახორციელებელ ღონისძიებები. 

 

(2) შესაბამისობის ხარჯები 

პირველი ალტერნატივის ანალოგიურად, ბიზნესისთვის შესაბამისობის ხარჯები 

დაკავშირებულია შემდეგ ღონისძიებებთან: 

o პერსონალის სერტიფიკაციის ორგანოს მიერ აკრედიტაციისთვის 

საჭირო დოკუმენტაციის მომზადება და შესაბამისი კვალიფიკაციის 

მქონე თანამშრომელთა დაქირავება; 

o პერსონალის სერტიფიკაციის ორგანოს აკრედიტაციის დანახარჯი; 

o სერტიფიცირების გამოცდების ჩატარების უზრუნველყოფა; 

o შშო-ს მიერ ოფიციალური ვებ-გვერდის შექმნა და ადმინისტრირება, 

უწყებრივი რეესტრის წარმოება; 

o სერტიფიკატის მაძიებლთა ხარჯები სასერტიფიკატო გამოცდის 

ჩაბარებისათვის. 

პირველი ალტერნატივის ანალოგიურად, იმ დაშვებით, თუ შშო არაუმეტეს 6 სფეროში 

გაივლის აკრედიტაციას, 1 შშო-ს აკრედიტაციის ხარჯი შეადგენს 10,850 ლარს, ხოლო 3 

წლის განმავლობაში ყოველწლიური მონიტორინგის ხარჯი, ჯამში, 28,050 ლარს 

გაუტოლდება (მონიტორინგის ყოველწიური ხარჯი - 9,350 ლარი). ამდენად აკრედიტაცია 

(4 წლის ვადით), რომელიც მოიცავს აკრედიტაციის გავლას და მომდევნო 3 წლის 

განმავლობაში ყოველწლიურ მონიტორინგს, ჯამში აკრედიტაციის ღირებულება 38,900 

ლარს გაუტოლდება.  

თუ შშო ყველა, 11-ვე სფეროში განახორციელებს სერტიფიცირებას, აკრედიტაციის 

ხარჯი 19,600 ლარს გაუტოლდება, ხოლო ყოველწლიური მონიტორინგი 3 წლის 

განმავლობაში სულ - 54,300 ლარს, ჯამში 4 წლის ხარჯი მაქსიმუმ 73,900 ლარი იქნება. 

მოსალოდნელია, რომ პირველი ალტერნატივისგან განსხვავებით, მნიშვნელოვნად 

მცირე იქნება იმ პირთა რაოდენობა, რომელთაც სურვილი ექნება, ნებაყოფლობით 

გაიარონ სერტიფიცირების გამოცდა.  

ამდენად, სერტიფიცირებაზე დაბალმა მოთხოვნამ შესაძლოა ვერ დააკომპენსიროს 

პერსონალის სერტიფიკაციის ორგანოს მიერ აკრედიტაციისთვის გაწეული ხარჯები. 

შესაბამისად, დაბალი მოთხოვნის გამო, არქიტექტორთა და ინჟინერ-მშნებელთა 

სერტიფიცირების მიმართულებით, აკრედიტაციას არ გაივლის ბევრი ორგანო, რაც ვერ 

უზრუნველყოფს კონკურენციას და სისტემის ეფექტიანობას პერსონალის 

სერტიფიკაციის ორგანოების მიერ და ყოველივე უარყოფითად აისახება პროცესის 

ეფექტიანობაზე. 

ამდენად, მეორე ალტერნატივა გარკვეულ ხარჯებთან არის დაკავშირებული და ამასთან, 

ვერ უზრუნველყოფს ხარისხის საყოველთაობას, საერთაშორისო ნორმებთან 

შესაბამისობას და არქიტექტორთა და ინჟინერ-მშენებელთა რეპუტაციის ამაღლებას.  

გამომდინარე იქიდან, რომ ნებაყოფლობითი მიდგომის შემთხვევაში, ძნელია 

სერტიფიკატის მაძიებელთა მზაობის შეფასება, ხარჯების ნაწილში არ იქნა 

შეფასებული სავარაუდო ხარჯების ოდენობა. 

 



67 
 

ცხრილი 8. ხარჯების შეჯამება 

 

5.2 მრავალკრიტერიუმიანი ანალიზი 

პოლიტიკის ალტერნატივების შეფასების მიზნით, გამოყენებული იქნა 

მრავალკრიტერიუმიანი გადაწყვეტილების ანალიზი (MCDA), რომელიც ხარჯ-

სარგებლის ანალიზისგან განსხვავებით, სხვადასხვა კრიტერიუმს აფასებს არა მხოლოდ 

ღირებულებით, არამედ თვისებრივადაც. 

MCDA-ის მეთოდის გამოყენებით, პოლიტიკის ალტერნატივები შეფასდა 5 კრიტერიუმის 

მიხედვით - ეფექტიანობა, ეკონომიკური, სოციალური, გარემოს დაცვა და 

განხორციელებადობა. აღნიშნული შეფასების მეთოდი გულისხმობს თითოეული 

კრიტერიუმისათვის შესაბამისი წონის მინიჭებას და შედეგად, ფასდება თითოეული 

ვარიანტის წვლილი დასახული მიზნის მიღწევის პროცესში. 

ალტერნატივების თვისებრივი შეფასების პირველ ეტაპზე ანალიტიკური იერარქიის 

პროცესის (Analytical Hierarchy Process, AHP) მეთოდის გამოყენებით დადგინდა 

კრიტერიუმების წონები. შეფასება განხორციელდა საატის (Saaty, 1980) დაწყვილებული 

შედარებითი ანალიზის საფუძველზე პრიორიტეტულობის სკალის მიხედვით 1-დან 10-

 ალტერნატივა 1 ალტერნატივა 2 

პერსონალის 
სერტიფიკაციის ორგანოს 
ნომინალური ხარჯები 
(ლარი) 

185,500 185,500 

სერტიფიკატის მაძიებელი 
პირების ნომინალური 
ხარჯები (ლარი) 

6,840,000 N/A 

სულ ხარჯი (ლარი) 7,025,500 N/A 

რაოდენობრივი, მაგრამ 
არამონეტიზებული 
ზეგავლენა 

საქართველო მსოფლიო 
რეიტინგში „მშენებლობის 
ნებართვის მიღების“ 
მიმართულებაში მე-6 ადგილს 
დაიკავებდა, ნაცვლად 21-ე 
ადგილისა, ხოლო 
გლობალურად, „ბიზნესის 
კეთების“ რეიტინგში მე-7 
ადგილიდან მე-5 ადგილზე 
გადაინაცვლებდა. 
 

არ იცვლება/ 
უარესდება ქვეყნის 
სარეიტინგო პოზიციები 

მდე26. კვლევაში თანამიმდევრულობის ინდექსმა27 (C.I) შეადგინა 0.045, ხოლო შეფასების 

უტყუარობის წილადმა28 0.040, ამდენად CR=4% < 10%. 

თავის მხრივ, პოლიტიკის თითოეული ალტერნატივა საბაზისო სცენართან მიმართებით 

შეფასდა ქულებით, იმისდა მიხედვით, თუ როგორია მისი ზეგავლენა და მნიშვნელობა 

უპირატესობის შკალაზე და როგორია თითოეული ალტერნატივის მიზნებთან 

თავსებადობა. შეფასება განხორციელდა -5-დან 5 ქულამდე, სადაც “-5” წარმოადგენს 

რეალურად ყველაზე ნაკლებად სასურველ შედეგს, ხოლო “5” - ყველაზე მეტად 

სასურველს.  

მეორე ეტაპზე, თითოეული თვისებრივი კრიტერიუმის წონის კოეფიციენტი გამრავლდა 

თითოეული ალტერნატივისთვის ამ კრიტერიუმში მინიჭებულ ქულაზე. საბოლოო 

შედეგის მისაღებად კი, დაჯამდა ყველა კრიტერიუმის მთლიანი შედეგები (იხ. დანართი 

N2).  

როგორც უკვე აღვნიშნეთ, თვისებრივი შეფასების ფარგლებში, თითოეული 

ალტერნატივა შეფასდა ეფექტიანობის, ეკონომიკური, სოციალური, გარემოს დაცვისა და 

განხორციელების კრიტერიუმის მიხედვით. ქვემოთ წარმოდგენილია თითოეული 

კრიტერიუმის ზოგადი შეფასება. 

 ეფექტიანობა  

ინდიკატორი აფასებს რამდენად პასუხობს შემოთავაზებული პოლიტიკის 

ალტერნატივები დასახულ მიზნებს და ამასთან, როგორია მისი გავლენა შედეგზე. 

კრიტერიუმი აფასებს პოლიტიკის ინტერვენციის ზოგადი და კონკრეტული მიზნების 

მხარდაჭერის შესაძლებლობას.  

ეფექტიანობა 1. არქიტექტორის და სამშენებლო პროფესიონალის კვალიფიკაციის 

გავლენა ხარისხის უზრუნველყოფასა და პროფესიულ რეპუტაციაზე. 

კვალიფიცირებული არქიტექტორები და სამშენებლო პროფესიონალები ფლობენ 

აუცილებელ ტექნიკურ ცოდნას და უნარებს სამშენებლო პროექტების ეფექტურად 

განსახორციელებლად. ინჟინერიის, სამშენებლო კოდების, მასალების და სამშენებლო 

ტექნიკის გაგება უზრუნველყოფს პროექტების უსაფრთხოებას, გამძლეობას და 

შესაბამისობას რეგულაციებთან.  

                                                           
26 საატის პრიორიტეტულობის სკალა: 1 - იგივე მნიშვნელობა; 3 - სუსტი უპირატესობა; 5 - ძლიერი 
უპირატესობა; 7 - გამოკვეთილი დომინირება; 9 - აბსოლუტური დომინირება; 2-4-6-8 - გარდამავალი 
მნიშვნელობები. 
27 თანამიმდევრულობის ინდექსი - ეს არის საზომი, თუ რამდენად თანმიმდევრულად განხორციელდა 
შეფასება წყვილ-წყვილად შედარების დროს. 
28 თანმიმდევრულობის კოეფიციენტი არის მეტრიკა, რომელიც მიუთითებს თანმიმდევრულობას წყვილ-
წყვილად შედარებებს შორის. 

როგორც წესი, ხარისხის უზრუნველყოფის თვალსაზრისით კომპეტენტური 

პროფესიონალები მოტივირებულნი არიან მუდმივად აიმაღლონ კვალიფიკაცია, გაირონ 

ტრენინგები, რათა დაიცვან ხარისხის მაღალი სტანდარტები თავიანთ საქმიანობაში. ეს 

ხელს უწყობს დეფექტების და ძვირადღირებული შეცდომების შემცირებას 

მშენებლობის პროცესში. 

აღსანიშნავია, რომ კომპეტენტური არქიტექტორები და სამშენებლო პროფესიონალები 

კომპეტენტურნი არიან სამშენებლო პროექტებთან დაკავშირებული რისკების 

იდენტიფიცირებასა და შერბილებაში. მათ შეუძლიათ წინასწარ განსაზღვრონ 

პოტენციური გამოწვევები და განახორციელონ სტრატეგიები მათ პროაქტიულად 

გადასაჭრელად. ეს ამცირებს ხარჯების გადაჭარბებას და ხელს უწყობს უსაფრთხოებას. 

პროფესიული რეპუტაციისთვის განსაკუთრებით მნიშვნელოვანია კომპეტენცია, რადგან 

კლიენტები, დაინტერესებული მხარეები და მარეგულირებელი ორგანოები უფრო 

მეტად ენდობიან იმ პროფესიონალებს, რომლებიც ორიენტირებულნი არიან 

განათლების, ტრენინგისა და პროფესიული განვითარების მიმართ. 

მთლიანობაში, არქიტექტორისა და სამშენებლო პროფესიონალის კომპეტენციის 

ეფექტურობა მნიშვნელოვანია, რაც გავლენას ახდენს სამშენებლო პროექტების 

ხარისხზე, უსაფრთხოებაზე, ინოვაციურობასა და წარმატებაზე. განათლებაში, 

ტრენინგსა და პროფესიულ განვითარებაში ინვესტიციებით, კვალიფიციურ 

პროფესიონალებს შეუძლიათ ღირებული წვლილი შეიტანონ იმ სფეროში, რომლებსაც 

ემსახურებიან. 

ეფექტიანობა 2. საერთაშორისო რეიტინგში პოზიციის გაუმჯობესება. 

იმ მიზნით, რომ შევაფასოთ, თუ რა გავლენა შესაძლოა იქონიოს არქიტექტორთა და 

ინჟინერ-მშენებელთა სავალდებულო სერტიფიცირებამ, ერთ-ერთი შეფასება ეფუძნება 

მსოფლიო ბანკის „ბიზნესის კეთების“ რეიტინგში საქართველოს პოზიციის ცვლილებას. 

ამისთვის, გამოვიყენეთ სიმულაცია, სადაც კეთდება დაშვება, რომ საქართველოში 

კანონმდებლობით განისაზღვრება საკვალიფიკაციო მოთხოვნები იმ 

პროფესიონალებისთვის, რომლებიც პასუხისმგებლები არიან შეამოწმონ, რომ 

არქიტექტურული გეგმები ან ნახაზები შეესაბამება არსებულ სამშენებლო წესებს, ასევე, 

რომლებიც ადგილზე ზედამხედველობენ მშენებლობას.  

დაშვება კეთდება 190 ქვეყნის ქულის და საქართველოს „ხარისხის კონტროლის 

ინდექსში“ გაზრდილი ქულით, კერძოდ დამატებით 4 ქულის მიღების საფუძველზე, 

შემდეგი ფორმულის გამოყენებით: 

=IF(„Building quality control index score“=„No Practice“, 0, „Building quality control index 

score“/15*100) 

სადაც, „Building quality control index score“ საქართველოსთვის შეადგენს 13 ქულას. 

სიმულაციის შედეგებით, საქართველო „მშენებლობის ნებართვის მიღების“ ნაწილში მე-

6 ადგილს დაიკავებდა, ნაცვლად 21-ე ადგილისა, ხოლო გლობალურად, „ბიზნესის 

კეთების“ რეიტინგში მე-7 ადგილიდან მე-5 ადგილზე გადაინაცვლებდა. 

 ეკონომიკური გავლენა 

საქართველოში, ისე როგორც მთელ მსოფლიოში, სამშენებლო ინდუსტრია ეკონომიკის 

უმნიშვნელოვანესი სექტორია და განსაკუთრებულ როლს ასრულებს ქვეყნის 

ეკონომიკურ განვითარებაში.  

თავის მხრივ, სექტორის განვითარება მნიშვნელოვნად არის დამოკიდებული როგორც 

ინოვაციური და ახალი ტექნოლოგიების დანერგვაზე, ასევე, თავად სექტორში 

დასაქმებულთა კომპეტენციაზე. სწორედ არქიტექტურული პროფესიისთვის 

დამახასიათებელი საექსპორტო ორიენტაცია ქმნის უფრო მეტ სტიმულს ინოვაციისთვის 

და წარმოების ხარჯების შესამცირებლად. ამდენად, არქიტექტურულ სერვისებში, 

ტრენინგსა და გამოცდილებაში ინვესტიცია მნიშვნელოვნად უწყობს ხელს 

მომსახურების ხარისხს და არ არის გამორიცხული, რომ ასეთი ინვესტიცია - რომელიც 

მოითხოვება ან წახალისებულია ეროვნული მარეგულირებელი რეჟიმებით - უფრო მეტი 

იყოს, ვიდრე არარეგულირებად გარემოში. 

თავის მხრივ, სამშენებლო სექტორში არქიტექტორთა როლი ეკონომიკური გავლენის 

თვალსაზრისით მრავალმხრივია. განვიხილოთ თითოეული. 

სამუშაო ადგილების შექმნა. არქიტექტორები და სამშენებლო პროფესიონალები ხელს 

უწყობენ სამუშაო ადგილების შექმნას შენობების დაპროექტებით, რომლებიც 

საჭიროებენ მშენებლებს, ინჟინრებს და სხვა პროფესიონალებს პროექტის 

განხორციელებისთვის. მათი კვალიფიკაცია უზრუნველყოფს მათ აღჭურვას საჭირო 

უნარებითა და ცოდნით, რათა განახორციელონ რთული 

არქიტექტურული/კონსტრუქციული პროექტები, რითაც შეინარჩუნებენ დასაქმებას 

სამშენებლო ინდუსტრიაში. 

სამშენებლო ინდუსტრიის განვითარება: არქიტექტორები და სამშენებლო 

პროფესიონალები გადამწყვეტ როლს ასრულებენ სამშენებლო ინდუსტრიის 

ეკოსისტემაში. კომპეტენცია მათ საშუალებას აძლევს შეიმუშავონ ესთეტიურად 

სასიამოვნო, ფუნქციონალური,სტრუქტურულად გამართული და უსაფრთხოების 

ნორმებთან შესაბამისი შენობები. ამას, თავის მხრივ, შეუძლია ინვესტიციების მოზიდვა 

სამშენებლო პროექტებში, რაც იწვევს ინდუსტრიაში ეკონომიკური აქტივობის ზრდას. 

ქონების ღირებულების ზრდა: მოქმედი რეგულაციების შესაბამისად აშენებულ 

შენობებს შეუძლიათ გააუმჯობესონ ქონების ღირებულება მოცემულ ტერიტორიაზე. 

კომპეტენციის მქონე არქიტექტორები უფრო მეტად ქმნიან დიზაინებს, რომლებიც 

აუმჯობესებენ სივრცის ზოგად ესთეტიკას და ფუნქციონირებას, რაც დადებითად 

აისახება ქონების ღირებულებებზე. ქონების უფრო მაღალმა ღირებულებამ შეიძლება 

ხელი შეუწყოს ადგილობრივი ხელისუფლების საგადასახადო შემოსავლების გაზრდას 

და რეგიონში ეკონომიკური ზრდის სტიმულირებას. 

ინოვაცია და კრეატიულობა: კომპეტენტური არქიტექტორები ხშირად ქმნიან 

ინოვაციურ და კრეატიულ გადაწყვეტილებებს არქიტექტურული გამოწვევებისთვის. 

მათი ექსპერტიზა მათ საშუალებას აძლევს პროექტებში ჩართონ მდგრადი დიზაინის 

პრაქტიკა, ხანძარსაწინააღმდეგო ტექნოლოგიები და ინოვაციური მასალები. ეს ხელს 

უწყობს ინოვაციებს სამშენებლო ინდუსტრიაში და შეიძლება გამოიწვიოს ახალი 

ტექნოლოგიების განვითარება, რაც ხელს უწყობს ეკონომიკურ ზრდას და 

კონკურენტუნარიანობას. 

ურბანული განვითარება: კვალიფიკაციის მქონე არქიტექტორები და სამშენებლო 

პროფესიონალები მნიშვნელოვნად უწყობენ ხელს ურბანულ განვითარებას. ურბანულ 

დაგეგმარებასა და დიზაინს შეუძლია დაეხმაროს მიტოვებული ტერიტორიების 

ათვისებაში, ინვესტიციების მოზიდვასა და აღნიშნულ ტერიტორიებზე ეკონომიკური 

ზრდის სტიმულირებას. 

მთლიანობაში, არქიტექტორების და სამშენებლო პროფესიონალების კომპეტენციის 

ეკონომიკური გავლენა სცილდება ცალკეულ პროფესიონალს და მოიცავს სამუშაო 

ადგილების შექმნას, ინდუსტრიის ზრდას, ქონების ღირებულებებს, ინოვაციებს, 

ტურიზმსა და ურბანულ განვითარებას, რაც მნიშვნელოვნად უწყობს ხელს ქვეყნის 

მთლიან ეკონომიკურ სიცოცხლისუნარიანობას. 

 სოციალური გავლენა 

არქიტექტურული სერვისების რეგულირებას აქვს მნიშვნელოვანი პირდაპირი და ირიბი 

დადებითი სოციალური გავლენა, როგორიცაა საზოგადოებრივი ჯანმრთელობა, 

უსაფრთხოება, მომხმარებელთა დაცვა და სხვა. მთლიანობაში, არქიტექტორის 

კვალიფიკაციის სოციალური გავლენა სცილდება აშენებულ გარემოს, გავლენას ახდენს 

საზოგადოების ცხოვრების სხვადასხვა ასპექტზე და ხელს უწყობს მთლიანად 

საზოგადოების კეთილდღეობას. 

საცხოვრებელი ფართების დიზაინი: არქიტექტორები გადამწყვეტ როლს ასრულებენ 

შენობებისა და სივრცეების დიზაინში, რომლებიც აკმაყოფილებენ ადამიანის 

საჭიროებებს, აუმჯობესებენ ცხოვრების ხარისხს და ხელს უწყობენ საზოგადოების 

საერთო კეთილდღეობას. კარგად შემუშავებულ სივრცეებს შეუძლიათ გააუმჯობესონ 

მაცხოვრებლების ფიზიკური და ფსიქიკური ჯანმრთელობა. 

ღირშესანიშნაობების შექმნა: არქიტექტურული ღირსშესანიშნაობები ხშირად ხდება 

ქალაქების ან რეგიონების იდენტურობის სიმბოლო, იზიდავს ტურისტებს და ხელს 

უწყობს ადგილობრივ სიამაყეს. ამ ღირშესანიშნაობებს შეუძლიათ წვლილი შეიტანონ 

საზოგადოების კულტურულ და სოციალურ ცხოვრებაში, ემსახურებიან როგორც 

თავშეყრის ადგილებს და ცენტრებს სოციალური აქტივობებისთვის. 

ხელმისაწვდომობისა და ინკლუზიურობის ხელშეწყობა: არქიტექტორებს შეუძლიათ 

შექმნან სივრცეები, რომლებიც ხელმისაწვდომი იქნება ყველა ასაკის, 

შესაძლებლობებისა და წარმომავლობის ადამიანებისთვის, რაც ხელს შეუწყობს 

სოციალურ და კულტურულ აქტივობებში მონაწილეობის ბარიერების შემცირებას. 

 გარემოზე ზეგავლენა 

არქიტექტორის კომპეტენციის გარემოზე ზემოქმედება შეიძლება იყოს როგორც 

პირდაპირი, ასევე ირიბი და ეს დიდწილად დამოკიდებულია იმაზე, თუ როგორ 

გამოიყენებს არქიტექტორი თავის უნარებსა და ცოდნას პრაქტიკაში. 

მასალების შერჩევა: არქიტექტორები ჩართულნი არიან სამშენებლო პროექტებისთვის 

მასალების შერჩევაში. მათ არჩევანს შეიძლება ჰქონდეს მნიშვნელოვანი 

გარემოსდაცვითი გავლენა. მდგრადი მასალების, როგორიცაა რეციკლირებული ან 

ადგილობრივად მოპოვებული მასალების არჩევამ, შეიძლება შეამციროს შენობის 

პროექტის გარემოზე ზემოქმედება რესურსების მოპოვების, ტრანსპორტირების 

ემისიებისა და ნარჩენების წარმოქმნის მინიმიზაციის გზით. 

ურბანული დაგეგმარება და დიზაინი: არქიტექტორები ხშირად არიან ჩართულნი 

ურბანული დაგეგმარებისა და დიზაინის თემებში. მდგრადი ურბანული დაგეგმარების 

პრაქტიკა, როგორიცაა ფეხით მოძრაობის ხელშეწყობა, საზოგადოებრივი ტრანსპორტი 

და მწვანე სივრცეები, შეიძლება დაეხმაროს გარემოსდაცვითი საკითხების შერბილებას, 

როგორიცაა ჰაერისა და წყლის დაბინძურება და სხვა. 

მთლიანობაში, არქიტექტორის კომპეტენციას შეუძლია მნიშვნელოვანი გავლენა 

მოახდინოს გარემოზე მშენებლობის დაგეგმვის გზით. არქიტექტორებს შეუძლიათ 

წვლილი შეიტანონ გარემოსდაცვითი გამოწვევების შერბილებაში და უფრო მდგრადი 

გარემოს ჩამოყალიბების პროცესში. 

 განხორციელება 

ინდიკატორით ფასდება განხილული პოლიტიკის ალტერნატივების განხორციელების 

შესაძლებლობა და მასთან დაკავშირებული სირთულეები.  

პირველი ალტერნატივის განხორციელების მიზნებისთვის მიღებული უნდა იქნას 

შესაბამისი რეგულაცია, რომლის მთავარი მიზანი იქნება არქიტექტორთა და მშენებლ-

ინჟინერთა სერტიფიცირება. მეორე ალტერნატივა კი არამარეგულირებელ მიდგომას 

ეფუძნება და განსაზღვრულია არქიტექტორთა და მშენებელ-ინჟინერთა 

ნებაყოფლობითი სერტიფიცირება. 

ცხრილი 9. თვისებრივი ანალიზის შედეგი  

 

  

კრიტერიუმი წონები ალტერნატივა 1 ალტერნატივა 2 

ეფექტიანობა 27% 1.36 0.27 

ეკონომიკური ზეგავლენა 36% 1.44 0.36 

სოციალური ზეგავლენა 21% 0.84 0.21 

გარემოს დაცვა 11% 0.42 0.11 

განხორციელება 5% 0.10 0.15 

ჯამი 100% 4.17 1.10 

6. ალტერნატივების შედარება 

წინამდებარე კვლევის მიზანი იყო, გაეანალიზებინა ქვეყანაში სამშენებლო სექტორში 

ხარისხის სტანდარტების დაცვის ეფექტიანი სისტემის დანერგვის მიზანშეწონილობა 

საუკეთესო საერთაშორისო პრაქტიკის გათვალისწინებით. 

კვლევის პროცესში დეტალურად გაანალიზდა არსებული მდგომარეობა და დამატებითი 

ინტერვენციის გარეშე მოსალოდნელი შედეგები. განხილული იქნა 3 პოლიტიკის 

ალტერნატივა, როგორც მარეგულირებელი, ასევე, არამარეგულირებელი მიდგომა. 

დაინტერესებული მხარეების პოზიციის, მონაცემთა რაოდენობრივი და თვისებრივი 

ანალიზის საფუძველზე, ნათლად გამოიკვეთა პოლიტიკის პირველი ალტერნატივის 

უპირატესობა, რომელიც ითვალისწინებს არქიტექტორთა და ინჟინერ-მშენებელთა 

სერტიფიცირების წესის შემოღებას. 

პირველი ალტერნატივის უპირატესობა არაერთი მიმართულებით გამოიკვეთა, მათ 

შორის როგორიცაა, პროფესიული სტანდარტების დაცვა; სამშენებლო სექტორში 

არსებულ ზოგად სამართლებრივ და მარეგულირებელ ნორმებთან შესაბამისობა; 

სერვისის ხარისხი, რომ სამშენებელო პროექტს გავლილი აქვს კომპეტენტური პირის 

შეფასება და აკმაყოფილებს ინდუსტრიის სტანდარტებს; ხელს უწყობს მობილობას და 

აღიარებას; ამცირებს ინფორმაციის ასიმეტრიას; ხელს უწყობს ქვეყნის საერთაშორისო 

რეიტინგებში დაწინაურებას - ეს უკანასკნელი კი ნათლად ადასტურებს ქვეყნის 

მარეგულირებელი სისტემის ეფექტიანობას, ხელსაყრელ ბიზნეს გარემოს 

ინვესტორებისთვის, სადაც დაცულია მომხმარებელთა უფლებები და უსაფრთხოება, 

შედეგად უზრუნველყოფილია საზოგადოებრივი კეთილდღეობა, პროდუქტიულობის 

ეფექტიანობა და გრძელვადიანი ეკონომიკური სარგებლიანობა. 

ცხრილი 10. ალტერნატივების შეჯამება მრავალკრიტერიუმიანი ანალიზის გამოყენებით. 

  

კრიტერიუმი წონები ალტერნატივა 1 ალტერნატივა 2 

წმინდა მიმდინარე ხარჯი   -5,595,598 n/a 

ეფექტიანობა 1 27% + + + + + +  

ეკონომიკური ზეგავლენა 36% + + + + +  

სოციალური ზეგავლენა 21% + + + + +  

გარემოსდაცვა 11% + + + + + 

განხორციელება 5% + +  + + + 

ჯამი 100% 4.17 1.10 

7. მონიტორინგი და შეფასება 

მონიტორინგისა და შეფასების მიზანია უზრუნველყოს მთელი პროცესის შეფასება, რაც 

გულისხმობს მიღწეული შედეგების შედარებას დაგეგმილ მიზნებთან და გამოწვევებთან 

მიმართებით შემუშავებული პოლიტიკის ეფექტიანობას. 

კვლევის შედეგების თანახმად, გამოვლინდა უპირატესი ალტერნატივა, რომელიც 

გულისხმობს შემოთავაზებული დადგენილების პროექტის მიღებას, გარკვეული 

ცვლილებით, რომელიც კონსულტაციების პროცესში მიღებული კომენტარების და 

მოსაზრებების მიხედვით ჩამოყალიბდა. 

ამდენად, მონიტორინგისა და შეფასებისთვის, განისაზღვრა თითოეული ღონისძიების 

განხორციელების ვადები და შესაბამისი პასუხისმგებელი უწყებები. 

ცხრილი 11. ამოცანების შესრულების პერიოდი და პასუხისმგებელი უწყებები  

  

კონკრეტული ამოცანა 
შეფასების 

სიხშირე 
პასუხისმგებელი 

მარეგულირებელი ჩარჩო 

დადგენილების პროექტის მომზადება საბაზისო წელი 
საქართველოს ეკონომიკისა 
და მდგრადი განვითარების 

სამინისტრო  

დადგენილებიდან გამომდინარე 
შესაბამისი ტესტირების 
გზამკვლევების მომზადება  

საბაზისო წელი 
საქართველოს ეკონომიკისა 
და მდგრადი განვითარების 

სამინისტრო  

დადგენილების პროექტის წარდგენა 
მთავრობაზე 

საბაზისო წელი 
საქართველოს ეკონომიკისა 
და მდგრადი განვითარების 

სამინისტრო  

რეგულაციების აღსრულება 

უწყებრივი რეესტრის წარმოება მუდმივად 
პერსონალის სერტიფიკაციის 

ორგანო 

ბაზრის მონიტორინგი 

პერსონალის სერტიფიკაციის 
ორგანოების მონიტორინგი 

ყოველწლიურად 
აკრედიტაციის ეროვნული 

ორგანო 

8. კონსულტაციები დაინტერესებულ მხარეებთან 

არქიტექტორების, ინჟინერ-მშენებლებისა და მშენებლობის ტექნიკური 

ზედამხედველობის განმახორციელებელი ექსპერტების სერტიფიცირების წესის 

დადგენილების პროექტზე მუშაობის პროცესში, დეტალურად განისაზღვრა 

დაინტერესებული მხარეები, იმისთვის, რომ პროცესში უზრუნველყოფილიყო მხარეთა 

მაქსიმალური ჩართულობა მათი მოსაზრებების და პოზიციების მისაღებად, რაც 

შესაძლებელს გახდიდა საუკეთესო საერთაშორისო პრაქტიკის და მხარეთა პოზიციის 

გათვალისწინებით მაქსიმალურად ეფექტიანი ნორმების მიღებას.  

აღსანიშნავია, რომ კონსულტაციების პროცესი ხანგრძლივად მიმდინარეობდა. 

ეკონომიკისა და მდგრადი განვითარების სამინისტროს მიერ დადგენილების პროექტი 

განხილულ იქნა როგორც დაინტერესებულ საჯარო უწყებებთან, როგორიცაა 

რეგიონული განვითარებისა და ინფრასტრუქტურის სამინისტრო, საქართველოს 

კულტურის, სპორტისა და ახალგაზრდობის სამინისტრო, ქალაქ თბილისის 

მუნიციპალიტეტის მერია, ასევე, სხვადასხვა პროფესიულ ასოციაციებთან - 

არქიტექტორთა კავშირი, ინფრასტრუქტურის მშენებელთა ასოციაცია, ურბანული 

განვითარების ინსტიტუტი, საქართველოს ბიზნეს ასოციაცია, საქართველოს ბიზნეს 

ომბუდსმენი, ინვესტორთა საბჭო, სამშენებლო კომპანიები, კვლევით ორგანიზაციები და 

საქართველოს ტექნიკური უნივერსიტეტის სამშენებლო ფაკულტეტის პროფესორები. 

კერძოდ, პროექტი გადაგზავნილ იქნა წერილობითი სახით ზემოაღნიშნულ უწყებებთან 

და შემდგომ გაიმართა საჯარო განხილვები დისტანციურ ფორმატში. აღსანიშნავია, რომ 

პროფესიულ კავშირებთან ორჯერ მოეწყო პროექტის განხილვა როგორც დისტანციურ 

ფორმატში, ასევე, პირისპირ შეხვედრის სახით. შესაბამისად, დადგენილების პროექტი 

რამდენჯერმე გადამუშავდა მიღებული შენიშვნების მიხედვით და მიზანშეწონილობის 

ფარგლებში გათვალისწინებულ იქნა მათი წინადადებები/კომენტარები.29  

ზეგავლენის შეფასების მიზნით, კონსულტაციები, ასევე, გაიმართა პერსონალის 

სერტიფიკაციის ორგანოს წარმომადგენლებთან, რომლის საფუძველზეც მომზადდა 

სერტიფიცირების ხარჯების შეფასება. 

ცხადია, კონსულტაციების პროცესი ნათლად წარმოაჩენს თუ რა გავლენა შესაძლოა 

ჰქონდეს შემოთავაზებულ პოლიტიკას სხვადასხვა მხარისთვის. ამასთან, როგორია 

მათი ჩართულობა და რა როლი შესაძლოა იქონიონ მათ პოლიტიკის ფორმირების 

პროცესში.  

ქვემოთ მოცემულ ცხრილში დაინტერესებული მხარეები დაჯგუფდა ინტერესის და 

ზეგავლენის მიხედვით. 

                                                           
29 შენიშვნა: სამინისტროს მიერ, დაინტერესებულ მხარეებთან საბოლოო შეხვედრა გაიმართა 2023 წლის 
იანვრის თვეში. 

https://www.08.ge/organizations/view/112361/%E1%83%A1%E1%83%90%E1%83%A5%E1%83%90%E1%83%A0%E1%83%97%E1%83%95%E1%83%94%E1%83%9A%E1%83%9D%E1%83%A1%20%E1%83%99%E1%83%A3%E1%83%9A%E1%83%A2%E1%83%A3%E1%83%A0%E1%83%98%E1%83%A1,%20%E1%83%A1%E1%83%9E%E1%83%9D%E1%83%A0%E1%83%A2%E1%83%98%E1%83%A1%E1%83%90%20%E1%83%93%E1%83%90%20%E1%83%90%E1%83%AE%E1%83%90%E1%83%9A%E1%83%92%E1%83%90%E1%83%96%E1%83%A0%E1%83%93%E1%83%9D%E1%83%91%E1%83%98%E1%83%A1%20%E1%83%A1%E1%83%90%E1%83%9B%E1%83%98%E1%83%9C%E1%83%98%E1%83%A1%E1%83%A2%E1%83%A0%E1%83%9D
https://www.08.ge/organizations/view/112361/%E1%83%A1%E1%83%90%E1%83%A5%E1%83%90%E1%83%A0%E1%83%97%E1%83%95%E1%83%94%E1%83%9A%E1%83%9D%E1%83%A1%20%E1%83%99%E1%83%A3%E1%83%9A%E1%83%A2%E1%83%A3%E1%83%A0%E1%83%98%E1%83%A1,%20%E1%83%A1%E1%83%9E%E1%83%9D%E1%83%A0%E1%83%A2%E1%83%98%E1%83%A1%E1%83%90%20%E1%83%93%E1%83%90%20%E1%83%90%E1%83%AE%E1%83%90%E1%83%9A%E1%83%92%E1%83%90%E1%83%96%E1%83%A0%E1%83%93%E1%83%9D%E1%83%91%E1%83%98%E1%83%A1%20%E1%83%A1%E1%83%90%E1%83%9B%E1%83%98%E1%83%9C%E1%83%98%E1%83%A1%E1%83%A2%E1%83%A0%E1%83%9D

ცხრილი 12. დაინტერესებულ მხარეთა ინტერესის/ზეგავლენის რუკა 

 

როგორც აღვნიშნეთ, სამინისტროს მიერ „არქიტექტორების და ინჟინერ-მშენებლების 

სერტიფიცირების წესის შესახებ“ საქართველოს მთავრობის დადგენილების პროექტი 

შენიშვნებისთვის და მოსაზრებებისთვის გადაგზავნილი იქნა დაინტერესებულ 

მხარეებთან. ასევე, გაიმართა კონსულტაციები რეგულირების ზეგავლენის ანგარიშის 

მომზადების პროცესში.  

ქვემოთ წარმოდგენილია დაინტერესებულ მხარეთა პოზიციები და ხედვები აღნიშნულ 

საკითხთან მიმართებით.  

ა(ა)იპ „ურბანული განვითარების ინსტიტუტი“-ს მიერ 2022 წლის 21 ივლისს, თბილისში 

მოეწყო საკითხით დაინტერესებულ არქიტექტორთა შეკრება, მთავრობის 

დადგენილების პროექტის იმ ნაწილის განხილვის მიზნით, რომელიც ეხება უშუალოდ 

არქიტექტორების და არქიტექტურული პროექტის ექსპერტების სერტიფიცირებას. 

თავად ორგანიზაციის მიერ და ასევე, დისკუსიის ფორმატში მონაწილე მხარეთა მიერ 

გამოიკვეთა რამდენიმე საკითხი, რომელიც წერილობითი ფორმით იქნა წარმოდგენილი 

სამინისტროში. 

ა(ა)იპ „ურბანული განვითარების ინსტიტუტი“ ორგანიზაცია აკეთებს შემდეგ საკითხზე: 

„აკრედიტაციის ერთიანი ეროვნული ორგანოს მიერ უნდა შემუშავდეს მკვეთრი 

მოთხოვნები აკრედიტებული პერსონალის სერტიფიკაციის ორგანოებზე აკრედიტაციის 

გაცემასთან დაკავშირებით. ამასთან, აღნიშნული პროფესიული წრეებისთვის 

ხელმისაწვდომი უნდა იყოს წინასწარ, რადგან აღნიშნული გავლენას მოახდენს 

სერტიფიცირების პროცესის ხარისხსა და სერტიფიკაციის ორგანოების მიმართ 

პროფესიული საზოგადოების ნდობაზე“.  

ზეგავლენა 
/ ინტერესი 

დაბალი ზეგავლენა მაღალი ზეგავლენა 

მაღალი 
ინტერესი 

- არქიტექტორთა კავშირი 
- ინფრასტრუქტურის მშენებელთა 

ასოციაცია; 
- ურბანული განვითარების 

ინსტიტუტი; 
- საქართველოს ბიზნეს ასოციაცია; 
- ინვესტორთა საბჭო; 
- სამშენებლო კომპანიები; 
- საქართველოს ტექნიკური 

უნივერსიტეტის სამშენებლო 
ფაკულტეტის პროფესორები. 

- საქართველოს ეკონომიკისა და 
მდგრადი განვითარების 
სამინისტრო; 

- რეგიონული განვითარებისა და 
ინფრასტრუქტურის სამინისტრო; 

- კულტურის სამინისტრო; 
- თბილისის მუნიციპალიტეტის 

მერია; 
- აკრედიტაციის ერთიანი ეროვნული 

ორგანო. 

დაბალი 
ინტერესი 

- საქართველოს ბიზნეს 
ომბუდსმენი; 

- მომხმარებლები 

ასევე აღნიშნულია, რომ იმის გათვალისწინებით, რომ სერტიფიკაციის ორგანოებზე 

გადადის პროცესის მიმართ სრული პასუხისმგებლობა, სანდოობისა და 

სერტიფიცირების ხარისხის გაზრდის და საჯარო ინტერესის გათვალისწინება, 

მიზანშეწონილად მიაჩნიათ, რომ სერტიფიცირებული ორგანოები იყვნენ 

არაკომერციული საქმიანობის განმახორციელებელი პირები, ან/და პროფესიული 

კავშირები, რომლის შემადგენლობაში დარეგისტრირებული იქნება არანაკლებ 100 

არქიტექტორი, რომლებიც აკმაყოფილებენ არქიტექტორთა სერტიფიცირების 

მოთხოვნებს (ბაკალავრის დიპლომი და 3 წლიანი პროფესიული სამუშაო 

გამოცდილება).  

მათი აზრით, გასათვალისწინებელია ევროპული ქვეყნების გამოცდილება, სადაც 

სერტიფიცირების პროცესებს წარმართავს ძლიერი პროფესიული გაერთიანებები. 

„ვითვალისწინებთ რა, რომ არქიტექტურულ და სამშენებლო სფეროში საქართველოში 

ჯერ არ არის ფორმირებული მსგავსი გაერთიანებები, აკრედიტაციის მოთხოვნების 

ამგვარი ჩამოყალიბება, ხელს შეუწყობს სერტიფიცირების პროცესის გარდამავალ 

სტადიაზე ახლი პროფესიული გაერთიანებების შექმნას და მათ გაძლიერებას“ - 

აღნიშნულია ორგანიზაციის წერილში. 

სამინისტრომ გაითვალისწინა „ურბანული განვითარების ინსტიტუტის“ პოზიცია, 

რომელიც ეხებოდა ნორმატიული აქტით ყველა სერტიფიკაციის ორგანოსთვის საერთო 

წესის დადგენას საგამოცდო პროგრამებს შორის შეუსაბამობის აღმოფხვრის მიზნით.  

ა(ა)იპ „ურბანული განვითარების ინსტიტუტის“ მიერ მიღებული შენიშვნების და 

წინადადებების ნაწილი გათვალისწინებული იქნა, ნაწილი - არა, რაზეც მომზადდა 

შესაბამისი კომენტარები და მიეწოდა მხარეს. 

აღნიშნულ საკითხზე, განსაკუთრებით მნიშვნელოვანი იყო არქიტექტორთა კავშირის 

შეფასებები. ინტერვიუს დროს კავშირის წარმომადგენელმა, ბატონმა დავით აბულაძემ 

ხაზგასმით აღნიშნა, რომ არქიტექტორთა სერტიფიცირება, პირველ რიგში, 

უმნიშვნელოვანესია, როგორც თავად დარგის სპეციალისტებისთვის და სამშენებლო 

სექტორის განვითარებისთვის, ასევე, ზოგადი კეთილდღეობის თვალსაზრისით. 

არქიტექტორთა კავშირი აღნიშნავს, რომ არქიტექტორთა სერტიფიცირების 

ვალდებულების საკითხი მათი მხრიდან წლების განმავლობაში არაერთხელ იქნა 

ინიცირებული, რაც მათთვის ერთ-ერთი პრიორიტეტია, თუმცა სერტიფიცირების ის 

მოდელი, რომელიც გულისხმობს აკრედიტირებული ორგანოს მიერ არქიტექტორის 

სერტიფიცირებას, რამდენიმე ასპექტის გათვალისწინებით, მათთვის მიუღებელია.  

არქიტექტორთა კავშირი მიიჩნევს, რომ სერტიფიცირების უფლება უნდა ჰქონდეს 

კანონით განსაზღვრულ ორგანიზაციას, რომელსაც ექნება მრავალწლიანი 

გამოცდილება, მაღალი პროფესიული რეპუტაცია და აღნიშნული არავითარ 

შემთხვევაში, არ უნდა იქნას ბაზრის მიწოდებაზე დამოკიდებული.  

კავშირი, ასევე, გამოწვევად მიიჩნევს პროფესიული ეთიკის ნორმების არარსებობას. 

კავშირის წარმომადგენლის შეფასებით „როდესაც არქიტექტორის საქმიანობა სცდება 

ეთიკურ ასპექტებს და შეიცავს სისხლის სამართლის ნიშნებს, აღნიშნული შესაბამისი 

კანონმდებლობით და სახელმწიფო ინსტიტუტების მიერ სამართლებრივად 

რეგულირდება. მაგრამ რა ხდება მაშინ, როდესაც სახეზეა ეთიკური ნორმების დარღვევა, 

ვის მიერ და როგორ ხდება აღნიშნული საკითხის დარეგულირება, რომელიც შესაძლოა 

არანაკლებ ზიანის მომტანი იყოს დაინტერესებული მხარეებისთვის?!“. 

„ინფრასტრუქტურის მშენებელთა ასოციაცია“ გამოწვევად მიიჩნევს, რომ იმ 

შემთხვევაში, თუ სახელმწიფო განახორციელებს მოქმედი სტანდარტების რეფორმას და 

ჩაანაცვლებს მას (მთლიანად ან ნაწილობრივ) ევროპული სტანდარტებით 

(ევროკოდები), სერტიფიკატები, რომლებიც მანამდე იქნება გაცემული და ჰქონდა 5 

წლიანი ვადა, შეინარჩუნებს თუ არა ვადას სერტიფიკატი შესაბამისი განახლებული 

სტანდარტების შესაბამისად, თუ პირი ვალდებული იქნება ხელახლა ჩააბაროს 

გამოცდა.  

აღნიშნულ საკითხზე სამინისტრო განმარტავს, რომ კანონმდებლობის არსებითი 

ცვლილება რესერტიფიკაციის საფუძველია. ხოლო რესერტიფიცირების პროცედურა 

განისაზღვრება აკრედიტებული სერტიფიკაციის ორგანოს მიერ დამტკიცებული 

სქემებით ISO17024 სტანდარტის შესაბამისად. 

სამინისტროს მიერ გათვალისწინებული იქნა „ინფრასტრუქტურის მშენებელთა 

ასოციაციის“ პოზიცია, რომელიც ეხებოდა გარდამავალი დებულების დათქმას, რომლის 

თანახმად, დადგენილების ამოქმედების დროისთვის მხოლოდ მშენებლობის 

ნებართვის გამცემ ადმინისტრაციულ ორგანოში მომუშავე სანებართვო დოკუმენტაციის 

შემსწავლელი სპეციალისტი დაიშვებოდა გამოცდაზე იმ შემთხვევაშიც, თუ არ გააჩნია 

შესაბამისი სპეციალობის ბაკალავრის დიპლომი. მათი შეფასებით აღნიშნული იყო 

დისკრიმინაციული, ვინაიდან დადგენილებით განსაზღვრული სპეციალობების მქონე 

პირებს, რომლებიც არ არიან დასაქმებულები მშენებლობის ნებართვის გამცემ 

ადმინისტრაციულ ორგანოში, აყენებდა არათანაბარ მდგომარეობაში. 

სამინისტრომ, ასევე, გაითვალისწინა ასოციაციის პოზიცია, რომლის თანახმად, 

დადგენილების პროექტიდან ამოღებული იქნა სერტიფიკატის მფლობელის მიერ 

შესრულებული სამუშაოების შესახებ ინფორმაციის/პროექტების, ასევე კომპეტენციის 

შესანარჩუნებლად/ასამაღლებლად გავლილი სემინარების/სასწავლო 

კურსების/ტრენინგების შესახებ ინფორმაციის ყოველწლიურად წარდგენის 

ვალდებულება აკრედიტებულ სერტიფიკაციის ორგანოსთვის. 

ასევე, გათვალისწინებული იქნა ასოციაციის პოზიცია, რომლის თანახმად, 

აკრედიტებული სერტიფიკაციის ორგანო, ამ ორგანოს პარტნიორი ან ამ ორგანოში 

დასაქმებული პირი არ უნდა იყოს რაიმე ფორმით დაკავშირებული სასერტიფიკაციო 

საკითხებთან დაკავშირებულ ტრენინგების პროცესთან. აღნიშნული საკითხი 

დადგენილების პროექტით დარეგულირდა, კერძოდ განისაზღვრა რომ ტრენინგები და 

სერტიფიცირების პროცესები უნდა იყოს ერთმანეთისგან გამიჯნული საერთაშორისო 

სტანდარტის მიხედვით. 

შეიცვალა ტესტის ჩაბარების დადებითად შეფასებისთვის განსაზღვრული ზღვარი, 

რომელიც დიფერენცირებული იყო. დადგენილებით განსაზღვრული მინიმალური 50%-

იანი ზღვარი, ასოციაციის მიერ შემოთავაზებული 70%-იანი მაჩვენებლით 

დაკორექტირდა. 

სამინისტრომ, შენიშვნების და კომენტარების გათვალისწინებით მომზადებულ 

დადგენილების პროექტზე, ინფრასტრუქტურის მშენებელთა ასოციაციისგან 2024 წლის 

3 აპრილს მიიღო წერილი, სადაც აღნიშნულია: „ვინაიდან აღნიშნული წესის პროექტზე 

მუშაობის პროცესში ჩართული ვიყავით და წერილობითაც წარვუდგინეთ სამინისტროს 

ჩვენი შენიშვნები, რომელიც უკვე ასახულია წესში, სხვა დამატებითი შენიშვნები ამ 

ეტაპზე არ გვაქვს“. 

Policy and Management Consulting Group-მა (PMCG) წარმოადგინა შენიშვნები და 

წინადადებები, მათ შორის, ერთ-ერთი ეხებოდა სერტიფიცირების ძალაში შესვლის 

პერიოდის გადაწევას და სასერთიფიკაციო გამოცდის ჩასაბარებისთვის სერტიფიკატის 

მაძიებელთათვის მეტი ვადის მიცემას. აღნიშნული საკითხი, ასევე, დააყენა 

ინვესტორთა საბჭომ, „SAUNDERS GROUP LLC“-მა, საქართველოს ტექნიკურმა 

უნივერსიტეტმა. საკითხი გათვალისწინებული იქნა და კოდექსში სერტიფიცირების 

მარეგულირებელი მუხლის მოქმედება შეჩერებულია 2025 წლის 1 დეკემბრამდე.  

ინვესტორთა საბჭოს მოსაზრებით „მიზანშეწონილია, რომ არქიტექტორმა აჩვენოს 

საბაზისო ცოდნა ლანდშაფტის დიზაინის დისციპლინაში და შენობის კავშირში გარე 

ენერგიის წყაროებთან (წყალმომარაგება, ელექტროენერგიის მიწოდება, გაზის 

მიწოდება, აგრეთვე კანალიზაციისა და წვიმის წყლის ამოღება ტერიტორიიდან), უნდა 

ესმოდეს და გააზრებული ჰქონდეს სამშენებლო ობიექტზე არსებული საინჟინრო 

საშუალებები, უნდა გააჩნდეს უნარი წაიკითხოს ტოპოგრაფიული განლაგება 

სამშენებლო ობიექტის შეზღუდვებისა და ლიმიტების აღნიშვნისთვის, ამრიგად, 

რეკომენდირებულია დამატებით კიდევ 3 თავის დამატება: ლანდშაფტური დიზაინი, 

გარე საინჟინრო საშუალებების კავშირი, ტოპოგრაფიული განლაგება.“ სამინისტროს 

მიერ აღნიშნული გათვალისწიებული იქნა არქიტექტორების სერტიფიცირებისათვის 

შედგენილ გზამკვლევში. 

საბჭოს ასევე ჰქონდა შენიშვნა, რომ „არავითარ შემთხვევაში პროექტის მენეჯერის 

თანამდებობა არ უნდა იყოს შერეული/ასოცირებული ინჟინერ-მშენებლის 

სპეციალისტთან“ გათვალისწინებული იქნა და ტერმინი „პროექტის მენეჯერი“ 

ამოღებული იქნა დადგენილების პროექტიდან.  

სამინისტროს მიერ გათვალისწინებული იქნა SAUNDERS GROUP LLC-ის მიერ 

შემოთავაზებული მიდგომა და არქიტექტურული და კონსტრუქციული პროექტების 

დამოწმების/ექსპერტიზის განხორციელების უფლებამოსილება ასევე მიენიჭათ 

მსოფლიო ბანკის, გაერთიანებული ერების ორგანიზაციის, ევროპის რეკონსტრუქციისა 

და განვითარების ბანკის, აზიის განვითარების ბანკის, გერმანიის რეკონსტრუქციის 

საკრედიტო ბანკის (KFW) და ევროპის საინვესტიციო ბანკის (EIB) მიერ 

განსახორციელებელ/დაფინანსებულ არქიტექტურული და კონსტრუქციული 

პროექტების დამოწმება/ექსპერტიზისთვის განსაზღვრულ უფლებამოსილ პირებს, 

ასევე, ევროკავშირის და ეკონომიკური თანამშრომლობისა და განვითარების 

ორგანიზაციის წევრი ქვეყნების შესაბამის უფლებამოსილ პირებს. 

საქართველოს ტექნიკური უნივერსიტეტის პოზიცია იყო, რომ დადგენილების 

პროექტში, სადაც ინჟინერ-მშენებელთა გამოცდის შესაბამის მარეგულირებელ მუხლში 

მოცემული იყო სპეციალიზაცია „ხიდები და გვირაბები“, უნდა გაყოფილიყო ორ 

ნაწილად - ხიდები ცალკე, სატრანსპორტო გვირაბები და მეტროპოლიტენები ცალკე, 

იმის გათვალისწინებით, რომ ეს განსხვავებული სპეციალობებია. შენიშვნა 

გათვალისწინებული იქნა როგორც დადგენილების, ასევე, გზამკვლევის პროექტში და 

ხიდებისა და სატრანსპორტო გვირაბების სპეციალიზაცია გაყოფილი იქნა ცალ-ცალკე. 

სამინისტრომ შენიშვნები და წინადადები მიიღო, ასევე, სასერტიფიკატო გამოცდის 

მასალებზე. ნაწილი გათვალისწინებული იქნა, ნაწილი - არა. 

სამინისტრომ, ჯამში 84 შენიშვნა და წინადადება მიიღო კერძო სექტორის, 

ასოციაციების, კვლევითი ორგანიზაციების, ასევე, სახელმწიფო უწყებების და 

ადგილობრივი თვითმმართველობის მხრიდან. აღნიშნული საკითხები დეტალურად 

განიხილა და მიზანშეწონილობის ფარგლებში ასახა დადგენილების პროექტში. 

9. კომპეტენტური პირის ხელმოწერა 

წავიკითხე რეგულირების ზეგავლენის შეფასების ანგარიში და არსებული 

მტკიცებულებების გათვალისწინებით, იგი წარმოადგენს გონივრულ ხედვას 

შემოთავაზებული ვარიანტების სავარაუდო ხარჯების, სარგებლისა და ზემოქმედების 

შესახებ. 

 

მინისტრის მოადგილე: გენადი არველაძე  

10. დანართები 

 

 

დანართი N1 

ცხრილი 13. პერსონალის სერტიფიკაციის ორგანოს აკრედიტაციის დანახარჯი (6 სპეციალობა) 

 

2025 2026 2027 2028 2029 2030 2031 2032 2033 2034 სულ 

სერტიფიკაციის 
ორგანოს 
აკრედიტაცია 

10,850    10,850    10,850  32,550 

ყოველწლიური 
შეფასება 

 9,350 9,350 9,350  9,350 9,350 9,350  9,350 65,450 

სულ 10,850 9,350 9,350 9,350 10,850 9,350 9,350 9,350 10,850 9,350 98,000 

 

 

 

ცხრილი 14. პერსონალის სერტიფიკაციის ორგანოს აკრედიტაციის დანახარჯი (11 სპეციალობა) 

 

2025 2026 2027 2028 2029 2030 2031 2032 2033 2034 სულ 

სერტიფიკაციის 
ორგანოს 
აკრედიტაცია 

19,600    19,600    19,600  58,800 

ყოველწლიური 
შეფასება 

 18,100 18,100 18,100  18,100 18,100 18,100  18,100 126,700 

სულ 19,600 18,100 18,100 18,100 19,600 18,100 18,100 18,100 19,600 18,100 185,500 

დანართი N2 

ცხრილი 15. პოლიტიკის ამოცანების რანჟირება დაწყვილებული შედარებითი ანალიზით 

 

 

საატის პრიორიტეტულობის სკალის მიხედვით, კრიტერიუმები წყვილებში დარდება 

ერთმანეთს. 1 ნიშნავს რომ ინდიკატორს იგივე მნიშვნელობა აქვს მეორე ინდიკატორთან 

მიმართებით. ამდენად, 1 ყოველთვის იწერება იმ გადაკვეთაში, როდესაც ერთი და იგივე 

ინდიკატორია მოცემული ჰორიზონტალურ და ვერტიკალურ ცხრილში. თუმცა, შესაძლებელია 1 

დაიწეროს სხვადასხვა ინდიკატორების ურთიერთშედარების დროსაც. 

3 ნიშნავს რომ ერთ კონკრეტულ ინდიკატორს მეორე ინდიკატორთან მიმართებით აქვს სუსტი 

უპირატესობა. ამ შემთხვევაში პირველ ინდიკატორს ეწერება 3 ქულა, ხოლო მეორე ინდიკატორს 

ეწერება ერთის მესამედი შეფასება. 

5 შეფასება ნიშნავს, რომ ერთ კონკრეტულ ინდიკატორს ძლიერი უპირატესობა აქვს მეორე 

ინდიკატორთან მიმართებით. ამ შემთხვევაში, პირველ ინდიკატორს ეწერება 5 ქულა, ხოლო 

მეორე ინდიკატორს ეწერება ერთის მეხუთედი შეფასება. 

ანალოგიურად, 7 ნიშნავს გამოკვეთილ დომინირებას, ხოლო 9 - აბსოლუტურ დომინირებას. 

შედარებულ ინდიკატორებს ეწერებათ ერთის შეფარდება შესაბამის ქულასთან. 

შეფასებისას, ასევე, შესაძლებელია (უფრო იშვიათად) გამოყენებული იქნას 2-4-6-8, რაც 

გარდამავალ მნიშვნელობას გულისხმობს.  

საჯარიმო 

პოლიტიკის 

ცვლილება 
ეფექტიანობა ეკონომიკური სოციალური გარემოსდაცვა განხორციელება 

ეფექტიანობა 1.00 0.50 2.00 3.00 5.00 

ეკონომიკური 2.00 1.00 2.00 3.00 5.00 

სოციალური 0.50 0.50 1.00 3.00 5.00 

გარემოსდაცვა 0.33 0.33 0.33 1.00 3.00 

განხორციელება 0.20 0.20 0.20 0.33 1.00 

გამოყენებული წყაროები: 

 

 საქართველოს ეკონომიკისა და მდგრადი განვითარების სამინისტრო, „სამშენებლო 
ინდუსტრიაში შრომის ბაზრის საჭიროებათა კვლევა“  

https://www.lmis.gov.ge/Lmis/Lmis.Portal.Web/Pages/User/Surveys.aspx?ID=ec14cee2-6c9d-4d5e-
92e3-9f2d8bacc916  

 

 საქართველოს ეკონომიკისა და მდგრადი განვითარების სამინისტრო, „უნარებზე 
საწარმოთა მოთხოვნის კვლევა“ 

https://www.lmis.gov.ge/Lmis/Lmis.Portal.Web/Pages/User/Surveys.aspx?ID=761d51a5-1eb0-44dd-
ae24-a0ac272c76e3  

 

 Comparison of the systems of access to the architect’s profession in Europe 

https://www.cka.cz/cs/cka/o-komore/...eu/.../pristup_do_profese_borys_0113.pdf  

 

 Directive 2005/36/EC of the European Parliament and of the Council of 7 September 2005 „on 
the recognition of professional qualifications“ 

https://eur-lex.europa.eu/legal-content/EN/TXT/PDF/?uri=CELEX:32005L0036 

 

 The Architects' Council of Europe  

https://www.ace-cae.eu/architects-in-europe/  

 

 „The economic benefits of regulation in architectural services“, 2022 

https://www.ace-cae.eu/fileadmin/user_upload/Economicstudyfinalversion220222.pdf 

 

 World Bank, “Business Ready” (B-READY)) 

https://www.worldbank.org/en/businessready  

 

 World Bank, “Doing Business” 

https://archive.doingbusiness.org/en/doingbusiness 

https://www.lmis.gov.ge/Lmis/Lmis.Portal.Web/Pages/User/Surveys.aspx?ID=ec14cee2-6c9d-4d5e-92e3-9f2d8bacc916
https://www.lmis.gov.ge/Lmis/Lmis.Portal.Web/Pages/User/Surveys.aspx?ID=ec14cee2-6c9d-4d5e-92e3-9f2d8bacc916
https://www.lmis.gov.ge/Lmis/Lmis.Portal.Web/Pages/User/Surveys.aspx?ID=761d51a5-1eb0-44dd-ae24-a0ac272c76e3
https://www.lmis.gov.ge/Lmis/Lmis.Portal.Web/Pages/User/Surveys.aspx?ID=761d51a5-1eb0-44dd-ae24-a0ac272c76e3
https://www.cka.cz/cs/cka/o-komore/...eu/.../pristup_do_profese_borys_0113.pdf
https://eur-lex.europa.eu/legal-content/EN/TXT/PDF/?uri=CELEX:32005L0036
https://www.ace-cae.eu/architects-in-europe/
https://www.ace-cae.eu/fileadmin/user_upload/Economicstudyfinalversion220222.pdf
https://www.worldbank.org/en/businessready
https://archive.doingbusiness.org/en/doingbusiness

